
PONUAI-SIAM
TUI
LUKA

Ponuai Waih Jolan

1 0 Thebphil, monih siam-moyom bia, koyoa
hid 16 monih abih hotai-hotian wa pioh luoi wo
mung togro brua hi nga tobia tokrah buol
gudroi,

2 tui you ponuai du monih hi to mota 'buh
mung tu comrup song tobia jiong monih
poto-akhan ponuai Yang, hii dom akhan wd to
buol gudroi.

3 Koyoa nun, hodoi tu ¢o-duah ni-nun mung
comrup abih togrd brua, dolha soning king
pal tui ronau dolhou-hodoi bloh wa to koi,

416 koi thou togrd ponuai droi hi mogru la
nin-kgjap bia.

PONUAI TOBIA RAI SONG ROH
YANG JESU DO TIT
(Muing tal 1:5 truh tal 2:52)

Ponuai bom Hwor Mung Brua Pih Apui Jang
Baptis

5 Lam rai Her6t, potau logar Jude, hi sa
arang monih gonuar poya phon duh-dolbat,
lam torpuol Abija, angan la Sacari. Sodiu nu la
Elisabet, kung lam joi-potian Ardn.

6 Abih dua arang buol gufiu la monih
ring-topa to anau Yang P6 Longi, hodiu

pang-bobah nga tui togrd ponuail adat-podar
song ponuai Yang poto-podar, 'buh hi anih loi
to puai 'buah jiong.

7 Bloh dua arang buol guiiu 'buh hi ana,
koyoa Elisabet kotual, song abih dua arang
prong thun bojo.

8 Brua tobia truh tu Sacari tui ronau torpuol
droi, nga gonuar brua poya phon duh-dolbat to
anau Yang P6 Longi.

9 Tu sua-kha tui adat-lodap du monih gonuar
poya phon duh-dolbat, nun Sacari hi icu kha
toma poya golhou lam anih socih-sri Yang.

10Lam jo poya golhou, abih torpuol buol
lang do icu-lai to gah agah.

11'Td ntn hu sa arang monih godruh Yang
tobia po'buh song Sacari, do dong to gah honua
conung cuh golhou.

12'Buh monih godruh, Sacari 'buh suk do,
song huoi koda bia.

13 Bloh monih godruh dom song fiu: “O
Sacari, juoi huol! Koyoa ponuai ha icu-lai hd
Yang P6 Longi pang bojo. Elisabet, sodiu ha,
rou dih apui sa arang ana lokoi, song ha rou
po-angan mota to ana lokoi nun la Jang.

14 Ana lokoi nun rou la ponuai sch-sai prong
to ha, song 16 monih kiung rou soh-sai tu fiu hi
dih apui.

15 Koyoa ana tit nttn rou hi ¢o prong-mang to
anau Yang, fiu 'buh monum topai halai phon
hoge nga t6 mobu, song rou hd bau-beng Yang
Bonga Socih-Sri mung tu do lam ting ame.

16 Ana tit nun rou ba 16 monih Israel gai
morai wo song Yang, la Yang P6 Longi buol
gunu,

17 ana lokoi nin rou ma hotai-bonga song
gonap-gonuar monih gonuar-hwor Eli bloh nau
to anau Yang, t6 nga to hotai-hotian ama gai
morai wo song ana, du monih 'buh pang-bobah
nga tui gai morai wo tui ponual jak-khoh
monih ring-topa, t6 rocang 1oih sa buol lang hi
hotai-hotian wa-ro Yang.”

18 Sacari dom song monih godruh: “Nga
hoyou dolha thou brua ni rou tobia truh?
Koyoa dolha tha bgjo, song sodiu dolha kung
prong thun bojo!”

19 Monih godruh dom: “Kou la Gabriel. Kou
jiang do dong to anau Yang P6 Longi. P6 hi
podar kou truh dom song hd song dom broi to
ha thou mung ponuai soh-sai ni.

20 Ni, ha rou komlo, 'buh dom jiong t6l truh
to horoi du brua nun tobia truh, koyoa ha 'buh
pang-tui ponuai kou, la du ponuai rou tobia
truh iot tU-horoi hd nga-nin to guniu.”

21 Lam tu nun, buol lang do cang Sacari tobia,
song ma nga kroi-takotua koyoa fiu do suoi
lam anih socih-sri.

22 T nau tobia, Sacari 'buh rogoi dom jiong
song buol lang, nin ka buol guniu kran-thou lai
Sacari hi 'buh sa ponuai broi po'buh lam anih
soCih-sri. Sacari min nga nal song buol gufiu
bloh 'buh rogoi dom, koyoa fiu sodatu do komlo.

23 Tu du horoi nga gonuar brua lam anih sang
duh-dolbat hi abih, Sacari gai nau wo sang.

24 Hodoi du horoi nin, sodiu nu la Elisabet
hd motian, song hoditu bodou rup lam loma
blan, bloh dom lai:

25 “Ni la ponual anit Yang hd nga to dolha, tu
P6 hi sodor truh dolha, t6 sua thit ponuail
molou alah dolha tokrah togré monih.”

Monih Godruh Broi Pothou Yang Jésu Tobid Rai

26 Tu Elisabet hi motian nam blan, nin Yang
P6 Longi podar monih godruh Gabriel truh to
sa ploi-prong lam car Galile, angan la Nasaret,

27 tom sa arang monih komoi dra socih-socan
hi cé-sonuai song sa arang monih lokoi angan
la Jésep, lam joi-potian Pabit. Monih komoi
dra socih-socan nun angan la Mari.

28 Monih godruh truh song Mari, song dom:
“O monih hi ponual anit, soh-sai to ha, Yang do
song ha!”

29 Mohtt ponuai nin, Mari 'buh suk do, song
tonia rup-phun ponuai tonia-cua nin hua
moblang hoge.

30 Monih godruh dom: “O Mari, juoi huoi!
Koyoa ha hi ponual anit to anau Yang P6
Longi.

31Ni, ha rou hi motian song dih apui sa
arang ana lokoi; had rou po-angan mota to ana
lokoi nun la Jésu.

32 Ana lokoi nin rotu hii ¢o prong-mang, hi
angan la Ana P6 Ngo Glong Rolau Abih; song
Yang, la Yang P6 Longi, rou broi to P6 soban
babit, la koi-ko pang-yau Po6.

33 P6 rou apan-ako sang Jakop rai podo rai,
logar P6 rou do mit-mit 'buh tu loi lui.”

34 Mari dom song monih godruh: “Dolha ka
dih do song sa arang monih lokoi loi, nin nga
hoyou hu ponuai nun jiong?”

35 Monih godruh dom: “Yang Bonga Socih-Sri
rou truh to ngo hd, song gonap-gonuar P6 Ngo
Glong Rolau Abih rot jom gom ha. Koyoa nun,
Ana socih-sri tobia rai, rou hi angan la Ana
Yang P6 Longi.

36 Dih, Elisabet, monih gou-potian ha, kung
hi motian sa arang ana lokoi lam tu tha-roma
bojo. Monih nin sodau hi tiong la kotual, bloh
ni hd motian nam blan bagjo.

37 Koyoa, 'buh hii brua hogé Yang P6 Longi
'buh nga jiong.”

38 Mari dom: “Dolha ni la monih holun-hola
Yang. Yong ponual nun tobia truh to dolha you
ponuai p6 dom!” Bloh nin, monih godruh luoi
Mari séng nau.

Mari Truh Cua-Rowdng Elisabet

39 Lam du horoi nin, Mari togé dong,
tombah-tomban nau truh to sa ploi-prong lam
car C0-Cor logar Jude.

40 Nu toma lam sang Sacari song tonia
cua-rowang Elisabet.

41 Porpa mohu sap Mari tonia cua-rowang,
ana lam tung Elisabet coh-soglong mu. Elisabet
hid bau-beng Yang Bonga Socih-Sri.

42 Nu pd sdp dom prong: “Adoi la monih hi
longai-potuah bia tokrah togro monih komoi,
ana lam tung adoi kiing hi longai-potuah roi.

43 Koyoa mung loi dolha hu ponuai soh
prong ni, nun la ame Yang dolha truh
cua-rowang dolha?

44 Koyoa ni, tu tonia dolha porpa mohu sap
adoi tonia cua-rowang, nin ana lam tung dolha
soh-sai coh-soglong mu.

45 Longai-potuah to monih hi pang-tui lai
Yang rou nga togrd ponuail P6 hi dom song
droi.”

Ponuai Mari Adoh-Moyom Yang

46 Mari dom:

“Bonga-joa dolha moyom-poglong Yang,

47 Hotai-bonga dolha soh-sai lam Yang P6
Longi la Yang dong-poklah dolha.

48 Koyoa P6 hi Co-sonung truh ponuai 'buh
sop 'buh mang monih holin-hola Pé.

Ni, mung ni truh hodoi, togrd joi-rai rou
moyom dolha la monih hi longai-potuah;

49 Koyoa P6 Gonap-Gonuar Wil-Tol hii nga du
brua prong to dolha,

Angan P6 la Socih-Sri,

50 Song P6 anit-ronam togro monih duh-huol
Po,

Mung rai ni truh rai dih.

51 P6 hil angui tongan P6 nga togrd brua
gonap-gonuar,

Nga koprah-kopring du monih hu hotai
sonung poglong-rup.

52 Pg sua potrun du monih hii gonuar klah
mung soban buol gunu,

Séng po-podi togrd monih po-oneh rup di.

53 P6 broi to monih ¢-lopa hid bau phon-koya
'bong bongi,

Song proh monih moda nau wo tongan soh.

54 P6 hii dong-kol Israel, holun-hola P,

Song sodor wd ponuai anit-ronam P,

55 You hd dom poguan song koi-ko pang-yau
buol gudroi,

Song Abraham song joi-potian fiu truh rai
podo rai.”

56 Mari do song Elisabet pogap klou blan,
bloh nin gai morai wo to sang droi.

Jang 'Baptis Tobia Rai

57 Truh horoi dih apui, Elisabet dih apui sa
arang ana lokoi.

58 Mohu thou ponual Yang hi rang-tobia
hotai-hotian anit-ronam prong song Elisabet,
nun gou-ploi joi-potian truh porpha ponuai
soh-sai song fiu.

59 TU ana tit hi tolpan horoi, buol guniu truh
nga adat koh koli to ana tit song po-angan
mota la Sacari, tui mota ama nu.

60 Bloh monih ame dom lai: “'Buh ou! Pal
po-angan mota nu la Jang.”

61 Buol gufiu dom song Elisabet: “Lam
gou-potian mo 'buh arang soi hii mota nun!”

62 Buol gufiu nga nal tonia ama adoi tit t6 co
nu khiang po-angan mota ana la hoge.

63 Sacari podar apan to fiu sa blah koman tit,
song wa: “Mota fu la Jang.” Arang soi arang
nun kung ma nga takotua soh.

64 Lam tu nun mu, pobah Sacari hi pch
tobia, dolah fiu hd bohian siam; fiu dom jiong
song adoh-moyom Yang P6 Longi.

65 Abih gou-ploi joi-potian huoi koda bia,
song arang dom rak-sa mung brua ni lam abih
car c¢o-cor logar Jude.

66 Abih togré monih loi mohu ponuai nun,
arang soi kung pioh sodor lam hotai-hotian,
song dom: “'Buh thou hodoi ni ana tit nun rou
hoyou 10i?” Koyoa bia, tongan Yang hi do song
ana tit nun.

Ponuai Sacari Moyom-Poglong Yang

67 Sacari, ama ana tit nun, hd bau-beng Yang
Bonga Socih-Sri dom hwor lai:

68 “Moyom-poglong Yang, la Yang P6 Longi
Israel,

Koyoa P6 hi cua-rowang song dong-poklah
buol lang P6.

69 P6 hii po-potogd to buol gudroi, 1dm sang
Pabit, holun-hola P6,

Sa P6 Dong-Poklah hi gonap-gonuar.

70 You P6 hi angui bobah du monih
gonuar-hwor sgcih-sri dom poguan mung rai
yau’

71 P6 dong-poklah buol gudroi klah mung du
monih mobai-tamdra,

Song klah mung tongan du monih
maobai-lomu buol gudroi.

72 P hil rang-tobia hotai-hotian anit-ronam
song koi-ko pang-yau buol gudroi,

Song sodor wd ponual poguan-podoan
saocCih-sri Po,

73 You ponual P6 hi topah-sri song Abraham,
la koi-ko pang-yau buol gudroi,

74 Lai tu buol gudroi hi dong-toleh klah
mung tongan monih mobai-tamdra,

P6 rou broi buol gudroi hi dong duh brua P6
'buh sa-sit huoi koda,

75 Lam ponuai socih-sri song ring-topa,

To anau P6 lui rai buol gudroi.

76 0 ana fit, arang rou iou angan ana la
monih gonuar-hwdor P6 Ngo Glong Rolau Abih,

Ana rou nau to anau Yang, waih rocang jolan
to PG,

77T6 buol lang P6, gonum to ponual anit
toh-luoi glai-sonoh,

Bloh thou ponuai dong-poklah.

78 Koyoa hotai-hotian anit-ronam mung Yang
P6 Longi buol gudroi,

Bloh ia-horoi ming anih longi glong
cua-rowang buol gudroi,

79 T6 posang sordah to du monih do guh lam
anih konam-maosru,

Song to du monih do guh lam lohui ponuai
motai,

T6 dui ba pla tokai buol gudroi toma lam
jolan ponuai ring-longai.”

80 Ana tit 'bro prong, hotai-bonga 'bro
pran-khang, hodit lam anih 'blang-johua tol
truh to horoi tobia mota song buol lang Israel.

Yang Jésu Tobid Rai
(Mathio 1:18-25)

1 Td nun, potau R6ma Sesa Ogusto, potobia
ponuai gonuar-podar, podar abih togro buol
lang 1am du logar do to ala gonuar Sesa R6ma
apan-ako, pal wa angan mota lam bo-ar.

2 Ni la ponual wa angan mota buol lang
amang comrup rolau abih, hi nga lam rai
Kirinius la monih kwang-prong apan-ako car
Siri.

3 Abih togre monih pal morai wo to
ploi-phun t6 wa angan mota lam bo-ar.

4 Koyoa Josep la joi-potian sang Pabit, nin
king mung ploi-prong Nasaret, car Galile, di to
ploi-prong babit, angan la 'Betlehem, lam car
Jude,

5t6 wa angan mota droi sOng mota Mari, la
monih hi cé-sonuai song droi, tu nun do hud
motian.

6 Lam tu dua arang do to 'Betlehem, nitn
horoi Mari dih apui ana hi truh.

7Nu dih apui ana lokoi kocoa, ma khan popo
ana droi, padih lam bong ro, koyoa sang
apah-dih 'buh do anih to buol guriu.

Du Monih Glang Abo Song Du Monih Godruh
8 Kung lam car nin, hii du monih glang abo
hodiu lam 'blang, do guah molam khia-gar
torpuol abo.
9 Sa arang monih godruh Yang tobia po'buh
song buol gufiu, ponuai mang-kocra Yang

posang kocra tomdar, nin buol guniu huoi koda
bia.

10 Bloh monih godruh dom song buol gunu:
“Juoi huoi! Koyoa ni, kou akhan broi pothou to
buol guha sa ponuai siam, rou la sa ponuai
soh-sai prong to abih togrd monih;

11 nun la horoi ni, lam ploi-prong Pabit, hi
dih apui to buol guha sa P6 Dong-Poklah, la P6
Krist, la Yang.

12 Ni la nal poto t6 buol guha kran thou Pé:
Buol guha rot 'buh sa arang Ana Monga popo
song khan, dih lam bong rg.”

13 More-moro, hii robou-robou ling godruh
ngd longi gim séng monih godruh nitn pd sip
adoh-moyom Yang P6 Longi lai:

14 “Sordah angan Yang to ngo du tal longi
glong,

Ring-longai lam ala 16n to du monih hi Yang
ronam.”

15 Hodoi tu du monih godruh luoi buol guiu
di to ngo longi bojo, du monih glang abo dom
song gou lai: “Buol gudroi nau truh bé to
ploi-prong 'Betlehem, co brua porpa hu tobia
truh, bloh Yang hi broi buol gudroi thou.”

16 You nun, buol gufiu tombah-tomban nau
jolan. Truh anih, buol guniu 'buh Mari, J6sep,
song Ana Monga do dih 1am bong ra.

17'Buh you nun, buol guriu dom akhan wo
togro ponual monih godruh hi dom mung Ana
Tit nun,

18 Moht ponuail du monih glang abo dom you

nun, arang soi kung ma nga crih-takotua bia.

19 Bloh Mari ntn pioh soddr abih togrd
ponual nun, song sonung-bongoan lam
hotai-hotian.

20 Du monih glang abo gai morai wo, nga
mang-kocra angan song adoh-moyom Yang P6
Longi mung togro ponuai buol guniu hi mohw
song 'buh, icu you ponuai hii dom pothou
dolhou to buol guniu.

21 Tu Ana Monga hi t6l tolpan horoi, la tu
pal nga adat sokau-koli to Ana Monga, nun
buol gufiu po-angan la Jésu, la mota bloh
monih godruh hi po-angan, dolhou to tu Mari
hd motian.

Ponuai Cé-Poyor Yang Jésu Lam Anih Sang
Duh-Dolbadt

22 Tu du horoi nga posocih-goh tui adat Mdise
hi kloh, J6sep song Mari apan ana tit di to
ploi-prong Jerusalem t6 poya to Yang,

23 you hi wa lam ponuai adat-adia Yang lai:
“Yau ana lokoi kocoa, pal pioh kroi socih-sri to
Yang,” *

24 s0ng poya sa you ¢im kotrou, halai dua
droi ¢im kotrou tit, you ponual adat-adia Yang
hi poto-podar. +

Simebn Adoh-Moyom Yang

25 Tu nun, lam ploi-prong Jerusalem hi sa
arang monih ring-topa song abih hotai-hotian
pang-tui ponuai Yang, angan la Simeén. Nu do
krau-cang ponual polug-porongai buol lang
Israel, song Yang Bonga Socih-Sri do song niu.

* 2:23 2:23 Tobia Ming Ejipto 13:2,12. T 2:24 2:24 Lebi 12:6-8.

26 Yang Bonga Socih-Sri hi broi fiu thou
dolhou lai nu rou 'buh motai dolhou to tu hi
'buh P6 Krist Yang.

27 Hi Bonga Socih-Sri dui ba, fiu toma lam
sang duh-dolbat, iot lam tu Mari song Josep ba
ana tit la Jésu truh, t6 nga tol to P6 du brua tui
you ponual adat-adia hii nga-nin.

28 Simedn po ana tit 1dm tongan song
moyom-poglong Yang P6 Longi lai:

29 “Khoai Yang, tu ni yong broi monih
holin-hola P6 hi motai ring-longai,

Tui you ponual P6 hi dom.

30 Koyoa mota ana hi 'buh ponuai
dong-poklah P6,

31 Bloh P6 hii rocang dolhou to anau abih
togrd buol lang,

32 La ponuai sordah posang jolan to du buol
lang agah,

Song la ponuail mang-kocra to buol lang
Israel, la buol lang P6.”

33 Ame ama ana tit, la J6ésep song Mari, ma
nga kroi-takotua bia ming du ponuai Simedn
hd dom mung Po.

34 Sime6n lokou longai-potuah to dua arang
sodiu posang, bloh ni'n dom song Mari, ame
P6: “Ana tit ni hii nga-nin, rou la ponuai nga to
16 monih lam Israel soné lobuh halai togo
dong, song la sa nal nga tobia ponuai dom
tam-mosau tamdra,

35t6 du ponuai soning-bongoan
tordotu-dorlam lam hotai-hotian 16 monih rou
hid rang-tobia. Do rup-phtn hé, ha rou

podi-podoa you kong sa 'bé dao klou holuh
toma lam hotai-hotian.”

Mo Gonudr-Hwor Anne Moyom-Poglong Yang

36 Kung hi mo gonuar-hwor Anne, ana komoi
Phanuel, lam joi-potian Aser. Mo prong thun
bia, hodoi tu khiang lokoi song hodiu song
posang hi tojuh thun,

37 bloh nin do bodrau, truh ni hi tolpan
pluh pa thin bojo. Mo 'buh tu loi tobia mwng
sang duh-dolbat, kit molam-horoi dong duh
brua Yang, wer 'bong song icu-lai.

38 Lam tu nun, mo kung truh to anih nun,
adoh-moyom Yang P6 Longi, song dom mung
ana tit to togrd monih do krau-cang ponuai
dong-poklah ploi-prong Jerusalem.

39 TU Josep song Mari hi nga tol abih togre
brua tui ponual adat-adia Yang poto-podar, nin
buol gurfiu gai morai wo to ploi-prong phun
droi la Nasaret, lam car Galile.

40 Ana tit 'bro horoi 'bro prong, song
pran-khang, hd bau-beng ponuai jak-khoh, song
ponuai anit-broi-soh Yang P6 Longi do to ngo
Pé.

Yang Jésu Tu Sa-Pluh Dua Thiin

41 Yau thun, truh ponuai pojum 'bong
Nau-Gan, ame ama Yang Jésu jiang di nau to
ploi-prong Jerusalem.

42 Tu hi sa-pluh dua thtun, P6 gam song ame
ama Po6, di nau to Jerusalem tui lodap-bohian.

43 Tu du horoi pgjum 'bong hi kloh bajo,
buol gufiu gai morai wo to sang, bloh lokoi

dam tit Jésu nin do wd to Jerusalem, bloh ame
ama P6 'buh thou.

44 Buol gufiu sonung la P6 nau gam song
torpuol monih lam jolan nau wa, nin hodoi sa
horoi nau jolan nun ka duah tonia P6 tokrah
du monih gou-gan song du monih adoi-ai gou.

45 Bloh tu duah 'bu 'buh P6, Mari song Josep
gai wo to ploi-prong Jerusalem t6 duah Po.

46 Hodoi klou horoi, J6sep song Mari duah
'buh P6 lam anih sang duh-dolbat, do guh
tokrah du monih pégru prong, gam do pang
gam dom tonia.

47 Abih togrd monih do pang P6, arang soi
arang nun kung ma nga kroi-takotua bia mung
ponuai jak-khoh song togrd ponuai P6 dom
sodo.

48 TU J6sep song Mari 'buh P, ni'n ma nga
kroi-takotua bia, song ame P6 dom song P6: “O
ana, koda hogé ana nga to ame ama you nun?
Ni, ama ana séng ame hd nau duah ana song
sonung ko-u to ana thou hadum!”

49 P6 dom sodo: “Koda ame ama pal soning
ko-u duah ana? Ame ama 'buh thou lai ana pal
sonung-rocang brua to sang Ama ana cu?”

50 Bloh J6sep song Mari 'buh wong du ponuai
P6 dom song buol guniu.

51 Hodoi mung nin, P6 nau tui ame ama gai
morai wo to Nasaret, song pang-bobah nga tui
ame ama. Ame P6 pioh sodor abih togro
ponuai nin lam hotai-hotian.

52 Yang Jésu 'bro jak-khoh rolau, rup-phap
'bro prong, 'bro hi siam hotai Yang P6 Longi

song ana monih. _
PONUAI ROCANG DOLHOU

MUNG GONUAR-BRUA YANG
JESU

(Mitng tal 3:1 truh tal 4:13)

Gonudr-Brua Jang 'Baptis
(Mathio 3:1-12; Mak 1:1-8; Jang 1:19-28)

1 Thun sa-pluh loma lam rai Sesa Tiber, tu
'Bonso Pilat nga kwang-prong apan-ako car
Jude, Her6t Antipa nga potau-tit apan-ako car
Galile, Philip adoi potau nun, nga potau-tit
apan-ako car Iture song car Trakdnit, Lisanias
nga potau-tit apan-ako car Abilen.

2 Anne song Kaiphe nga monih gonuar prong
apan-ako poya phon duh-dolbat — nun hi
ponuai Yang P6 Longl dom song Jang, ana
Sacari, lam anih 'blang johua.

3Jang nau truh lam abih togrd car tomdar
ia-sodong Jodan, poto-akhan adat 'baptem
mung brua mobai prah-luoi ponuai sung t6 hi
anit toh-luoi glai-sonoh,

4you ponuai hi wi 1dm 'Bén Bo-ar monih
gonuar-hwor Esai:

“Hu sap monih iou driau lam 'blang-jochua:

Waih rocang bé jolan to Yang, nga potopa
jolan nau to P6.

5 Du anih plung-gol pal dor bat,

Du co-cor pal lai potrun to ala;

Jolan kwét-kwél pal nga potopa,

Jolan pling-gol pal nga t6 ring.

6 Song abih dun-ya rot 'buh ponual
déng-poklah Yang P6 Longi.” *

7Koyoa nun, Jang dom song torpuol buol
lang truh t6 d6-ma ponuai 'baptem lai: “O
joi-potian ala mosak-joha dih! Arang soi hia
dom to buol guha thou t6 pleh klah ponuai
anok-anoa prong kgje truh?

8 You nun, tobia bonga boh bé iou pal song
ponuai buol guhd mobai prah-luoi glai-sonoh;
song juoi sonuwng lai: ‘Abraham la koi-ko
pang-yau buol gudroi.” Koyoa kou dom to buol
guha thou: Yang P6 Longi hi rogoi nga du boh
potou ni tobia jiong ana-toco to Abraham jiong.

9Ni, jong hi dau jé to phun koyou bgjo. Yah
koyou loi 'buh tobia boh siam, nitn rot kong
drom song prah lam apui.”

10 Buol lang tonia Jang: “You nun buol dolha
pal nga hoge?”

11Jang dom: “Arang soi hi dua blah ao, ma
bé sa blah porpha to monih 'buh hi; song
arang soi hii phon-koya 'bong, nin kung nga
you nun roi.”

12 King hi du monih ri-ma jia truh t6 d6-ma
ponuai ‘baptem, buol guniu tonia: “0 p6-poto,
buol dolha pal nga hoge?”

13Jang dom lai: “Juoi ri-ma rolau to kha hi
nga-nin.”

14 Du monih Iing kung tonia: “Do buol dolha
nin pal nga hoge?” Jang dom sodo: “Juoi

* 3:6 3:6 Esai 40:3-4.

pohuoi halai ya-bodah 10r arang soi t6 ma pria,
bloh pal sch-siam hotai-hotian mwng pria blan
droi do6-1éng hd.”

15 Koyoa abih buol lang sodau krau-cang,
song lam hotai-hotian, arang soi arang nun
king khiang thou Jang hi iou la P6 Krist ou.

16 Nun Jang dom song abih togrd monih:
“Dolha nga 'baptem to buol adoi-ai song ia;
bloh hi sa P6 gonap-gonuar rolau to dolha roa
truh, dolha 'buh iou pal t6 toleh toloi kojua to
P6. P6 rou nga 'baptem to buol adoi-ai song
Yang Bonga SocCih-Sri song apui.

17 Tongan P6 apan kornth t6 nga goh lan
bodai droi, song ma bodai pioh lam bung; bloh
pong song bodai bo nin ¢uh ldm apui 'buh ti
loi motai.”

18 Jang kung angui 16 ponuai poto-pothou
pokon bloh poto-akhan Ponuai-Siam to buol
lang.

19 Bloh tu Herot, monih hd Sesa Roma broi
gonuar nga potau-tit apan-ako car Galile, hi
kong Jang dom pokou-kha mung brua khiang
song Her6dias, sodiu adoi fiu, song mung togro
brua glai-sonoh mosak-joha bloh Her6t hi nga,

20 nun Her6t do nga sa ponuai glai-sonoh
mosak-joha tra wo, la ma Jang kro lam sang
jam.

Jang Nga 'Baptem To Yang Jésu
(Mathio 3:13-17; Mak 1:9-11)

21 Tu abih buol lang hi d6-ma ponuai
'baptem, Yang Jésu king truh d6-ma ponuai
'baptem. Tu P6 do iou-lai, nin longi poh tobia,

22 song Yang Bonga Socih-Sri lam rup-rop
mohio you ¢im kotrou, trun dom to ngo Po.
Song hd sap mung ngo longi dom lai: “Ana la
Ana Kou uon-ronam, siam hotai Kou lam abih
togro mota!”

Du Angan Koi-Ko Pang-Yau Yang Jésu
(Mathio 1:1-17)

23 Yang Jésu toma nga gonuar brua tu P6
pogap klou pluh thin. Tui arang pang-tui nin
P6 la ana J6sep, Josep ana Heli,

24 Heli ana Mattat, Mattat ana Lebi, Lebi ana
Melci, MelCi ana Jane, Jane ana J6sep,

25 J6sep ana Matathias, Matathias ana Amos,
ﬁmés ana Nahum, Nahum ana Etli, Etli ana

age,

26 Nage ana Maat, Maat ana Matathias,
Matathias ana Semein, Semein ana J6sek, Josek
ana Joda,

27]6da ana J6anan, Joanan ana Resa, Resa ana
Sorobabel, S6rébabel ana Salathiel, Salathiel
ana Neri,

28 Neri ana Melci, Melci ana Adi, Adi ana
Kb6sam, Kosam ana Elmadam, Elmadam ana Er,

29 Er ana Jésu, Jésu ana Eliese, Eliese ana
Jorim, Jérim ana Matthat, Matthat ana Lebi,

30 Lebi ana Simeo6n, Sime6n ana Juda, Juda
ana Josep, J6sep ana Jénam, Jénam ana Eliakim,
Eliakim ana Melea,

31 Melea ana Menna, Menna ana Mattatha,
Mattatha ana Nathan, Nathan ana Dabit,

32 pabit ana Jese, Jese ana Obet, Obet ana
B60, B66 ana Salmon, Salmoén ana Naason,

33 Naas6n ana Aminadap, Aminadap ana
Atni, Atni ana Hesron, Hesr6n ana Pheres,
Pheres ana Juda,

34Juda ana Jakop, Jakop ana Isak, Isak ana
Abraham, Abraham ana Terah, Terah ana
Nakor,

35 Nakor ana Seruk, Seruk ana Rehu, Rehu
ana Pelek, Pelek ana Heber, Heber ana Selah,

36 Selah ana Kainan, Kainan ana Arpaksat,
Arpaksat ana Sem, Sem ana Née, N6e ana
Lemek,

37 Lemek ana Metusela, Metusela ana Enok,
Enok ana Jeret, Jeret ana Mahalalel, Mahalalel
ana Kenan,

38 Kenan ana Ends, Enos ana Set, Set ana
Adam, Adam ana Yang P6 Longi.

4

Yang Kodong Satan Poluo-Otiai
(Mathio 4:1-11; Mak 1:12,13)

1Yang Jésu bau-beng Yang Bonga Socih-Sri,
mung ia sodong Jédan gai morai wa, song hu
Bonga Socih-Sri ba toma lam 'blang-johua.

2P6 do to anih nin pa pluh horoi song kong
komlai poluo-oniai. Lam du horoi nin, P6 'buh
'bong phon hogé. Hodoi du horoi nin, P6 lopa.

3 Komlai dom song P6: “Yah hé la Ana Yang
P6 Longi, nun podar bé potou ni tobia jiong
pah!”

4Yang Jésu dom: “Hu ponual wa: ‘Ana monih
hodil 'buh icl min gonm to pah soh.” ” *

5 Hodoi ming nin, komlai ba P6 di to anih
glong, poto to P6 'buh abih togrd logar dun-ya
lam sa-sit tu,

6 bloh nitn fiu dom song P6: “Kou rou broi to
ha abih togrd gonuar apan-ako gam song
ponuai mang-kocra du logar nin, koyoa
gonuar nun hi jao to kou bojo, song kou
khiang broi to arang soi tui hotai kou.

7Nun tu ni, yah ha ce khoai kou, kou rou
broi to ha abih togré ponual nun.”

8 Yang Jésu dom: “Hu ponual wa: ‘Ha pal
duh-dolbat Yang, la Yang P6 Longi ha, song min
duh brua sa arang P6 soh.” ” *

9 Komlai kung ba P¢ truh to ploi-prong
Jerusalem, dau P6 to ngo bobung sang
duh-dolbat song dom: “Yah hé la Ana Yang P6
Longi, nin ¢o kosét trun be;

10 koyoa hu ponuai wa:

‘Yang rotu podar du monih godruh P6 co-gar
ha,’

11 ‘Du pé nitn roi pd-dong hd 1dm tongan,
huoi tokai hd soné go to potou ou!” ” +

12Yang Jésu dom: “Hu ponuai dom: ‘Ha juoi
long Yang la Yang P6 Longi hd.” ” §

* 4:4 4:4 Akhan W¢ Ponuai Adat-Adia 8:3. T 4:8 4:8 Akhan W&
Ponuai Adat-Adia 6:13. % 4:114:11 Podik Adoh Moyom 91:11,12.

§ 4:12 4:12 Akhan W& Ponual Adat-Adia 6:16.

13 Hodoi tu hd angui abih togro ponual t6
poluo-oiiai P6, komlai luoi P6 bloh nau, do
cang tu honan pokon.

GONUAR-BRUA YANG JESU TO

~_ CARGALILE
(Mung tal 4:14 truh tal 9:50)

Yang Jésu Poto Lam Nasaret
(Mathio 13:53-58; Mak 6:1-6)

14 Yang Jésu gai morai wo to car Galile song
bau-beng gonap-gonuar Bonga Socih-Sri.
Angan P6 hi tiong-donai lam abih togrd car
tomdar.

15 P6 poto-posai lam du sang potom, song hi
abih togré monih moyom-poglong.

16 Yang Jésu truh to ploi-prong Nasaret, la
anih P6 hodiu mung tit truh to prong. Tui
lodap-bohian, lam horoi sa'’bat, P6 truh to sang
potom, do déng t6 porpoh-&o 'Bén Bo-ar
Socih-Sri. .

17 H4 monih broi tg P6 'Bon Bo-ar monih
gonuar-hwor Esai, P6 poh bo-ar, song duah
'‘buh anih hi wa:

18 “Bonga Socih-Sri Yang do to ngo Kou,

Koyoa P6 hii lu mofa to Kou t6 poto-akhan
Ponuai-Siam to monih ro'bah ro'bup.

19 P6 hii podar Kou t6 dom pothou to du
monih kodong jam-krg hi toh-toleh,

Monih bém-mosrit hi sordah mota,

Monih kong kotd-jua hi ako-lohuai
tokai-lonang,

Song dom broi thou tu-horoi Yang rou
rang-tobia hotai-hotian siam P6.” *

20 Yang Jésu bli 'bon bo-ar wa, jao to monih
dong brua sang potom, bloh nttn do guh. Abih
togrd monih lam sang potom ni-nun co to Po.

21 P§ dom song buol gunu: “Horoi ni ponuai
lam 'Bon Bo-ar Socih-Sri bloh buol guhéa porpa
pang-mohu hi tobia iou topa.”

22 Abih togro monih nga groh siam mung Po6,
song ma nga kroi-takotua mung du ponuai bau
ponuai anit tobia mwng bobah P6. Buol guriu
dom tonia gou: “Monih ni 'buh iot la ana J6sep
ou?”

23 PG dom song buol gunu: “Kou thou buol
guha khiang dom song Kou ponuail kotha-podik
ni: ‘O monih gonuar jrao, poso-posaih bé to
rup-phun droi! Togrd brua hoge buol dolha
mohu koi hii nga lam Kapenaum, nin kung nga
bé to anih ni, la ploi-logar phun koi!” ”

24 Bloh nun P6 dom: “Iou bia, Kou dom song
buol guhd, 'buh sa arang monih gonuar-hwor
loi hd wa-ro lam ploi-logar phun droi.

25 Bia you nun, Kou dom song buol guha, lam
rai Eli, tu longi kotoa lam lui klou thin nam
blan, abih sa logar kodong ponuai ¢ lopa
prong, song lam buol lang Israel kung hi 16
monih komoi bodrau,

26 bloh Eli 'buh hi podar nau truh song sa
arang monih 1oi lam du monih komoi bodrau

* 4:19 4:19 Esai 61:1.

nun, bloh hii podar truh song sa arang monih
komoi bodrau do lam Sarepta, car Sidon.

27 Lam rai monih gonuar-hwor Elise, kung hu
16 monih dun lam logar Israel, bloh 'buh sa
arang monih loi lam buol gunu hi goh, min sa
arang Naaman, monih logar Siri soh.”

28 TU mohu you nun, abih togro monih lam
sang potom anok hotai bia.

29 Buol guriu togo dong, hua P6 tobia to agah
ploi-prong, ba P6 di to boblung 0, la anih arang
b ploi-prong, té6 prah P6 trun to ala.

30 Bloh P6 sorlet gan tokrah buol gunu song
nau to anih pokon.

Yang Jésu Poso-Posaih To Monih Kodong
Komlai Nga
(Mak 1:21-28)

31Yang Jésu trun to ploi-prong Kapenaum, sa
ploi-prong do lam car Galile, song poto-posai
lam horoi sa'’bat.

32 Buol guniu ma nga kroi-takotua bia mung
ponuai P6 poto-moblang, koyoa ponuai P6 hi
gonap-gonuar.

33 TU nun, lam sang potom hi sa arang
monih kodong komlai nga. Monih nun driau
prong: “O Jésu monih Nasaret!

34 Buol dolha song P6 hi ponuai hogeé roi
bloh P6 truh t6 polui-polohia buol dolha?
Dolha thou P6 la arang soi. P6 la P6 Socih-Sri
Yang P6 Longi!”

35 Bloh Yang Jésu puai trau to fiu: “Do kodong
bé, song tobia klah ming monih ni!” Komlai

soboh lobuh monih nin tokrah torpuol monih
16, bloh nin tobia klah, 'buh nga joha hogé
truh to monih nun.

36 Abih togro monih huoi koda bia, dom song
golu: “Ponual nun la hoyou? P6 ma
gonap-gonuar song gonuar-pran bloh potroh
du komlai song guriu pal tobia mu!”

37 S0ng ponual tiong-donai mung angan P6
hi dolong tobia lam abih togro car tomdar.

Yang Jésu Poso-Posaih To Ame-Tamhd Pier
(Mathio 8:14-17; Mak 1:29-34)

38 Hodoi tu tobia mung sang potom, Yang
Jésu toma lam sang Simon. Tu nu¥n, ame-tamha
Sim6n do kodong lo-6n porma-morét trau bia.
Buol guriu yong P6 paOso- -posaih to mo.

39 P6 truh ]e to gah ccmu’ng, puai pddar to
ponual pormd-morét, ponual porma-morét
tobia klah ming mo mu. Lam tok tu nin, mo
togd dong song rocang duh brua to togrd
monih.

Yang Jésu Poso-Posaih To' L6 Monih Lo-on
Longoh Rowa-Soki
(Mak 1:35-39)

40 TU ia-horoi toma, arang ba du monih
kodong tol togrd mota lo-0n longoh rowa-soki
truh song P6. P6 dau tongan to ngo yau arang
sOng poso-posaih to buol gunu.

41 Du komlai king tobia klah ming 16 monih
song driau prong: “P6 la Ana Yang P6 Longi!”
Bloh P6 puali trau to guniu song 'buh broi

gonuar gunu dom, koyoa gurniu thou P6 la P6
Krist.

42 Porpa ring sordah, Yang Jésu nau truh to
sa anih johua-kodong. Torpuol buol lang nau
duah P6; tu pap hi P6, buol gurfiu lokou-yong P6
do wa song buol guriu, 'buh khiang luoi P6 nau.

43 Bloh P6 dom song buol gunu: “Kou kung
pal poto-akhan Ponuai-Siam logar Yang P6
Longi to du ploi-prong pokon wao, koyoa Kou
hi podar truh la t6 nga brua-phun nuwn.”

44 You nun PO truh poto-akhan lam du sang
potom car Jude.

S

Du Monih Tui-Mogru Comrup Bia
(Mathio 4:18-22; Mak 1:16-20)

1Sa horoi dih, ti Yang Jésu do dong to gah
donau prong Genesaret, torpuol buol lang
sul-pojeh gou tomdar P6 t6 pang ponuai Yang
P6 Longi.

2 P6 'buh dua boh golai do podoh jé to gah ia;
du monih nga akan nun tobia mung golai song
do boh jal sofiual.

3 P46 di sa boh golai lam dua boh golai nun, la
golai Simén, song podar fiu wah nau doh mung
gah ia sa-sit; bloh nin P6 do guh lam golai t6
poto-posai buol lang.

4 Hodoi ming nun, P6 dom song Simon:
“Wah bé tobia to anih ia dorlam bloh dang
sofiual t6 ma akan.”

5 Sim6n dom: “O P6-Poto, buol dolha hi nga
gleh-glar lul molam bloh 'buh ma hi hoge.

Bloh pang-bobah P6-Poto, dolha rou dang
sonual trun.”

6 Buol gufiu dang sonual trun song ma hu 16
akan bia, tol truh kojé kloh sofiual.

7 Koyoa nun buol gunu pal nga nal icu du
adoi-ai gou mung golai pokon truh dong. Du
monih nun truh, podiang akan bau dua sruh
golai, tol truh kojé kram.

8 'Buh you nun, Simén Pier podih rup to anih
tokai Yang Jésu song dom: “Khoai Yang, yong
pleh atah dolha, koyoa dolha la monih
glai-sonoh.”

9 Koyoa Simén song abih du monih do to anih
nun song nu, ma nga kroi-takotua bia mung
brua dang sofiual ma akan nun, gam Jako song
Jang ana Sebede, adoi-ai got song Simon kung
you nun roi.

10Yang Jésu dom song Sim6n: “Juci huof,
mung ni ha rou tobia jiong monih dong ba
monih pokon morai to Kou mohi¢ you torgum
mi akan.” *

11 Hodoi tu kotung golai toma truh to gah ia,
buol guniu luoi abih togréd mota bloh nau tui P6.

Yang Jésu Poso-Posaih Monih Diin
(Mathio 8:1-4; Mak 1:40-45)

12 Tu Yang Jésu do lam sa ploi-prong dih, hi
sa arang monih dun loka bau rup, 'buh P6 non
podih rup to ala 1on, bloh lokou yong: “Khoai
Yang, yah Yang khiang, P6 hi rogoi poso to
dolha hid goh!”

* 5:10 5:10 Juoi huol, mung ni ha rou tobia jiong monih dang
sofiual monih.

13 Yang Jésu yor tongan tup truh monih nun,
song dom: “Kou khiang, goh be!” Lam tok tu
nun mu, dun loka thit abih.

14Yang Jésu pokot monih nin 'buh hi dom
akhan wd song arang soi; bloh kokoi podar lai:
“Nau bé truh poto rup song monih gonuar
poya phon duh-dolbat, song poya phon
cé-poyor duh-dolbat mung brua ha hi goh, tui
you Madise hi poto, t6 nga groh to buol gunu.”

15 Tu nn ponual tiong-donai mung angan P6
'bro horoi 'bro dolong tobia. L6 torpuol buol
lang ba gou truh t6 pang Po, song buol gunu ba
du monih lo-6n longoh rowa-soki truh t6 hii P6
poso-posaih.

16 Bloh P¢ jiang pleh toma lam anih 'blang
johua t6 icu-lai.

Yang Jésu Poso-Posaih Monih Motai
Tokai-Tongan
(Mathio 9:1-8; Mak 2:1-12)

17 Sa horoi dih, tu Yang Jésu do
poto-maoblang, hi du monih Pharisi song du
monih gonuar-poto ponuai adat-adia mung du
ploi lam car Galile, car Jude, song ploi-prong
Jerusalem truh, do guh to anih nun.
Gonap-gonuar Yang do song P6 t6 poso-posaih
lo-on longoh rowa-soki.

18 TU nun, arang sokong truh sa arang monih
lo-0n motai tokai-tongan do dih lam conung,
buol gufiu duah nga hoyou t6 ba monih nin
toma lam sang song dau to anau P6.

19 Bloh koyoa torpuol monih 16 bia, 'buh
rogoi ba monih lo-6n motai tokai-tongan toma
jiong, nun buol gunu di to bobung sang, toh
akia tobia, bloh nun potrun gam monih song
conung trun topa to anau Yang Jésu, tokrah
buol monih 16.

20 'Buh buol gufiu hi hotai-hotian pang-tui
you nun, P6 dom: “O ana, glai-sonoh ana hi
anit toh-luoi bojo!”

21 Du monih gonuar-poto ponuai adat-adia
song monih Pharisi toma dom tam-tonia gou:
“Monih ni la arang soi bloh khin dom sok-sorbil
khin-domin you nun? Rolau to Yang P6 Longi,
arang soi hi gonuar toh-luoi glai-sonoh?”

22 Bloh Yang Jésu thou ponuai lam hotai-ako
buol guniu sontng, ni'n P6 dom: “Koda hoge
buol guha sontng tonia lam hotai-hotian you
nun?

23Lam dua ponuai: sa la dom: ‘Glai sonoh
ana hi anit toh-luoi bojo,” dua la dom: ‘Togo
dong song nau be,” ponuai loi 'buon rolau?

24 Bloh t6 buol guha thou lai Ana Monih do
lam dun-ya ni hd gonuar toh-luoi glai-sonoh...”
P6 dom song monih motai tokai-tongan: “Kou
podar ana, togo dong bé, golam conwng nau
wo to sang!”

25 Lam ti nin muw, monih ni¥n togo dong to
anau buol gunu, golam conung droi hi dih, nau
w0 to sang, song adoh-moyom Yang P6 Longi.

26 Arang soi arang nun kiung ma nga

T 5:24 5:24 Hi bo-ar wa: Kou podar ana, togdé dong bé, apin
¢iau bloh nau wd to sang.

kroi-takotua bia; buol gunu moyom-poglong
Yang P6 Longi song huoi-koda dom song gou:
“Horoi ni buol gudrei hu 'buh du brua crih-kroi
bia.”

Yang Iou Lebi
(Mathio 9:9-13; Mak 2:13-17)

27 Hodoi mung nin, Yang Jésu nau tobia to
agah song 'buh sa arang monih ri-ma jia, angan
la Lebi, ti ntn do guh to anih sang ri-ma jia. P6
dom song nu: “So-ai tui bé Kou!”

28 Lebi luoi abih togrd mota, togd dong nau
tui Po. .

29 Lebi p6 ponual 'bong hua prong ja-ro Yang
Jésu to sang droi. Hi 16 monih ri-ma jia song du
monih pokon do guh hua 'bong gam song Po.

30 Du monih Pharisi song du monih
gonuar-poto ponuai adat-adia dom yuam song
du monih tui-mogru P6 lai: “Koda hoge buol
guha 'bong hua gam song buol monih ri-ma jia
song buol monih glai-sonoh?”

31Yang Jésu dom song buol guniu: “Monih
pran-khang 'buh ¢ang monih gonuar jrao ou,
bloh la monih lo-6n longoh rowa-soki.

32 Kou 'buh truh t6 iou monih ring-topa, bloh
iou monih hi glai-sonoh mobai prah-luci
ponuai sung.”

Yang Poto Mitng Ponuai Wer 'Bong

33 Buol gufiu dom song P6: “Du monih
tui-mogru Jang king you du monih tui-mogru
torpuol Pharisi jiang wer 'bong song iou-lai,

bloh du monih tui-mogru P6-Poto nin 'bong
song monum!”

34Yang Jésu dom: “Lam td monih
mortou-lokoi sodatu do song du monih adoi-ai
gou truh mo-in soh lam ponuail moium 'bong
khiang-gou, buol guha hi rogoi pokou-podar
buol guriu pal wer 'bong jiong roi?

35 Bloh truh tu-horoi monih mortou-lokoi pal
kong apan nau klah mung buol guriu, ti nin
buol gufiu rou wer 'bong.”

36 P4 kung ma sa ponual pogap-pomoyou
bloh dom song buol gunu: “'Buh arang soi hét
ao borhou t6 ma biai bal ao kla. Koyoa you
nun, ao borhou rou torhét, song pét biai
borhou kung 'buh iot rogam song ao kla.

37 Kung 'buh arang soi tring topai borhou lam
godoh koli kla, koyoa you nin, topai borhou
nga torhét godoh koli kla, topai ho abih, song
godoh koli kiung rotu 'buh angui jiong tra.

38 Bloh topai borhou pal tring 1am godoh koli
borhou.

39 Kung 'buh arang soi mofium topai kla bloh
do topai borhou, koyoa monih nitn dom lai:
‘Topai kla bongi rolau.” ”

6

Nga Brua Lam Horoi Sa'’bat
(Mathio 12:1-8; Mak 2:23-28)

1Lam sa horoi sa'bat, Yang Jésu nau gan
'blang homa bodai, du monih tui-mogru P6
rohot du amung bodai, ma tongan poropau
bloh 'bong.

2 H4 du monih Pharisi 'buh you nin, dom:
“Koda hoge buol so-ai nga ponuai 'buh hi
gonuar nga lam horoi sa'’bat?”

3Yang Jésu dom: “Buol guhd ka porpoh-co
mung ponual potau Pabit hi nga tu fiu gam
song du monih nau tui nu lopa tung ou?

4Nu toma lam sang Yang P6 Longi, ma pah
socih-sri hi poya bloh 'bong, song kung broi to
du monih nau tui droi 'bong roi, yah pah non
tui ponual adat-adia min du monih gonuar
poya phon duh-dolbat nin ka hi gonuar
'bong.”

5 Bloh nin P6 dom song buol gufiu: “Ana
Monih la Yang horoi sa'bat.”

Yang Jésu Poso-Posaih Monih Srét Motai
Tongan
(Mathio 12:9-14; Mak 3:1-6)

6 Lam sa horoi sa'’bat pokon, Yang Jésu toma
lam sang potom song poto-moblang. To anih
nun, hi sa arang monih srét-motai pla tongan
gah honua.

7Du monih gonuar-poto ponual adat-adia
song du monih Pharisi krau ¢o ni-nun, ¢o P6 hi
poso-posaih to monih nitn lam horoi sa'bat ou,
t6 duah ponuai ya Poé.

8 Bloh Yang Jésu thou ponuai lam hotai-ako
buol gufiu soning, nin dom song monih
srét-motai tongan lai: “Togo dong bé song truh
do dong tokrah anih ni.” Monih nin togo song
truh do dong to anih nun.

9P6 dom song buol guriu: “Kou tonia buol
guha: Lam horoi sa'bat, hii gonuar nga brua
siam halai brua mosak-joha, pal dong monih
halai pomotai monih?”

10 Hodoi tu ¢o mota tomdar togrd monih, P6
dom song monih srét-motai tongan: “YOr bé
tongan ha tobia.” Monih nin yor tongan tobia,
nin tongan hi posé-posaih.

11 Bloh du monih Pharisi song du monih
gonuar-poto ponual adat-adia anok hotai bia,
buol guniu tamboyai song gou co hu rogoi nga
hoge jiong to Yang Jésu ou.

Yang Jésu Rowah Sa Pluh Dua Arang Monih
Todi-Todai
(Mathio 10:1-4; Mak 3:13-19)

121L.am du horoi nun, Yang Jésu di to ¢o t6
iou-lai, song P6 do guah lui molam t6 iou-lai
song Yang P6 Longi.

13 Truh om horoi hodoi, P6 iou du monih
tui-mogru truh song rowah sa-pluh dua arang
lam buol guniu, song angan la monih todi-todai:

14 Simén, P6 po-angan la Pier, Andre la adoi
phun Pier, Jako, Jang, Philip, '‘Bathelemi,

15 Mathio, Théma, Jako ana Alphe, Simé6n
angan la Sel6t,

16 Juda ana Jako, song Juda Iskari6t, la monih
hodoi poblg-dra Pé.

Du Ponuai Poto-Posai Pokon

17Yang Jésu song du monih todi-todai trun
mung €0 song do dong to sa anih 16n 'blang
ring. Hd 16 monih tui-mogru P6 gam song

torpuol 16 buol lang mung abih car Jude,
ploi-prong Jerusalem, kung you mung du car
gah ia-tosi Tiro song Sidon, ba gou truh t6 pang
P6 poto-moblang song t6 hi P6 poso-posaih
lo-0n longoh rowa-soki.

18 Togrd monih kodong du komlai sou-sonoh
nga kiung hi poso-paosaih abih roi.

19 Abih torpuol monih 16 duah nga hoyou t6
hd rowd tup P6, koyoa mung P6 hi
gonap-gonuar tobia song poso-posaih togrd
monih.

Ponuai Longai-Potuah Bia
(Mathio 5:1-12,38-48; Luka 7:12a)

20 Yang Jésu t0 mota o togrd monih
tui-mogru song dom:

“Longai-potuah to buol guha la du monih
siou ro'bah,

Koyoa logar Yang P6 Longi la gam song buol
guha.

21 Longai-potuah to buol guha la du monih
tu ni do o-lopa,

Koyoa rou hu troi tol.

Longai-potuah to buol guha la du monih tu
ni do hia-co,

Koyoa rou hi klau soh.

22 Longai-potuah to buol guha tu koyoa
mung Ana Monih bloh kong arang mobai-lomu,
proh toluh, puai jram, song luci mota buol
guha you phdn sot joha!

23 Lam horoi nin, buol guhéa soh-sai kosét
moya bé, koyoa phon moyom-broi hii pioh 16ih
to buol guha to ngo longi la prong bia. Koyoa

koi-ko pang-yau buol guniu kung hii nga to du
monih gonuar-hwor you nun roi.

24 Bloh gleh-glir don-sd bid to buol guhd la du
monih moda gon-hup,

Koyoa buol guha hi po-onah poluo-porongai
droi bajo!

25 Gleh-gldr don-sd bid to buol guhd la du
monih tu ni troi tol,

Koyoa buol guha rou o-lopa.

Gleh-glar don-sa bia to buol guha la du monih
td ni klau soh,

Koyoa rou podi-podoa hia-co.

26 Gleh-glar don-sa bia to buol guh4, ti hi
togro monih dom moyom buol guha,

Koyoa koi-ko pang-yau buol guiiu kung hu
nga song du monih gonuar-hwor 16r you nun
roi!”

Rondam To Monih Mobai-Tamdra
27 “Bloh Kou dom song buol guhd, la du

monih pang Kou: Ronam bé to monih
mobai-tamdra droi, nga siam bé to monih
maobai-lomu droi,

28 Jokou longai-potuah to monih pocé-potrah
droi, song iou-lai to monih potat-pomolou droi.

29 Arang soi pah buol guhda 'bo gah ni, nin
broi bé gam 'bo gah dih to buol gufiu. Arang soi
khiang tamblah ma ao agah buol guha, ku broi
buol guriu ma gam ao dorlam, yah buol gufiu
khiang.

30 Arang soi yong, broi bé. Arang soi tamblah
ma phdon buol guha, nin juoi d6 wo.

31 Ponuai hogée buol guha khiang monih
pokon nga to droi, nun nga bé ponuai nun to
buol gunu.

32 Yah buol guha uon-ronam du monih
uon-ronam droi, nin hi hogé pal moyom ou?
Du monih glai-sonoh kung uén-ronam du
monih udén-ronam buol gunu roi.

33 Yah buol guhi siam song du monih siam
song droi, nin hi hoge pal moyom ou? Du
monih glai-sonoh kung nga you nun roi.

34 Yah buol guha broi arang soi oiam bloh
krau-cang buol gufiu bo-yar ¢iu wd, nun hu
hogeé pal moyom cu? Du monih glai-sonoh
kung broi du monih glai-sonoh ofiam, t6 hu
do6-ma wo tol kha.

35 Pal ronam bé monih mobai-tamdra song
droi, pal siam song abih togrd monih, broi
ofam bé bloh juoi krau-cang hu bo-yar ciu wo.
You nun, phon moyom-broi pioh to buol guha
rou prong bia, song buol guha rou la ana P6
Ngo Glong Rolau Abih, koyoa P6 sodau
rang-tobia hotai-hotian siam séng gam du
monih 'buh thou wnjomun king you du monih
mosak-joha.

36 Buol guha pal hi be hotai-hotian
anit-ronam, you Ama buol guha la P6 jiang
anit-ronam.”

Cahrofia Monih Pokon
(Mathio 7:1-5)

37 “Tuoi cahrofa arang soi, t6 buol guha rou
'buh kodong cahrona. Juoi ya glai arang soi, to
buol guha rot 'buh kodong ya glai. Anit

toh-luoi bé to monih pokon, té6 buol guha rou
hi anit toh-luoi.

38 Broi bé, nin buol guha rot hd arang broi
w0. Arang rou ma thung prong wal bau, kotd
trun, sokruh t6l truh to tu bau jrai, bloh nin
tuh lam pha buol guha. Koyoa buol guha wal to
arang kar loi, nin arang kung rot wal wo' to
buol guha kar nun roi.”

39 P kiing dom song buol gurfiu sa ponuai
pogap-pomoyou: “Monih bém hi rogoi dui
monih bom jidng roi? Dua arang 'buh ioii roi
1é abih lam lobang ou?

40 Monih tui-mogru 'buh rolau pé-poto, bloh
yah monih tui-mogru hi mogru-posram
wil-t6], nin rou mcohid you p6-poto droi.

41 Hoyou ha co 'buh thul lam mota adoi-ai
droi, bloh 'bu 'buh koyou gih lam mota droi?

42 Hoyou ha hi rogoi dom song adoi-ai ha lai:
‘O so-ai, luoi dolha ma thul lam mota so-ai
tobia,” l1am tu ha 'bu 'buh jiong koyou gih lam
mota droi? O monih hotai-hotian mothi-10T!
Ma bé koyou gih tobia klah ming mota droi
dolhou ka, bloh nitn ka ha hi 'buh loh-lang t6
ma thul lam mota adoi-ai ha jiong.

43 Koyou tobia boh joha 'buh iot la koyou
siam, koyou tobia boh siam 'buh iotu la koyou
joha.

44 Koyoa €o boh ntn thou koyou. 'Buh arang
soi pé boh hra lam anih puk druoi, halai pé boh
no lam anih puk druci kong-lai.

45 Monih siam koyoa hotai-hotian
torgum-pioh ponuai siam bloh potobia ponuai

siam. Monih joha koyoa hotai-hotian
torgum-pioh ponuai masak-joha bloh potobia
ponuai mosak-joha. Koyoa bau-beng lam
hotai-hotian bloh kang dom tobia.”

Dua Boh Rono
(Mathio 7:24-27)

46 “Koda hogeé buol guha iou Kou: ‘Khoai
Yang! Khoai Yang!” bloh 'buh nga tui ponuai
Kou poto?

47 Kou rou poto to buol guha 'buh monih truh
song Kou, pang ponuai Kou poto, song nga tui
nun rou mohi® you arang soi.

48 Monih nin rot mchid you sa arang monih
dih bd-nga sang, kloi 1on trin dorlam bia, song
b0 rond to ngo sa boh potou prong. Tu ia
roleng di glong, ia duail khang jroh toma lam
sang nun, king 'buh mogoi 1ong-goh jiong,
koyoa sang hi bd-nga kojap bia.

49 D0 monih loi pang ponuai Kou bloh 'buh
nga tui, nn mchid you sa arang monih bo
podong sang to ngo 1on bloh 'buh bd-nga rong.
Tu ia duai khang jroh toma, sang nin rou
jorloh-torlom mu, song jorloh-torlom prong
trau bia.”

7

Yang Jésu Poso-Posaih To Holtin-Hold Monih
Apan-Ako Sa Rotuh Ling
(Mathio 8:5-13)

1Hodoi tu dom poto-moblang togro ponual
nun to buol lang pang bojo, Yang Jésu toma
lam ploi-prong Kapenaum.

2 Sa arang monih apan-ako sa rotuh Iing dih
hd monih holun-hola bloh nu ronam bia, lo-on
trau koje motai.

3 Td moh® dom mung Yang Jésu, niu podar du
monih gonuar-tha lam buol lang Juda truh tom
PG, t6 yong ja P6 truh poso-posaih to monih
holun-hola droi.

4Du monih nin truh séng Yang Jésu, bloh
lokou-yong lai: “Monih apan-ako sa rotuh ling
ni iot pal bia t6 P6-Poto dong-kol,

5 koyoa niu ronam to buol lang droi, song
kung hi bo-nga sang potom to buol gudroi wa.”

6 You nun, Yang Jésu nau song buol gunu. Tu
P6 kojé truh sang, monih apan-ako sa rotuh
ling podar du monih adoi-ai gou droi tobia ro
P6 song dom: “Khoai Yang, 'buh khin nga po-ua
pogleh P6 you nun ou, koyoa dolha 'buh iou
pal t6 wa-ro P6 toma lam sang dolha.

7 Dolha kung sonung droi 'buh iotu pal t6 truh
song Yang. Min yong P6 dom sa ponual soh,
nun monih holun-hola dolha rou hu
poso-pasaih.

8 Koyoa rup-phun dolha kung do to ala
gonuar monih pokon, bloh dolha kung hu du
ling-klang do to ala gonuar dolha. Dolha podar
monih ni: ‘Nau!” nun fiu nau. Dolha podar
monih dih: ‘Truh!” ntn fiu truh. Song dolha
podar monih holun-hola dolha: ‘Nga be brua
ni!’” nn fnu nga.”

9 Moht du ponual nin, Yang Jésu ma nga
kroi-takotua bia ming monih apan-ako sa
rotuh ling, P6 gai potrah wd dom song torpuol

buol lang nau tui P6 lai: “Kou dom song buol
guhd, yah lam buol lang Israel, Kou kung ka
'buh sa ponual pang-tui prong you nun.”

10 T4 du monih hd podar nau tom Yang Jésu
morai wo truh to sang, buol gufiu 'buh monih
holiun-hola hi posé-posaih bajo.

Monih Lokoi Dam To Ploi-Prong Nain

11 Horoi hodoi, Yang Jésu nau truh to sa
ploi-prong angan la Nain, hd 16 monih
tui-mogru gam song sa torpuol 16 buol lang
nau song Po.

12 Tu PO truh jé boh 'bang ploi-prong, nin
pap arang sokong sa arang monih motai apan
nau dor; monih motai nun la ana lokoi sa, ame
nu la sa arang komoi bodrau. Hu 16 monih lam
ploi-prong nau porlau atou gam song komoi
bodrau nun.

13 Tu Yang 'buh monih komoi bodrau, P6 hi
hotai-hotian anit-ronam, nin dom: “Juoi hia
tral”

14 Bloh nun P6 truh jé, ma tongan rowad to
bong atou, song du monih sokong atou do dong
wo0. P6 dom: “O monih lokoi dam, Kou podar
ha togo!”

15 Monih motai togé do guh mu song toma
dom glai. Yang Jésu jao monih lokoi dam nun
to ame nu.

16 Abih togrd monih ma nga huoi-koda bia,
song moyom-poglong Yang P6 Longi lai: “Hu
monih gonuar-hwor prong tobia truh tokrah
buol gudroi, song Yang P6 Longi hi
cua-rowang buol lang P6.”

17 Ponuali ni hi ba potiong lam abih car Jude,
song du car tomdar.

Ponuai Jang 'Baptis Tonia
(Mathio 11:2-19)

18 Du monih tui-mogru Jang dom akhan wd
to Jang thou mung abih togro brua nun.

19 Jang iou dua arang monih tui-mogru droi,
song podar buol gufiu truh dom song Yang:
“P6-Poto hil iou la P6 pal truh, halai buol dolha
pal cang P6 pokon?”

20 Buol guriu truh tom Yang Jésu, song dom:
“Jang 'Baptis podar buol dolha truh tonia
P6-Poto: ‘P6-Poto hi iot la P6 pal truh, halai
buol dolha pal cang P6 pokon?’ ”

21 Lam ti nun, Yang Jésu porpa poso-posaih
to 16 monih lo-0n longoh, rowa-soki, song
kodong komlai nga. P6é kiing poso-posaih to 16
monih bém hi éo buh.

22 P§ dom sodo song buol guniu: “Nau wo
dom akhan bé to Jang mung abih togrd ponuai
buol guha hi 'buh s6ng mohw: Monih bom hi
'buh, monih joh-je hii nau, monih dun hi goh,
monih ti hi mohw, monih motai hi hodiu wo,
song monih ro'bah ro'bup hi pang
Ponuai-Siam.

23 Longai-potuah to monih loi 'buh soné
lobuh lam glai sung koyoa mung Kou!”

24 Tu du monih hid Jang podar morai truh
tonia tobia nau wo bagjo, Yang Jésu toma dom
song buol lang mung Jang lai: “Buol guhad nau

¢o hoge lam anih 'blang-johua? Co sa 'bé phun
borbo kodong robu porpuh mogoi?

25 Buol guha tobia nau co hogé wa? Co sa
arang monih ¢u khan kobua ao mokru? Dih, du
monih cu khan-ao cok-mang, song hodiu 'bong
longai do soh nin do lam du glang potau!

26 You nun, buol guha nau co hoge? Co sa
arang monih gonuar-hwor? Bia, Kou dom song
buol guha: ni do prong-mang rolau to monih
gonuar-hwor wo'

27 Nun la mung rup-phun monih nun bloh hu
ponuai wa lai:

‘Ni, Kou podar monih Kou nau dolhou to
anau Ana,

Monih ntn rou waih rocang jolan dolhou to
Ana. *

28 Kou dom song buol guha, 1am du monih
koyoa mung monih komoi dih apui tobia, buh
hid arang soi prong-mang rolau to Jang 'Baptis
ou; bloh monih tit rolau abih lam logar Yang
P6 Longi do prong-mang rolau to Jang wa.”

29 Abih buol lang gam song togrd monih
ri-ma jia, la du monih hd d6-ma ponuai
'baptem Jang, moht P6 dom poto nun
kran-thou Yang P6 Longi la ring-topa.

30 Bloh du monih Pharisi song du monih
gonuar-poto ponuai adat-adia nun komlah-luoi
hotai-khiang Yang P6 Longi hd nga-nin pioh to
buol guriu, nin buol guniu 'buh truh yong Jang
nga 'baptem to buol gunu.

* 7:27 7:27 Malaéi 3:1.

31 “Koyoa nun, Kou rou pocau-pogap du
monih lam joi-rai ni song hoge? Buol gufiu
mohio you arang soi?

32 Buol gufiu mohic you lo-oneh tit do guh
lam anih dra, driau iou gou song dom: Buol
dolha oyu tolia, bloh buol adoi-ai gotu 'buh
tam-ya; buol dolha adoh kotha-podik
donuh-dona, bloh buol adoi-ai gou 'buh hia-co.

33 Koyoa Jang 'Baptis hi truh, 'buh 'bong pah,
'buh mofhum topai, nin buol guhd dom: ‘Nu
kodong komlai nga.’

34 Ana Monih truh, 'bong song mofium, nun
buol guhd dom: ‘Dih, nin la monih hra 'bong
hra mofium, nga gé song du monih ri-ma jia
song monih hu glai-sonoh.’

35 Bloh ponual jak-khoh hid kran thou gonum
to bonga boh fnu.” *

Monih Komoi Glai-Sonoh Hi Anit Toh-Luoi

36 Sa arang monih Pharisi ja Yang Jésu truh
sang hua 'bong song droi. P6 toma lam sang
monih Pharisi nin song do guh to anih conung
hua 'bong.

37 TU nun, hl sa arang monih komaoi lam
ploi-prong nun, hi tiong donai la monih
glai-sonoh; tu mohw thou P6 truh hua 'bong
lam sang monih Pharisi, nin apan truh sa klo
mofa 'bou bolhou, mofia nin hii dau lam sa
boh kI nga song potou mang.

T 7:35 7:35 Hii bo-ar pokdn wi: Bloh pal ¢ang ¢o bonga boh nitn
ka thou hoyou la jak-khoh bia.



LUKA 7:38 xliv LUKA 7:45

38 Nu do dong gah rong, anih tokai Yang Jésu
bloh hia, ia mota fiu ho posah tokai P6. Nu ma
'bu droi ua, bloh nun cum tokai P6 song lu
mona 'bou bolhou lam tokai P6.

39 Monih Pharisi hii ja P6 hua 'bong, 'buh you
nun, sonung lam hotai-hotian: “Yah monih ni
bia la monih gonuar-hwor, nin rou thou monih
komoi tup truh droi ni la arang soi, song la
monih hoyou loi, koyoa komoi nun la monih
glai-sonoh.”

40 Yang Jésu dom song fiu: “O Simo6n, kou ha
sa-sit ponuail dom song ha.” Nu dom: “O
P6-Poto, yong P6-Poto ki dom.”

41 Yang Jésu dom: “Sa arang monih pé sre
dih, hi dua arang monih kodong sre: Sa arang
monih sre loma rotuh donie, sa arang monih
sre loma pluh.

42 Koyoa abih dua arang 'buh hi hoge t6 ciu
sre, nin monih po sre anit luoi abih to dua
arang. You nun, arang soi lam dua arang
monih n¥n ronam to monih pé sre rolau?”

43 Sim6n dom: “Dolha sonung la monih bloh
pO sre hu anit luoi 16 sre rolau!” Yang Jésu
dom: “Ha dom iou bia.”

44 P6 potrah to gah monih komoi bloh dom
song Simoén: “HAa 'buh monih komoi ni ou? Kou
toma lam sang ha, ha 'buh broi Kou ia t6 rao
tokai; bloh monih komoi ni hii ma ia mota rao
tokai Kou, song ma 'bu fiu bloh ua.

45 Ha 'buh cum Kou, bloh mung tu Kou toma
lam sang ha, monih komoi ni ¢um tokai Kou
'buh bodoh.

46 Ha 'buh 1U mona to ako Kou, bloh monih
komoi ni ma mona 'bou bolhou 1u tokai Kou.

47 Koyoa nun, Kou dom song ha, glai-sonoh
monih komai ni 16 bia, bloh hid anit toh-luoi
abih, nin nu ronam 16. Do monih hu anit
toh-luoi toki, ni'n ronam toki.”

48 Bloh nitn P6 dom song monih komoi:
“Glai-sonoh ha hi anit toh-luoi bagjo.”

49 Du monih do guh lam conung hua 'bong
gam song P6 dom: “Monih ni la arang soi bloh
hid gonuar toh-luoi glai-sonoh?”

50 Bloh P6 dom song monih komoi lai:
“Ponual pang-tui ana hi dong-poklah ana. Nau
bé longai-longo.”

8

Du Monih Komoi Tui-Mogru Yang

1 Hodoi mung nun, Yang Jésu nau mung
ploi-prong ni truh ploi-prong dih, mung ploi ni
truh ploi dih, poto-moblang song poto-akhan
Ponuai-Siam logar Yang P6 Longi. Sa pluh dua
arang monih todi-todai nau gam song Po.

2 Kung hii du monih komoi nau tui P6, la du
monih hii poso-posaih klah ming du komlai
mosak-joha song ponuai lo-on longoh
rowa-soki. Lam du monih komoi nttn hd Mari,
angan la Madolen, la monih hd Yang potrch
tojuh droi komlai mosak-joha tobia klah,

3 Jana sodiu Cusa, la monih ¢o apan-ako brua
sang potau Her6t, Susan song 16 monih komoi
pokén wi. Du monih nun hii ma phon-bona

droi bloh dong-kol Yang Jésu séng du monih
tui-mogru PO.

Pogdp-Pomoyou Mitng Monih Dra Gar-Pagjeh
(Mathio 13:1-23; Mak 4:1-40)

4 TU hd sa torpuol 16 buol lang mung du
ploi-prong truh potom-pogum gou tomdar Yang
Jésu. P6 angui ponual pogap-pomoycu dom
song buol gunu:

5 “Hu sa arang monih tobia nau dra
gar-pajeh. Tu dra, sa-sit gar 1€ ro gah jolan,
kodong arang jua, song ¢im longi 'bong abih.

6 Sa-sit gar pokon 1€ iotu lam anih 1on
potou-rodeh, ti porpa tomuh togo, nin lodiou
thu mu, koyoa 'buh tol ia 1o-0.

7Du gar pokon 1é iou tokrah puk druoi, druoi
tomuh togbd gam song gar-pojeh, nga to fiu
motai bolhat.

8 Du gar pokon wo 1€ iot lam 16n siam, tu
tomuh togo, tobia bonga boh rolau rotuh
amang wo.” Tu do dom du ponuai nin, P6 dom
prong: “Arang soi hid tonia pang, nun
pang-mohu be!”

Kotha-Moblang Ponuai Pogap-Pomoyou

9 Hodoi mung nun, du monih tui-mogru P6
tonia P6 ponual pogap-pomoyou nun hi
kotha-moblang la hoge.

10 P6 dom: “Song buol guhd nin hi ponuai
anit broi wong-thou du ponuai tordou-dorlam
logar Yang P6 Longi, bloh song togré monih
pokon, nin sodau pal angui ponuai

pogap-pomoyou, té6 buol gunu co bloh 'bu 'buh,
pang bloh 'buh wong.

11 Ponual pogap-pomoyou nun hu
kotha-moblang you ni: Gar-pojeh, nun la
Ponual Yang P6 Longl.

12 Du gar 1é ro gah jolan, la du monih hua
pang Ponuai Yang, bloh hodoi nun
komlai-jinrak truh, tamblah-ma Ponual nun
klah mwng hotai-hotian buol gunu, huofi lai
buol gufiu pang-tui bloh hi dong-poklah ou.

13 Du gar 1é iou lam anih 16n potou-rodeh, la
du monih ti pang Ponuai nin soh-sai d6-ma
mu; bloh koyoa 'buh hii akha, min pang-tui
sodang soh, truh tu pap ponuai polong-oiiai,
nun buol gunu soné lobuh mu.

14 Du gar le iou tokrah puk druoi, la du
monih hil pang Ponual P6, bloh buol gunu luoi
du ponuail soning ko-u, ponual moda gon-hup,
song ponual soh-sor rai ni nga to gorét-bolhat,
nun 'buh prong jiong, 'buh tobia boh loi hu sa.

15 Bloh du gar 1€ iotu lam anih 16n siam, la du
monih pang Ponual song hotai-hotian
topa-siam, bloh nin ku kojap hotai-hotian
pang-romia bloh tobia bonga boh.

16 'Buh arang soi tui apui deng bloh nin ma
thing drua wa, halai apan dau to ala jong
conung, bloh pal daud nu to ngo tokai deng, t6
arang soi toma lam sang kung 'buh ponuai
sordah soh.

17 Koyoa 'buh hi ponuail hoge bodou-tordou
bloh rou 'buh kong rang-tobia; 'buh hii ponuai

hoge acing-bodou bloh rou 'buh thou truh song
'buh kong ba potobia to ponuai sordah.

18 You nun, pal ni-nun bé ming ponual buol
guhda pang. Koyoa arang soi hu, rot hu broi
potol wo; do arang soi 'buh hd, nin gam
ponuai hoge buol gufiu sonung la buol guiiu
ht, kung rou kong ma thit roi.”

Ame Song Adoi-Ai Yang Jésu
(Mathio 12:46-50; Mak 3:31-35)

19 Ame song adoi-ai Yang Jésu truh duah P,
bloh koyoa monih 16 bia, nin 'buh rogoi truh jé
P6 jiong.

20 H4 monih akhan to P6 thou: “O P6-Poto,
hi Ame song adoi-ai P6-Poto do to agah, khiang
tom P6-Poto.”

21 Bloh P6 dom: “Ame Kou song adoi-ai Kou
la du monih pang ponuail Yang P6 Longi song
nga tui.”

Yang Jésu Poddr Robu Angin Prong Do
Kodong-Rik
(Mathio 8:23-27; Mak 4:35-41)

22 Sa horoi dih, Yang Jésu song du monih
tui-mogru P6 trun golai. P6 dom song buol
gunu: “Buol gudroi nau bé truh to gah dih
donau prong.” You nun, buol guniu wah golai
nau.

23Lam tu golai do nau, nitn P6 dih. H{ sa
ponuai robu angin prong togo tobid lam
donau, ia toma bau lam golai, song buol guiiu
pap ponual motai-lohia bia.

24 Du monih tui-mogru truh blg P6 togd song
dom: “O P6-Poto! O P6-Poto! Buol gudroi kojé



LUKA 8:25 xlix LUKA 8:29

motai-lohia bojo!” P6 togo, dom puai to robu
song roya ia, nin robu angin song roya ia
kodong-rik mu.

25 P6 dom song du monih tui-mogru: “Ponual
pang-tui buol guha anih 10i?” Du monih
tui-mogru huoi-koda song ma nga kroi-takotua
bia, dom tonia gou: “P6 la arang soi bloh tu
dom podar robu angin song ia, nin gunu kung
pal pang-bobah P6 roi?”

Monih Jerase Kodong Komlai Nga
(Mathio 8:28-34; Mak 5:1-20)

26 Yang Jésu song du monih tui-mogru P6
truh to car Jerase, nun la car gan to anau gah
dih car Galile.

27Tu Yang Jésu di to ngo 1on gah ia, nin hi sa
arang monih lam ploi-prong nun kodong
komlai nga, tobia truh tom P6. Suoci ni bojo
monih nun 'buh ¢u khan-ao, kung 'buh do lam
sang, bloh do lam anih kut atou.

28 TU 'buh Yang Jésu, fiu driau iou, podih rup
droi to anau P6, song dom prong: “Khoai Yang
Jésu, Ana Yang P6 Longi Ngo Glong Rolau Abih,
dolha song P6 hii ponuail hoge roi? Dolha
yong-lokou P6 juoi nga gleh-glar dolha.”

29 Nun la koyoa Yang Jésu hi podar komlai
sou-sonoh pal tobia klah ming monih nin. Bia
you nun, 16 amang bojo komlai toma nga nu,
song yah arang hi angui toloi sréng, anuh t6
ma-pokot song krau-gar, bloh fiu kung sodau
prui kloh toloi aka song nga joh abih anuh,
bloh nun tui komlai ba podar bloh toma hodit
lam du anih 'blang johua.

30 Yang Jésu tonia: “Ha angan mota hogée?”
Nu dom: “Torpuol ling.” Koyoa 16 komlai bia
toma lam nu.

31 Du komlai yong lokou P6 juoi proh podar
gunu pal trun lam drong dorlam 'buh lul.

32 TU nun, hi sa kotar bobui 16 bia do 'bong
to ronong ¢6. Du komlai yong Yang Jésu broi
gurnu toma lam kotar bobui nin, song P6 broi
gonuar.

33 You nun, du komlai tobia klah mung
monih nin song toma lam kotar bobui. Kotar
bobui ming ronong ¢& duai kosét trun lam
donau prong, song motai kram abih lam ia.

34 Du monih glang bobui 'buh you nun, ba
gou duai dou; buol guriu toma lam ploi-prong
song lam du ploi bloh dom akhan wé mung
abih togrd brua.

35 Buol lang ba got tobia nau ¢o brua porpa
hi tobia truh. Tu buol gufiu truh song Yang
Jésu, song 'buh monih bloh du komlai porpa
tobia klah do guh to anih tokai Yang Jésu, cu
khan-ao, ako golo saih bohian, nin huoi-koda
bia.

36 Du monih to mota hid 'buh togrd brua nun,
dom akhan wo to buol gunu pang mung ponuai
monih kodong komlai nga hd poso-pasaih
hoyou loi.

37 Abih buol lang tomdar car Jerase yong
Yang Jésu tobia klah mung car buol gunu,
koyoa buol guniu huoi-koda bia. You nun, P6
trun golai song gai morai wo.

38 Monih hi Yang Jésu potroh du komlai

tobia, yong lokou P6 broi fiu nau tui P6, bloh
P6 podar nu nau wo, song dom:

39 “Nau wa bé to sang ha, dom akhan wo abih
togro brua prong bloh Yang P6 Longi hi nga to
ha.” Monih nin gai morai wo, nau abih togro
anih lam ploi-prong, dom akhan wa to abih
togrd monih thou mung du brua Yang Jésu hi
nga to droi.

Ana Komoi Jeru Song Monih Komoi Lo-on Tuh

Drah
(Mathio 9:18-26; Mak 5:21-43)

40 TU Yang Jésu gai morai wo, hi sa torpuol 16
buol lang tobia nau ro P6, koyoa arang soi
arang nun kung krau-cang P6.

41 H{i sa arang monih co-apan sang potom
angan la Jeru, truh podih rup to tokai Yang Jésu
song yong lokou P6 toma lam sang droji;

42 koyoa fnu hd min sa arang ana komoi mu,
pogap sa-pluh dua thun, tu nun lo-on trau koje
motai.

Tu Yang Jésu nau, torpuol monih 16 king nau
tui; buol guniu sul-pojeh gou tomdar Po.

43 Tu nun, hu sa arang monih komoi kodong
lo-on tuh drah sa-pluh dua thun bojo, song yah
hi kong lohia abih phon-pria to 16 monih
gonuar jrao, bloh 'buh arang soi hii rogoi
rak-poso to fiu jiong.

44 Nu truh ming gah rong Yang Jésu song
rowo to aku ao P6. Lam tok tu nin mu, drah
'‘buh tuh tra.

45 Yang Jésu tonia: “Arang soi tup truh Kou?”
Abih togré monih dom komlah. Nun Pier dom:

“0 P6-Poto, torpuol buol lang sul-pojeh gou
tomdar P6-Poto song asu tup go P6-Poto nun.”

46 Bloh Yang Jésu dom: “Hd monih porpa
rowo tup Kou, koyoa Kou kran-thou hi
gonap-gonuar mung Kou tobia.”

47 Td monih komoi thou lai droi 'buh rogoi
bodot jiong tra, nin koto droi, truh podih rup
to anau P6, song dom akhan topa abih to anau
buol lang koyoa hogeé fiu hii rowo tup P6, song
nu hid poso-posaih lam tok mu hoyou loi.

48 Yang Jésu dom song fiu: “O ana komoi Kou,
ponual pang-tui ana hi posé-posaih to ana.
Nau bé ring-longai.”

49 L.am tu P6 do dom, nin hi monih mung
sang-dono Jeru truh dom broi pothou to fiu:
“Ana komoi koi motai bagjo, juoi po-ua pogleh
P6-Poto tra.”

50 Tu Yang Jésu moht you nun, P6 dom song
Jeru: “Juoi huoi! Min pang-tui soh, nin ana
komoi ha rou hi dong hodiu.”

51 Tu truh sang, P6 min broi Pier, Jako, Jang,
song ame ama ana komoi tit nin toma gam
song P6.

52 Tu nun, abih togré monih do hia-co song
wol-doman mung ana komoi tit nitn. Bloh P6
dom: “Juoi hia, ana komoi tit ni 'buh motai ou,
bloh fiu do dih.”

53 Buol gunu klau-potat P6, koyoa thou ana
komoi tit ni'n motai bojo.

54 Bloh Yang Jésu truh apan to tongan ana
komoi tit, song iou prong: “O ana komoi fit,
togo bé!”

55 Bonga-joa ana komaoi tit gai morai wa, song
fiu togo sup mu. Yang Jésu podar arang broi
nu 'bong.

56 Ame ama ana komoi tit ma nga
crih-takotua bia; bloh P6 pokou buol guiiu 'buh
broi dom song arang soi thou mung brua hi
tobia truh.

9

Sa Pluh Dua Arang Monih Todi-Todai Hii Podar
Nau
(Mathio 10:5-15; Luka 14:1-12; Mak 6:7-29)
1Yang Jésu iou sa-pluh dua arang monih
todi-todai pogum-potom wda, broi to buol guriu
gonap-gonuar song gonuar-pran t6 potroh
komlai song poso-posaih lo-6n longoh
rowa-soki.

2 P6 podar buol gunu nau poto-akhan mung
logar Yang P6 Longi song paso-posaih to du
monih lo-0n longoh rowa-soki.

3 P6 poto-podar buol guniu: “Tu nau jolan
juoi apan hoge tui, juoi apan gai jra, juoi apan
kodung nau jolan, juoi apan pah, juci apan
pria, kung juoi apan dua blah ao.

4 Tu buol guha toma lam sang loi, do bé to
anih nun tol truh to tu tobia nau.

5Yah anih loi arang 'buh wa-ro buol guha,
nun tu tobia mung ploi-prong nun, tortuh be
hobou 16n hi klém to tokai buol guha, t6 nga
groh tamdra-wo song buol gunu.”

6 You ntrn, du monih todi-todai tobia nau,
mung ploi ni truh ploi dih, poto-akhan

Ponuai-Siam lam abih togrd anih, song
poso-posaih to monih hid lo-6n longoh
rowa-soki.

Ponuai Potau Herdt Huoi Ko-u
(Mathio 14:1-12; Mak 6:14-29)

7Tu nun, Her6t Antipa, monih hi Sesa R6ma
broi nga potau apan-ako car Galile, hi mohw
thou mung abih togrd brua hi tobia truh.
Potau do 'buh suk song 'buh thou sonung
hoyou loi. Koyoa hii monih dom: nin la Jang
'Baptis muing monih motai hodiu wo.

8 Du monih pokon dom: la monih
gonuar-hwor Eli hid tobia po'buh rup. Song du
monih pokon wo dom: nun la sa arang monih
gonuar-hwor rai yau hodiu wo.

9 Her6t nun dom: “Jang, nun kou hid koh ako
bagjo, bloh monih ni la arang soi bloh kou hi
moht hi nga du brua crih-kroi you nun?”
Potau duah nga hoyou t6 tom Yang Jésu.

Yang Jésu Nga Pah Tobid Jiong L6 To Loma
Robou Monih 'Bong

10 Du monih todi-todai gai morai dom-akhan
wo0 song Yang Jésu mung abih togrd brua buol
gunu hi nga. P6 ba buol guniu nau kroi song
P6, truh to sa ploi-prong angan la 'Betsaida

11Ty buol lang mohtt thou ponual nun, buol
gunu ba gou nau tui P6. Yang Jésu wa-ro buol
gunu song poto-moblang to buol guriu mung
logar Yang P6 Longi. P6 kung poso-posaih to
du monih lo-0n longoh rowa-soki pal cang hu
poso-posaih.

12 Tu kojé sup, sa-pluh dua arang monih
todi-todai truh dom song P6: “Yong P6 broi
buol lang nau wa, t6 buol gufiu toma lam du
ploi song du anih jé tomdar anih ni, duah anih
dih song duah phon 'bong, koyoa anih buol
gudroi do ni la anih 'blang-jchua.”

13 Bloh P6 dom: “Rup-phun buol guha pal
broi buol guniu 'bong!” Du monih todi-todai
dom: “Yah rup-phun buol dolha 'buh nau bloi
phon 'bong to abih buol lang ni, nin buol dolha
min hi loma boh pah song dua droi akan soh.”

14 Koyoa hi truh pogap loma robou arang
monih lokoi, nin P6 dom song du monih
tui-mogru: “Podar bé buol guiiu do guh tui
torpuol, yau torpucl loma pluh arang.”

15 Du monih tui-mogru nga tui you nun, song
dom podar abih togrd monih do guh.

16 Yang Jésu ma loma boh pah song dua droi
akan, nguk mota to ngo longi, wunjomun, bloh
nun 'bét song broi to du monih tui-mogru, t6
buol guniu porpha to torpuol buol lang.

17 Abih togre monih 'bong troi. Du pét pah
do dolah, buol gufiu duén wo hi sa-pluh dua
bai bau.

Pier Angan-Tobid Yang Jéesu La PO Krist
(Mathio 16:13-19; Mak 8:27-29)

18 Sa horoi dih, tu Yang Jésu do kroi t6 iou-lai,
du monih tui-mogru P6 kung do to anih nun
song P6. P6 tonia buol gunu: “Buol lang dom
Kou la arang soi?”

19 Buol gufiu dom: “H{ monih dom la Jang
'Baptis, monih pokon dom la Eli; monih pokon

w0 dom la sa arang lam du monih
gonuar-hwor rai yau hodiu wo.”

20 P6 tonia buol gunu: “Mung po-onah buol
guhd, buol guhd dom Kou la arang soi?” Pier
dom: “P6-Poto la PO Krist Yang P6 Longi.”

21 Yang Jésu pokou du monih tui-mogru 'buh
hi dom ponual nin song arang soi.

Yang Jésu bom Dolhou Mitng Ponuai P6 Kong
Motai Song Hoditt W&
(Mathio 16:20-28; Mak 8:30 - 9:1)

22Yang Jésu dom: “Ana Monih pal kong 16
ponuai podi-podoa gleh-glar, pal kong du monih
gonuar-tha, du monih gonuar apan-ako poya
phon duh-dolbat, song du monih gonuar-poto
ponuai adat-adia komlah-luoi, pal kong
pomotai, bloh hodoi klou horoi rou hodiu wa.”

23 Bloh nun P6 dom song abih togrd monih:
“Yah arang soi khiang tui Kou, pal prah luoi
rup-phun droi, yau horoi glam koyou pokal
droi bloh tui Kou.

24 Koyoa arang soi khiang dong ponual hodiu
droi ntn rou lohia ponuai hodiu bia. Do arang
soi koyoa mung Kou bloh lohia ponuai hodiu,
nin rod dé6-ma hi ponuai hodia bia.

25 Yah monih loi hii abih dun-ya, bloh
rup-phun droi pal kong lohia halai kong
motai-lohia, nin hi kwo-mang hoge?

26 Koyoa yah arang soi molou alah mung Kou
song ponuai Kou, nun Ana Monih kung rou
molou alah mung monih nin tu P6 truh lam
ponuail mang-kocra droi, ponuai mang-kocra
Ama song du monih godruh socih-sri.

271ou bia, Kou dom song buol guhd, lam du
monih do dong to anih ni, hii du monih rou
'buh motai dolhou tu 'buh logar Yang P6
Longi.”

Yang Jésu Sorlot-Posolih Rup
(Mathio 17:1-8; Mak 9:2-8)

28 Pogap tolpan horoi hodoi tu dom du
ponuai ni, Yang Jésu ba Pier, Jang song Jako nau
song P6 di to ngo €O to iou-lai.

29 Lam tu iou-lai, 'bo mota P6 posolih kroi, ao
P6 tobia jiong ko-potih song kocra sordah.

30 Song dih, hd dua arang monih dom glai
song P4, nin la Mobise song Eli.

31 Buol guriu tobia po'buh rup lam ponuai
mang-kocra, song dom mung ponuai P6 rou pal
kong motai to Jerusalem, t6 nga wil-t6]l brua
Yang P6 Longi hi nga-nin.

32 Pier song du monih adoi-ai gou nau gam
sOng 1fiu tono mota bia, bloh ti modaoh togo,
buol gufiu 'buh ponuai mang-kocra Yang Jésu
song dua arang monih do dong song Po.

33 TU Méise song Eli kojé tobia nau, nin Pier
dom song P6 lai: “O P6-Poto, buol gudroi do to
anih ni siam bia. Luoi buol dolha nga klou boh
po: sa boh to P6, sa boh to Moéise, song sa boh
to Eli.” Pier dom bloh 'buh thou droi dom hogeé.

34Lam tu Pier do dom, nun hi sa puk hwal
truh jom-acing buol guniu. Klou arang monih
tui-mogru huoil koda bia tu toma lam puk hwal.

35Song mung puk hwal hii sap dom lai: “Ni la
Ana Kou, Monih bloh Kou hii rowah, pang bé
ponuai Nu.”

36 TU sap nun dom abih, nin min do 'buh sa
arang Yang Jésu. Lam du horoi nin, du monih
tui-mogru pioh kodong-rik ponuai nun, 'buh
dom song arang soi thou mung togro brua
hogeé droi hi 'buh.

Yang Jésu Poso-Posaih To Adoi Tit Kodong
Komlai Nga
(Mathio 17:14-21; Mak 9:14-29)

37 Horoi hodoi, ti Yang Jésu séng du monih
tui-mogru mung glong ¢d trun, hi sa torpuol 16
buol lang truh cang tom P6.

38 TU nun, hi sa arang monih lam torpuol
monih 16 iou driau lai: “O P6-Poto, yong
P6-Poto anit-anar to ana lokoi dolha, koyoa
dolha min hu sa arang fiu soh.

39 Tu kodong komlai nga, iu more-moro
komrao driau; komlai posoboh fiu pran-mosak
bia, tol truh tobia ia kombuh miung kang,
rup-phap brop loka abih, song toki tu komlai
luoi fiu do kodong.

40 Dolha hi yong du monih tui-mogru
P6-Poto potroh komlai nin, bloh buol guiiu
potrch 'buh jiong.”

41 Yang Jésu dom: “O joi-potian 'buh pang-tui
song kra-khang hotai-hotian dih! Kou pal do
song buol guha song kong a-wn buol guha tol
truh tg tu 1gi? Ba b€ ana ha truh to anih ni.”

42 Tu adoi lokoi tit porpa truh jé, nun komlai
posoboh fiu lobuh to ala 16n, song sokruh fiu

pran bia. Bloh Yang Jésu puai potroh komlai,
poso-posaih to adoi tit, song jao iu wo to ama

nu.

43 Abih togrd monih ma nga kroi-takotua bia
mung gonap-gonuar prong Yang P6 Longi.

Lam tu abih togréd monih do ma nga
crih-takotua mung togrd brua Yang Jésu hd
nga, nin P6 dom song du monih tui-mogru:

44 “Buol guha pal pang-mcohu ni-nun bé du
ponuai Kou dom ni: Ana Monih rota kong jao
lam tongan arang.”

45 Bloh du monih tui-mogru 'buh wong
ponuai nun. Koyoa tha moblang du ponuai
nin do kong acing-tordou song buol guriu, nin
buol guriu 'buh kran-thou jiong, song buol guiu
kiung huoi nin 'buh khin tonia P6 ming ponuai
nun.

Ponuai Prong-Mang Bia
(Mathio 18:1-5; Mak 9:33-40)

46 Du monih tui-mogru dom tamporjai song
gol, ¢o arang soi lam buol guniu la monih
prong-mang rolau abih.

47 Yang Jésu thou ponuai lam hotai-ako buol
gurnu sonung, nin P6 ba sa arang lo-oneh fit,
luoi do dong jé to gah P6,

48 bloh nun P6 dom song buol gunu: “Arang
soi koyoa mung angan Kou bloh wa-ro lo-oneh
tit ni, n'n la wa-ro Kou. Arang soi wa-ro Kou,
nin la wa-ro P6 hli podar Kou. Koyoa monih
loi tit rolau abih 1am buol guh4, nén la monih
prong-mang rolau abih.”

49 Jang o sip dom: “O P6-Poto, buol dolha
hid 'buh sa arang monih ma angan P6-Poto bloh
potroh komlai. Buol dolha hii pokot monih
nun, koyoa monih nin 'buh nau tui P6-Poto
song buol dolha.”

50 Bloh Yang Jésu dom song fiu: “Juoi pokou
buol gufiu, koyoa arang soi 'buh tamdra song
buol guha, nun la siam-tamsor song buol guha.”

YANG JESU PI NAU TO

JERUSALEM
(Mitng tal 9:51 truh tal 19:28)

Yang Jésu To Samari

51 Kojé truh horoi Yang Jésu hi ro-di to ngo
longi, P6 nga-nin nau truh to ploi-prong
Jerusalem.

52 P6 podar du monih nau dolhou droi. Buol
gufu nau toma lam sa ploi monih Samari t6
rocang dolhou anih do to Pé.

53 Bloh monih Samari 'buh wa-ro P6, koyoa
P6 nau topa to ploi-prong Jerusalem.

54 Jako song Jang la du monih tui-mogru P6
'buh you nun, buol guiiu dom: “Khoai Yang,
Yang hud khiang buol dolha podar apui mung
ngo longi trun polui-polohia buol gufiu ou?”

55 Bloh Yang Jésu potrah wo dom puai to dua
arang buol guiu. *

56 Bloh nun P6 song du monih tui-mogru nau
to ploi pokon.

* 9:55 9:55 Lam du bo-ar yau hd gam jolan ni: song dom lai:
“Buol guha 'buh thou bonga-godruh loi posut-podar droi.”



LUKA 9:57 Ixi LUKA 10:1

Khiang Tui Yang
(Mathio 8:19-22)

57 Lam tu Yang Jésu song du monih tui-mogru
P6 nau jolan, nin hi monih dom song P6 lai:
“P6-Poto nau anih loi dolha rou tui anih nun!”

58 Yang Jésu dom: “Moaja hi lobang, ¢im longi
hi sruh, bloh Ana Monih 'buh hii anih gucl
ako.”

>9Yang Jésu dom song sa arang monih pokon:
“Ha tui bé Kou!” Bloh monih nun dom: “Khoai
Yang, yong broi dolha morai wd dor ama dolha

dolhou ka.” . o _ _
60 Bloh Yang Jésu dom: “Luoi bé monih motai

dor monih motai buol guiiu. Do po-onah ha,
nau bé song poto-akhan ming logar Yang P6
Longi.”

61 Sa arang monih pokén wd dom: “Khoai
Yang, dolha rot tui P, bloh yong broi dolha
nau wd apan tongan song monih lam
sang-dono dolha dolhou ka.”

62 Yang Jésu dom: “Arang soi hi apan longal
lo-ua bloh do potrah ¢o wo to gah rong, nun
'buh iou pal song logar Yang P6 Longi.”

10

Yang Podar Tojuh Pluh Arang Monih Tui-Mogru
Nau Poto-Akhan Ponuai-Siam

1 Hodoi mung nun, Yang Jésu rowah tojuh
pluh arang monih tui-mogru pokdn,* séng
podar tui you nau dolhou P6, truh to du

* 10:1 101 Kuing hi bo-ar wa tojuh pluh dua arang.

pldl prong song du anih bloh rup-phun P6 rou

) P6 dom song buol gunu “Blan yua nun hi
bia, bloh monih yua nun toki. You nun, yong bé
P6 blan yua podar 16 monih yua rolau toma
lam 'blang homa Po6.

3 Nau bé; ni, Kou podar buol guha nau, 'buh
kroi you du abo ana nau tokrah kotar asou
sing.

4Juoi apan tui kodung pria, kodung nau
jolan, koli kgjua, song kung juoi do podch tonia
cua arang soi ro jolan.

5Yah buol guha toma lam sang loi, dolhou
bia dom bé: ‘Yong lokou ponuai ring-longai do
song sang-dono nil!’

6Yah lam sang-dono ntn hi monih iou pal
d6-ma ponuai ring-longai, nitn ponuai
ring-longai buol guha rou truh séng monih
nun. Yah 'buh ou nun, ponuai ring-longai nun
rou gai morai wo song buol guha.

7Do bé lam sang nun, 'bong monum song
buol guniu togro phon hoge buol gutiu ja,
koyoa monih nga brua iou pal hu léng pria
blan droi. Juoi luoi sang ni nau sang pokon.

8 Tu buol guha toma lam ploi-prong loi bloh
arang wa-ro buol guha, nun 'bong bé du
phdn-koya buol gufiu pd to buol guh.

9 Poso-posaih bé to du monih lo-6n longoh
rowa-soki lam anih nun, song dom song buol
gunu lai: ‘Logar Yang P6 Longi hu truh jé buol
guha bojo’

10 Bloh tu buol guha toma lam ploi-prong loi,

bloh buol lang lam anih ntn 'buh wa-ro buol
guhd, nin tobia bé to jolan prong buol guniu
song dom:

11 ‘Gam truh hobou 16n lam ploi-prong buol
guhd klém to tokai buol dolha, buol dolha kung
tortuh abih, t6 nga groh tamdra wd song buol
guha. Bloh buol guha pal thou ponuai ni: Logar
Yang P6 Longi hi truh jé buol guha bagjo!’

12 Kou dom to buol guha thou: truh horoi
cahrona, ploi-prong S6dom rou kong nga glai
so-uol rolau to ploi-prong nun wao.

13 Gleh-glar don-sa to ha, o ploi-prong
Kérasin! Gleh-glir don-si to hd, o ploi-prong
'‘Betsaida! Koyoa yah du ponuai crih-kroi hi
nga tokrah buol guha bloh apan nga to
ploi-prong Tiro song ploi-prong Sidén, nin
buol guriu hi cu ao biai blou kotal, doa hobou
ging, song mobai prah-luoi glai-sonoh mung
suoi bojo.

14 Koyoa nun, lam horoi cahrofa, ploi-prong
Tiro song ploi-prong Sidén rou kong nga glai
so-udl rolau to buol guha.

15 Do hd wa, o ploi-prong Kapenaum, ha
sontng la droi roi hii pd-podi truh to ngé
longi? 'Buh ou, ha rou kong potrun truh to ala
logar atou!

16 Arang soi pang buol guha, nin la pang
Kou. Arang soi komlah-lugi buol guh4, nin la
komlah-luoi Kou. Arang soi komlah-luoi Kou,
nun la komlah-luoi P6 hii podar Kou.”

Du Monih Tui-Mogru Gai Morai Wo
(Mathio 11:25-27; Luka 13:16,17)

17 Tgjuh pluh arang monih tui-mogru gai
morai wo, sch-sai dom song P6: “Khoai Yang,
gonum to angan P, bloh du komlai pal
pang-huoi buol dolha.”

18 P6 dom song buol guniu: “Kou hi 'buh
Satan mung longi 1é trun you korla ca.

19 Ni, Kou broi to buol guha gonap-gonuar t6
jua trom ala, adiang, song to ngo togro
gonuar-pran monih mobai-tamdra. 'Buh hi
ponuai hoge nga joha buol guha jiong.

20 Bloh yah you nun, juci soh koyoa du
komlai pang-huoi to buol guhd, bloh sch-sai bé
koyoa mota buol guha hi wa to ngo longi
bajo.”

Ponuai-Siam Hii Rang-Tobid To Du Lo-oneh Tit
(Mathio 11:25-27)

21 Kung lam jo nun, Yang Jésu soh-sai lam
Yang Bonga Socih-Sri song dom: “Khoai Ama,
la Yang longi song tonah! Ana moyom-poglong
Ama, koyoa Ama hi bodou du ponual ni song
monih jak-khoh, monih jak-sordah, bloh
rang-tobia to du lo-oneh tit! Bia you nun, ¢
Ama, koyoa ponual ni siam hotai Ama.

22 Ama Kou hi jao abih togrd mota to Kou.
Rolau to Ama 'buh hi arang soi thou Ana,
rolau to Ana song du monih loi Ana khiang
rang-tobia, nun kung 'buh hi arang soi thou
Ama.”

23 Bloh nun P6 potrah wo song du monih
tui-mogru bloh dom kroi song buol gunu:

“Longai-potuah to mota loi hi 'buh ponuai
buol guha 'buh!

24 Koyoa Kou dom song buol guhd, hi 16
monih gonuar-hwdor song 16 kwang-potau
khiang 'buh du ponuai buol guha 'buh, bloh
'‘buh hid 'buh, khiang mohu du ponuai buol
guhad mohu, bloh 'buh hi mohu.”

Pomoyou Mung Monih Samari Siam

25 TU nun, hl sa arang monih gonuar-poto
ponuai adat-adia togo dong tonia t6 long Yang
Jésu lai: “O P6-Poto, dolha pal nga hoge t6 hu
d6-ma ponuai hodit rai podo rai?”

26 P6 dom: “Lam ponual adat-adia hu wa
ponuai hoge? Ha porpoh-co song wong hoyou
loi?”

27 Monih ni*n dom: “Ha pal abih
hotai-hotian, abih bonga-joa, abih pran, abih
hotai-ako bloh duh-ronam Yang la Yang P6
Longi ha; song ronam to monih gou sa ploi
adoi sa 'bang you rup-phun droi.”

28 Yang Jésu dom: “HA dom sod6 iot bia. Nga
bé ponuai nun, ha rou hi hodiu.”

29 Bloh monih nun khiang angan droi la
monih ring-topa, ni¥n dom song Yang Jésu:
“Arang soi la monih got sa ploi adoi sa 'bang
dolha?”

30 Yang Jésu dom: “Hu sa arang monih mung
ploi-prong Jerusalem trun to ploi-prong Jeriko,
lam jolan nau lé kodong lam tongan buol blg.
Gurniu wa ma abih khan-ao, pong nga ro-o rup
bloh nt'n nau, luoi moti monih n*n motuh
hodiu motuh motai.

31 TU nun, hil sa arang monih gonuar poya
phon duh-dolbat nau trun gan jolan nun, 'buh
monih ni, iu pleh gah dih jolan bloh nau.

32 Kung you nun roi, sa arang monih Lebi
nau gan anih nun, kung 'buh, bloh nun kung
pleh gah dih jolan bloh nau.

33 Bloh hil sa arang monih Samari nau jolan,
truh jé monih nun, ¢o 'buh nun hi
hotai-hotian anit-anar.

34 Nu truh jé, ma mofa song alak 1u lam anih
brop loka, aka popo wa; bloh niin dong monih
nun di to rong alang droi, song ba truh to anih
sang apah-dih t6 co rak.

35 Horoi hodoi, monih nin ma dua donie broi
to monih pé sang apah-dih song dom: ‘Yong co
rak bé monih ni, yah lohia rolau hodum pria,
nun tu gai morai wd dolha rot bo-yar ¢iu wo.’

36 Tui ha sonung, lam klou arang monih nun,
arang soi la monih gou sa ploi adoi sa 'bang
song monih kodong 1€ toma lam tongan buol
blg?”

37 Monih gonuar-poto ponuai adat-adia dom:
“Nun la monih hi rang-tobia hotai-hotian
anit-anar song monih nin.” Yang Jésu dom:
“Nau be, nga tui you nun.”

Mathe Song Marti

38 Tu Yang Jésu song du monih tui-mogru nau
jolan, P6 pleh toma lam sa ploi dih. Hu sa
arang monih komoi angan la Mathe, wa-ro P6
toma lam sang droi.

39 Mathe hi sa arang adoi komoi angan la
Mari, do guh to ala tokai Yang t6 pang ponual
PO poto.

40 Bloh Mathe nun sun-dun séng 16 brua pal
rocang nga to6 duh brua, nun fiu truh dom song
P6: “Khoai Yang, adoi dolha luoi sa arang dolha
duh brua, bloh P6 'buh co soning hogeé truh
ou? Yong P6 dom podar riu dong dolha sa
tongan!”

41 Yang dom: “O Mathe, Mathe, ha sonung
ko-u song do 'buh suk mung 16 brua;

42 bloh min hi sa brua prong-mang soh. Mari
hd rowah po-onah siam rolau, la po-onah rou
'buh hi arang soi tamblah ma jiong.”

11

Yang Jésu Poto Mung Brua Iou-Lai
(Mathio 6:9-13)

1 Hud sa amang, Yang Jésu do iou-lai to sa anih
dih. Hodoi tu iou-lai abih, sa arang monih
tui-mogru dom song P6: “Khoai Yang, yong
poto buol dolha iou-lai, kiing you Jang hi poto
du monih tui-mogru fiu roi.”

2P6 dom song buol guniu: “Tu buol guha
iou-lai, dom bé:

‘Khoai Ama! Yong angan socih-sri Ama hui
mang-kocra. Logar Ama hi truh.

3Yong broi buol dolha phon-koya 'bong horoi
loi tol horoi nun.

4Yong anit toh-luoi glai-sonoh to buol dolha,
koyoa buol dolha kung anit toh-luci to du
monih nga sung glai song buol dolha.

Yong juoi luoi buol dolha 1é-toma lam ponuai
poluo-oniail” ”

5 Bloh nirn P6 dom song buol gufiu: “Arang
soi lam buol guha hi sa arang monih adoi-ai
gol, motuwh molam truh dom lai: ‘O adoi-ai
got, yong broi dolha onam klou boh pah,

6 koyoa dolha hii monih adoi-ai gou mung
anih atah porpa truh, song dolha 'buh hi phon
hogé t6 pd to fiu 'bong.’

7Yah monih dih mung dorlam sang dom
s0do: ‘Juoi po-ua porning dolha, boh 'bang kro
bojo, du ana dolha song dolha toma dih abih
bgjo. Dolha 'buh rogoi togé ma pah to so-ai
jiong!’

8 Kou dom song buol guha, yah monih dih
'buh togd ma pah broi to monih nin koyoa la
monih adoi-ai got droi, bloh king rou togo, to
broi to monih nun togro ponuai hoge rfiu pal
cang, koyoa monih nin ki kojap-hotai totoh
boh 'bang mit.

9You nun, Kou dom song buol guha: Yong be,
rou hd; duah bé, rot tom; totoh bé, boh 'bang
rou poh to buol guha.

10 Koyoa yah arang soi yong nuin ht, arang
soi duah nun tom, song arang soi totoh nin
boh 'bang rou hi poh.

11 Lam buol guhd, hi arang soi la monih ama,
tu ana droi yong akan, bloh broi ala to fiu ou?

12 Halai yong boh mont, bloh broi to fiu
adiang ou?

13 You nun, yah buol guhd la monih joha,

bloh do thou broi to ana droi du phon siam,
to-ai lai Ama buol guha to ngo longi, bloh 'buh
broi Yang Bonga Socih-Sri to du monih yong
lokou P6 ou!”

Yang Jésu Song Komlai Beelsebul
(Mathio 12:22-30,38-45; Mak 3:20-27)

14Yang Jésu potrch sa droi komlai komlo. Tu
komlai tobia klah bgjo, nin monih komlo dom
jiong. Torpuol buol lang ma nga crih-takotua

ia.

15 Bloh hi du monih lam buol gufiu dom:
“Monih ni gonum to Beelsebul la potau komlai
bloh potroh komlai.”

16 Du monih pokon wo khiang long P6, nun
buol guniu yong P6 broi sa nal-crih mung ngo
longi.

17Yang Jésu thou hotai soning buol guriu,
nuin dom: “Sa logar bloh pocorlah kroi dua
gou droi wo, nun rou kong polui-polohia, sa
boh sang bloh pocorlah kroi dua gou droi wa,
nun rou jorloh-torlung abih.

18 You nun, yah Satan pocorlah kroi song
rup-phun fiu wo, nin nga hoyou logar nu do
dong kojap jiong? — Koyoa buol guhd dom lai
Kou gonum to gonuar Beelsebul t6 potroh
komlai.

19 Yah Kou gonum to gonuar Beelsebul t6
potroh komlai, nun ana-toco buol guhd gonum
to gonuar arang soi t6 potroh komlai? Koyoa
nun, rup-phin buol gurfiu rotu cahrofia buol
guha.

20 Bloh yah Kou gonum to gonap-gonuar Yang
P6 Longi bloh potroh komlai, nin logar Yang
P6 Longi hi truh séng buol guha bajo.

21 Tu sa arang monih pran-khang hi rocang
apan tol phon tamnga t6 khia-gar sang-glang
droi, nin phon-bona monih ntn hi do kojap
longai.

22 Bloh tu hii monih pokon pran-khang rolau
truh tamnga, song hu pha-jai rolau, nun rou
ma abih phon tamnga bloh monih nun
gonuwm-gonang, song rou apan porpha abih du
phon-bona bloh droi tamblah ma hi.

23 Arang soi 'buh do song Kou, nin
tamdra-wo song Kou. Arang soi 'buh
pogum-potom song Kou, nin koprah-kopring.

24 TU komlai sou-sonoh tobia mwng sa arang
monih, fiu nau gan du anih thu-thang t6 duah
anih podoi gleh, bloh 'buh duah ht, nun fiu
dom: ‘Kou rou gai morai wd to sang kou, la
anih kou porpa tobia klah!”’

25 TU morai wd truh anih, fiu 'buh sang hi
bah ua goh song posang dau siam,

26 nn fNu nau ja tojuh droi komlai pokon
mosak rolau to iu wa, toma do lam sang nun.
You nun, rai hodiu monih nin, tu hodoi rou
joha rolau to tu dolhou wo.”

27 Lam tu Yang Jésu dom du ponual nun, hi
sa arang monih komoi mung torpucl monih 16
po sap dom: “Longai-potuah to monih ame hi
dih apui P6, song bop hi broi P6 mom!”

28 Bloh Yang Jésu dom: “Du monih pang song
pang-romia nga tui ponual Yang P6 Longi do

hi longai rolau!”

29 Tu torpuol buol lang torgum potom gou 16
rolau, Yang Jésu toma dom: “Joi-potian rai ni la
sa joi-potian mosak-joha. Buol gufiu tui duah
sa nal-crih, bloh rot 'buh hi sa nal-crih loi
pokon hi broi to buol gunu rolau to nal-crih
Jona.

30 Koyoa Jona la nal-crih to buol lang Ninibe
hoyou loi, nin Ana Monih king rou la nal-crih
to joi-potian rai ni you nun roi.

31Lam horoi cahrofia, monih potau-komoi
gah-yu rou togd dong tamdra wo song du
monih lam joi-potian ni song nga nin-glai buol
gunu, koyoa fiu hii ming anih ako lui-dut boh
tonah truh pang ponuai jak-khoh potau
Saléomon, bloh ni, to anih ni hd P6 prong rolau
to potau Salomon!

32 Lam horoi cahrofia, buol lang ploi-prong
Ninibe rot togd dong dom ya joi-potian ni song
nga nin-glai buol gunu, koyoa buol lang nin hid
pang ponuai Jona poto-akhan song maobai
prah-luoi glai-sonoh; bloh ni, to anih ni hi P6
prong rolau to Jéna!

33 'Buh arang soi tui apui deng bloh dau to
anih tordou halai dau to ala thung, bloh dau to
ngo tokai deng, t6 togrd monih toma hid 'buh
ponuai sordah.

34 Mota la apui deng rup-phap. Tu mota ha
sordah, nin abih rup-phap ha kung sordah.
Bloh tu mota ha joha, nin abih rup-phap ha
kung konam-maosru.

35 You nun, co-korhia bé, t6 ponuai sordah
lam ha 'buh iou la ponuai konam-mosru.

36 Yah abih rup-phap héa sordah, 'buh hi
po-onah loi konam-maosru, nin fiu rou sordah
wil-t6]l, kiing you apui deng posang sordah to
ha roi.”

Yang Jésu bom Puai To Du Monih Pharisi Song
Du Monih Gonudar-Poto Ponuai Adat-Adia
(Mathio 23:1-36; Mak 12:38-40)

37 TU Yang Jésu do dom, nin hi sa arang
monih Pharisi ja P6 truh to sang fiu hua 'bong.
P6 toma lam sang song do guh to anih conung
hua 'bong.

38 Monih Pharisi ni ma nga kroi-takotua tu
'buh P6 'buh rao tongan dolhou tu hua 'bong.

39 Bloh Yang dom: “Monih Pharisi buol guha
rao goh gah agah Cuan song preng, bloh gah
dorlam nun bau-béng du ponuai ham-korlih
song mosak-joha.

40 0 monih borngul gola! P6 hi crong-tobia
gah agah, bloh 'buh ¢rong-tobia gah dorlam ou?
41 Siam rolau, sormah-lonang hotai-hotian
broi-soh bé togre phon hogeé droi hd, nun

togro mota rou goh-socih to buol guha.

42 Gleh-gldr don-sa to buol guhd, o du monih
Pharisi! Koyoa buol guha dau sa po-onah
sa-pluh miing ofiidm loboa, ofiidm krong, gim
song togro oniam pokon, bloh luci worglai
ponuai ring-topa song hotai-hotian duh-ronam
Yang P6 Longi! Buol guha pal nga du ponual ni,
bloh kung 'buh hu luci worglai du ponuai dih.

43 Gleh-glir don-si to buol guhd, o du monih
Pharisi! Koyoa buol guha khiang do guh anih
siam rolau abih lam sang potom, song khiang
hid arang ku ako tonia cua droi tokrah anih dra
16 monih! .

44 Gleh-glar don-sa to buol guha! Koyoa buol
guha mohic you kut atou johua 'buh hi hoge
nga nal, arang jua to ngo bloh 'buh thou!”

45 Tu nun, sa arang lam du monih
gonuar-poto ponual adat-adia dom song P6: “O
P6-Poto, P6-Poto dom you nun la
potat-pomolou gam buol dolha roi.”

46 Yang Jésu dom: “Gleh-glir don-si to buol
guhd roi, la du monih gonuar-poto ponuai
adat-adia! Koyoa buol guhé nga tobia thou
hodum ponuai adat-adia kan-doman song
pokou-podar monih pokon pal pang-romia nga
tui, lam tu rup-phtn buol guha ntn 'buh
pang-romia nga tui sa ponuai loi.

47 Gleh-glir don-si to buol guhd! Koyoa buol
guhda bo kut-posat to du monih gonuar-hwor
bloh koi-ko pang-yau buol guhd hi pomotai!

48 You nun, buol guha la du monih nga groh
song sa hotai-hotian mung brua koi-ko
pang-yau droi hi nga. Koyoa buol gufiu hi
pomotai du monih gonuar-hwor, do buol guha
nun bo kut-posat to du monih gonuar-hwor.

49 Koyoa nun, ponual jak-khoh Yang P6 Longi
hd dom: ‘Kou rou podar du monih
gonuar-hwor song du monih todi-todai truh
song gunu. Gunu rou pomotai monih ni,

ma-pokou monih dih.’

50 You nun, joi-potian ni rot kong do sre
mung drah abih togré monih gonuar-hwor hi
ho tobia mung tu crong-tobia longi-tosi
tonah-roya,

>1 nun la mung drah Abel t6l truh to drah
Sacari, la monih hi kong pomotai tokrah anih
conung poya phon duh-dolbat séng anih
socCih-sri. Bida, Kou dom song buol guha,
joi-potian ni rot kong d6 mung sre drah nun.

52 Gleh-glar don-sa to buol guh4, la du monih
gonuar-poto ponuai adat-adia! Koyoa buol
guhd hli ma bodou kai-kal boh 'bang ponuai
wong-thou, rup-phun buol guha nun 'buh
toma, bloh arang soi toma nun buol guha
pokou-pokal 'buh broi!”

53 Tu Yang Jésu tobia klah mung anih nin, du
monih gonuar-poto ponual adat-adia song du
monih Pharisi toma tamdra song P6
pran-mosak bia, buol guriu tonia pokal P6 16
ponuai,

54 song krau co P6 hii dom ponuai hogeé stng
ou, t6 hi ponuai ma P6.

12

Ponuai Poto-Podar Du Monih Tui-Mogru
(Mathio 10:26-31)

1 Td nun, buol lang truh pogum-potom got
'bro tu 'bro 16, rotuh-robou monih sul pgjeh
got tol truh jua gou jua gan. Dolhou bia Yang
Jésu dom song du monih tui-mogru P6: “Pal

co-korhia bé mung topoi monih Pharisi, nun la
ponuai lor-mothi.

2'Buh hi ponual hoge acing-bodou bloh rou
'buh kong rang-tobia, 'buh hid ponuai hoge
bodou-tordou bloh arang rotu 'buh thou.

3 Koyoa nun, du ponuai buol guhd hi dom
lam anih konam, rou hi mohw lam anih
sordah; du ponuai buol guhd hi dom lam anih
kopang tordot, rou hi dom tobia mung ngo
bobung sang.

4 Kou dom song buol guha, la du monih
adoi-ai gou Kou: Juoi huoi du monih pomotai
gah rup-phap drah-rolo, bloh nitn hodoi 'buh
nga hoge jiong tra.

5 Bloh Kou poto to buol guha thou pal huoi
arang soi: Pal huoi P6 hodoi ti pomotai bajo,
hid gonuar prah trun lam brong-apui. Bia, Kou
dom song buol guhd, nin la P6 buol guha pal
huoi!

6 'Buh iou loma droi ¢im cek min pobloi hi
dua su pria ou? You nun bloh, Yang P6 Longi
'buh luoi worglai sa droi loi ou.

7 Gam truh 'bu lam ako buol guha king hi
yau abih bojo. Juoi huoi, koyoa buol guha
cok-mang rolau to 16 ¢im cek.

8 Kou dom song buol guhd, arang soi dom
angan tobia fiu la monih tui-mogru Kou to
anau togrd monih, ni'n Ana Monih kung rou
angan tobia monih nin to anau du monih
godruh Yang P6 Longi.

9 Bloh arang soi dom komlah-luoi Kou to
anau togrd monih, nin buol gunu kung rou



LUKA 12:10 Ixxvi LUKA 12:15

kong komlah-luoi to anau du monih godruh
Yang P6 Longi.

10 Arang soi dom tamdra song Ana Monih,
nun rou hid anit toh-luoi; bloh arang soi dom
sok-sorbil truh Yang Bonga Socih-Sri, nin rou
'buh hi anit toh-luoi ou.

11 Tu arang ba buol guha truh to anau du
sang potom, to anau du monih apan-ako, song
to anau du gonuar apan-ako ploi logar, nun
buol guha juci sonung ko-u pal dom hoyou loi
halai pal dom hoge t6 dong rup-phun droi.

12 Koyoa lam iou tu jo nun, Yang Bonga
Socih-Sri rou poto buol guha togro ponuai pal
dom.”

Pogap-Pomoyou Mung Monih Moda Bloh
Borngul-Gola

13 TU nun, hd sa arang monih lam torpuol
monih 16 dom song Yang Jésu: “O P6-Poto, yong
podar so-ai dolha porpha phum-kosai
phon-bona to dolha.”

14 Bloh Yang Jésu dom: “O monih dih, arang
soi p6 Kou nga monih gonuar cahrona halai
monih porpha phon-bona phum-kosai to buol
guha?”

15 Bloh nun, P6 dom song buol gunu:
“Co-korhia bé song gar-romia bé rup droi klah
mung togro ponual ham-lam, koyoa ponuai
hodit ana monih 'buh iot min gonum to
phon-bona phum-kosai droi dolah-dolai ou.”

16 Hodoi mung nun, P6 dom song buol gunu
sa ponual pogap-pomoyou ni: “Homa sa arang
monih moda dih hi iou bodai bia.

17 Monih nun sonung lam hotai-hotian lai:
‘Kou pal nga hoge ni? Koyoa 'buh do tol anih t6
pioh du bodai brah tra.’

18 Bloh ni'n iu dom: ‘Kou rou nga you ni:
Kou rot toh abih du sang pioh phon ni song
bo-nga du sang pioh phon pokdon prong rolau,
bloh nin kou rou torgum pioh abih du bodai
brah song phon-bona kou lam nun.

19 Kou rou dom song bonga-joa kou lai: O
bonga-joa! Ha hi 16 phon-bona té pioh tem
angui to 16 thun bojo. Nun, do pogleh bé,
mofum 'bong, song soh-sai!’

20 Bloh Yang P6 Longl dom song monih nun:
‘O monih borngul-gola dih! Lam molam ni,
bonga-joa ha rot kadong d6 wd; nin du
phon-bona hé hi rocang pioh nin rou morai
to tongan arang soi?’

21 Du monih min rocang torgum-pioh
phon-bona to droi, bloh 'buh moda gon-hup
anih Yang P6 Longi, nin kung you nun roi.”

Ponuai Sontng Ko-u
(Mathio 6:24-34)

22 Yang Jésu dom song du monih tui-mogru:
“Koyoa nun, Kou dom song buol guha, juoi
koyoa ponual hodiu bloh soning ko-u mung
phon 'bong, king juoi koyoa rup-phap bloh
sonung ko-u mung phon cu.

23 Koyoa ponuai hodiu cok-mang rolau to
phon 'bong, song rup-phap cok-mang rolau to
phon cu.

24 Co bé joi ¢im a: Guniu 'buh dra, 'buh yua,
kiung 'buh hi sang halai anih pioh phon-bona,
nun bloh Yang P6 Longi sodau rong guniu. Buol
guha do cok-mang rolau joi ¢im la thou haodum!

25 Hd arang soi lam buol guhd, gonum to
sonung ko-u, bloh nga to rai hoditu droi hd atah
rolau sa-sit tu roi?

26 You nun, yah buol guha 'buh rogoi nga
jiong sa brua tit you nun, kada hoge buol guha
pal sonung ko-u mung du brua pokon?

27 Co beé joi bonga lam 'blang tomuh togo
hoyou loi: Guniu 'buh nga brua gleh-glar, kung
'buh kotuing morai; bloh Kou dom song buol
guhd, yah potau Salomé6n mang gon-hup truh
kar loi, king 'buh hi cu mokru you sa bonga
loi lam du bonga ntn ou.

28 0 du monih toki ponual pang-tui, yah joi
bonga-rg, la joi horoi ni do hodia lam 'blang,
bogi prah lam ging apui, bloh Yang P6 Longi do
broi ¢u mokru you nun, to-ai la buol guha!

29 You nun, buol guha juci mit tui duah mung
phdn 'bong, phon moium, kung juoi hi
hotai-hotian sonung ko-u.

30 Koyoa togro ponual nun, du buol lang
agah lam dun-ya sodau jiang tui duah, song
Ama buol guha hi thou buol guha pal cang du
ponuail nun bajo.

31 Bloh pal tui duah b€ logar Yang P6 Longi,
nun P6 rou broi potdl togrd ponuai nin to

buol guha roi.

32 0 torpuol abo tit, juoi huoi, koyoa Ama
buol guhé hi soh hotai-hotian broi Logar P6 to
buol guhé bajo.

33 Pobloi bé phon-bona droi bloh nga brua
siam anit-dong monih pokon. Sogap-rocang bé
to droi du kodung pria 'buh torhét holuh, song
phon ¢ok-mang 'buh siot-lohia do to ngo longi,
la anih monih kl€ 'buh truh jé jiong, mo hola
'buh nga bru-lohia jiong.

34 Koyoa phon-bona buol guha do anih loi,
nun hotai-hotian buol guha king do anih nin
roi.

Ponuai Modoh-Krau

35 pal rocang loih t6 duh brua, ko-iang buol
guhd pal aka wa, apui-deng buol guha pal tui
sordah.

36 Buol guha pal nga you du monih do
krau-cang p6 droi mung anih mofium 'bong
khiang-gou morai wo, t6 tu monih p6 morai
truh song totoh boh 'bang, nin poh mu.

37 Longai-potuah to du monih holun-hola
nun, tu monih pé morai wo 'buh buol guriu do
modoh-krau! Iou bia Kou dom song buol guha,
monih p6 rou aka ao droi to ko-iang, podar du
monih holun-hola nin do guh lam anih conung
'bong, song truh bloh duh brua buol gunu.

38 Yah tu motuwh molam halai kajé sordah,
monih p6 gai morai wo song 'buh buol guriu do
modoh-krau, nin longai-potuah bia to buol
gunu.

39 Buol guha thou bé ponuai ni: Yah monih
p6 sang thou dolhou monih kl€ rou truh jo loi,
nun rou modoh-krau, 'buh luoi monih klé toma
iop lam sang droi ou.

40 Buol guha kung you nun roi, pal rocang
16ih bé, koyoa Ana Monih rot truh lam tu jo
buol guha 'buh sonwng thou.”

41 Pier tonia: “Khoai Yang, Yang dom ponuai
pogap-pomoyou ni to buol dolha halai to abih
togro monih?”

42 Yang dom: “Arang soi la monih co
apan-ako brua sang jak-khoh song
dolhou-hodoi topa sa hotai-hotian, hii monih
po jao co-apan abih brua sang-dono droi, t6
broi porpha phon-koya 'bong icu jo iou tu?

43 Longai-potuah to monih holin-hola nin
tu monih p6 morai wo 'buh nga ioct you nun!

44 Tol bia Kou dom song buol guhd, monih p6
rol jao to monih holin-hola nin ¢o-apan abih
phum-kosai phon-bona droi.

45 Bloh yah monih holun-hola nitn sonung

1am hotai-hgotian lai; ‘P6 kou ka morai wo mu
ou,” bloh nin ki nga pdng du holun komoi

holun lokoi, song mofium 'bong mobu-mobeng.

46 P6 fiu rou truh lam horoi fiu 'buh sonwng
truh, 1am jo fu 'buh thou; ma hwai glih torhet
koli iy, sOng ma potoma nu gam song du
monih dolhou-hodoi 'buh topa sa hotai-hotian.

47 Monih holun-hola loi thou hotai-khiang
monih p6 droi bloh 'buh rocang krau 1oih song
'buh nga tui hotai monih p6 khiang, nin rou
kodong glih pong 16.



LUKA 12:48 Ixxxi LUKA 12:54

48 Bloh monih hglun-hola loi 'buh thgu
hotai-khiang monih pd, bloh nga togrg brua
iou pal kong nga glai, nun rou kodong nga glai
so-uol rolau. Koyoa arang soi hi broi 16, nin
rou kong d6 wo 16; song arang soi hi jao 16,
nun rot kong dé6 wa 16 rolau.”

Du Ponuai Poto-Podar Pokon

49 “Kou ht truh t6 prah apui triun lam 1on.
Yah apui guh 'bong bojo, Kou do eh-uan hogée
wo!

50 Hi sa ponual 'baptem bloh Kou pal kong,
song Kou podi-podoa thou hodum t6l truh to tu
brua nun hu wil-tcl!

51 Buol guha sonung Kou truh t6 apan ponuai
ring-longai to dun-ya? Kou dom song buol
guha, 'buh iou ou, bloh la apan ponuai
pocorlah kroi.

52 Koyoa mung ni, loma arang monih do lam
sa boh sang song gou, rou pocorlah kroi goq,
klou arang tamdra-wd song dua, dua arang
tamdra-wo song klou.

53 Buol guriu rou pocorlah kroi gou: Ama
tamdra-wd song ana lokoi, ana lokoi
tamdra-wd song ama; ame tamdra-wo song ana
komoi, ana komoi tamdra-wd song ame; ame
tamha tamdra-wo song mortou-komoi,
mortou-komoi tamdra-wd song ame tamha.”

54 Yang Jésu kung dom song torpuol buol lang
lai: “Tu buol guha 'buh puk hwal di togo gah
ia-horoi toma, buol guhd dom mu: ‘Rot hd
hojan,” nin bia hi you nun.

55 Tu buol guha 'buh robu gah yu bluh truh,
buol guhd dom: ‘Longi rou po-uh kluoi,” nun
bia hd you nun.

56 0 du monih hotai-hgtian mothi-lor! Buol
guhd khoh bia kran-konal nal glai-glo
longi-tonah, you nun koda hogé 'buh thou
kran-konal tu-rai ni?

57 Koda hoge buol guha kung 'buh mung
rup-phun droi co-sonung ponuai hoge la icu?

58 TU ha nau song monih ya ba ha truh to
anau kwang cahrofia, lam jolan nau, nin abih
pran-hotai poholar-tamsor bé song buol gunu,
juoi luoi buol guiiu hua ha truh to anau kwang
cahrofia, kwang cahrofa jao ha to monih
apan-ako sang jam, song monih apan-ako sang
jam rou potoma ha lam sang jam.

59 Kou dom song ha, ha rotu 'buh tobia klah
mung jam jiong tol truh tu bo-yar abih sa dong
pria sre lui-dut.”

13

Pal Mobai Prah-Luoi Glai-Sonoh

TLam td nun, hd du monih to anih nt‘'n dom
akhan wo to Yang Jésu pang mung brua Pilat
pomotai du monih Galile, bloh ni'n ma drah
buol guniu jrou sogou song phdon cé-poyor
duh-dolbat buol gunu poya.

2Yang Jésu dom lai: “Buol guhd sonung du
monih Galile ni pal kong you nun la koyoa
glai-sonoh buol guniu trau rolau to du monih
Galile pokon?

3 Kou dom song buol guhd, 'buh iotu ou; bloh
yah buol guhad 'buh mobai prah-luci glai-sonoh,
nun abih buol guhé king rou kodong
motai-lohia you nun roi.

4 Halai sa-pluh tolpan arang monih kodong
ronan Silée to-glung koto motai dih, buol guha
sonung du monih nun glai-sonoh rolau to du
monih pokon lam ploi-prong Jerusalem?

5 Kou dom to buol guha thou: 'buh icu you
nun ou; bloh yah buol guhé 'buh khiang mobai
prah-luoi glai-sonoh, nun abih buol guha kung
rou kong motai-lohia you nun roi.”

Pogap-Pomoyou Mung Koyou Hra 'Buh Tobia
Boh

6Yang Jésu dom ponual pogap-pomaoyou ni:
“Sa arang monih dih pla sa phtun kayou hra
lam apuh fio droi. Monih nin truh pé boh, bloh
'buh hi boh loi.

7Nun fiu dom song monih nga apuh: ‘So-ai
¢o, klou thun ni bgjo kou truh pé boh anih
koyou hra ni bloh 'buh hi boh loi. Drom niu bé,
luoi nga hogeé t6 gonia 1on?’

8 Bloh monih nga apuh dom: ‘O p6, yong po
luoi fiu do sa thun ni tra, Dolha rou kloi 16n
tomdar phun fiu séng tuh phong to fiu.

9 Hil rogoi hodoi ni fiu rou tobia boh; yah
'buh ou nun, p6é rou drom.” ”

Ponuai Posé-Posaih Lo-on Longoh Lam Horoi
Sa'bat

10 Sa horoi sa'bat dih, Yang Jésu do
poto-moblang lam sa boh sang potom.

11 Tg anih nun, hd sa arang monih komoi
kodong komlai nga, pal kong ponuai lo-on
longoh rowa-soki lam sa-pluh tolpan thun,
ko-iang kwét trun to ala, 'buh rogoi do dong
topa jiong.

12 Tu 'buh monih komoi nun, Yang Jésu iou
nu morai truh song dom: “0 ana, ana hi
toleh-poklah mung ponuai lo-6n longoh
rowa-soki baojo!”

13 Song P6 dau tongan to ngo nu. Lam tok tu
nun mu, Au do dong topa jiong, song
adoh-moyom Yang P6 Longi.

14 Bloh monih ¢o-apan sang potom anok
hotai koyoa 'buh Yang Jésu poso-posaih lo-6n
longoh rowa-soki lam horoi sa'bat. Nu dom
song torpuol monih 16: “Hd nam horoi t6 nga
brua. Khiang hi posoé-posaih lo-0n longoh
rowa-soki nun truh bé lam du horoi nun, juoi

truh lam horoi sa'bat.”

15 Bloh Yang dom: “O du monih hotai-hotian
mothi-lor! Hd arang soi lam buol guhd, horoi
sa'bat, 'buh toleh toloi to lomo halai phon pa
gah tokai droi tobia mung bong rg, t6 dui fiu
nau monum ia cu?

16 To-ai la monih komaoi bloh Kou hi
poso-posaih ni la ana-toco Abraham, hi kong

Satan aka-pokou lam lui sa-pluh tolpan thun,
bloh 1ai 'buh rogoi toleh-poklah to fiu lam
horoi sa’bat ou?”

17Td P6 dom you nun, abih togréd monih
tamdra song P6 ma nga molou alah bia, song
abih buol lang nin sch-sai kayoa mung du

brua Crih-kroi P6 hi nga.

Pogap-Pomoyou Mung Gar Soboi

(Mathio 13:31-33; Mak 4:30-32)

18 Nun, Yang Jésu dom: “Logar Yang P6 Longi
mohid you hogé? Kou pal pocau-pomoyou
logar nun song hoge?

19 Logar Yang P6 Longi mohid you sa gar
soboi monih dih ma donih lam apuh droi. Nu
tomuh togd song tobia jiong you sa phun
koyou, ¢im longi truh nga sruh lam than fiu
jiong.”

20 P6 dom wo: “Kou pal pocau-pomoyou
logar Yang P6 Longi song hoge?

21 Logar Yang P6 Longi mohi¢ you topoi bloh
monih komoi dih ma apan jrou lam klou thé
toping, tol truh to ti toping ré di abih.”

Boh 'Bing Gonid
(Mathio 7:13,14,21-23)

22 Lam jolan di nau to Jerusalem, Yang Jésu
nau gan du ploi-prong ploi tit, poto-moblang to
buol lang.

23 Hi monih dom song P6: “Khoai Yang, min
sa-sit monih soh hu dong-poklah, iou roi?”

24 PG dom song buol gunu: “Pal abih
pran-hotai t6 toma lam boh 'bang gonia, koyoa,
Kou dom song buol guhd, 16 monih rou duah
nga hoyou t6 toma lam nun bloh 'buh toma
jiong.

25 TU monih p6 sang togo song kal krg boh
'bang bojo, buol guha do to agah totoh boh
'bang song dom: ‘Khoai Yang, yong pch to buol

dolha!” Monih p6 rod dom sodo: ‘Kou 'buh
thou buol guha mung loi truh!’

26 TU nun buol guha rou dom: ‘Buol dolha hu
'bong song mofium to anau Yang, song Yang hu
poto-moblang lam du jolan-roya buol dolha.’

27 Bloh monih P6 rou dom song buol guha:
‘Kou 'buh thou buol guha truh mung loi! O
abih du monih nga ponuai mosak-joha dih, nau
bé t6 tordotu thit ming mota Kou!’

28 Tu nun, buol guha rot 'buh Abraham, Isak,
Jakép, gam song abih du monih gonuar-hwor
do lam logar Yang P6 Longi, do buol guhd nin
rou kodong prah to agah, la anih hi hia-co song
ke togoi.

29 L6 monih mung gah ia-horoi tobia, gah
ia-horoi toma, gah yu, gah ngo, rou truh do guh
hua 'bong lam ponuail pojum 'bong prong lam
logar Yang P6 Longi.

30 Bia you nun, hii du monih tu ni arang co la
'buh prong-mang, hodoi ni rou tobia jiong du
monih prong-mang bia song Yang P6 Longi, do
du monih tu ni hi arang ¢o la prong-mang,
hodoi ni rot 'buh hi Yang P6 Longi co la
prong-mang.”

Potau Herét Khiang Pomotai Yang Jésu
(Mathio 23:37-39)

31 Kung lam tu nun, hd du monih Pharisi truh
dom song Yang Jésu: “P6-Poto pal nau klah bé
mung anih ni, koyoa potau Her6t khiang
pomotai P6-Poto.”

32P6 dom song buol gunu: “Nau dom bé song
ana moja nun lai: ‘Horoi ni, horoi bogi, Kou
potroh komlai song poso-pasaih 10-6n longoh
rowa-soki, truh horoi klou Kou rot nga wil-tol
gonuar-brua Kou.

33 Bloh horoi ni, horoi bogi, song horoi kodih
Kou pal nau, kayoa sa arang monih
gonuar-hwor 'buh rogoi motai to agah
ploi-prong Jerusalem jiong.” ”

34 “Q Jerusalem, Jerusalem! Ha pomotai du
monih gonuar-hwor song prah potou pomotai
du monih hd podar truh song ha! L6 amang
bojo Kou khiang torgum-potom ana-toco ha,
you monu ona pokruk iou ana droi toma lam
ala siau, bloh buol guha 'buh khiang!

35 Ni, sang buol guha rou kodong luoi johua.
Kou dom song buol guhd, buol guha rou 'buh
do 'buh Kou tra t6l truh to tu buol guha dom
lai: Longai-potuah to P6 ma angan Yang bloh
truh!”

14

Yang Jésu Poso-Posaih To Monih Lokoi Lo-0n
Longoh

1Sa horoi sa'bat dih, Yang Jésu truh sang sa
arang monih apan-ako lam torpuol Pharisi t6
hua 'bong. Du monih do to anih nin krau co Po.

2 Td nun, hd sa arang monih 1o-6n jiong pu
do dong to anau Poé.

3Yang Jésu tonia du monih gonuar-poto
ponuai adat-adia song du monih Pharisi lai:

“Lam horoi sa'bat hii gonuar poso-posaih lo-on
longoh rowa-soki ou?”

4 Bloh abih buol gufiu do kodong. P6 apan to
tongan monih 10-0n, posoé-posaih to 1iu, bloh
nun broi iu nau wo.

5 P6 dom song buol gunu: “Arang soi lam
buol guhd, pa iou horoi sa'bat, hi ana lokoi
halai ana lomo droi 1€ lam ia bomun, bloh 'buh
lam tok kotung fu di mu ou?”

6 Buol guriu 'buh rogoi dom sodé hogeé jiong
mung ponuai nun.

7T 'buh du monih thuai hii arang ja truh
hua 'bong, arang soi arang nin kung rowah
anih mang-glong soh bloh do guh, nin Yang
Jésu dom song buol guniu ponuai
pogap-pomaoyou ni:

8 “TU ha hd arang ja truh moium 'bong
khiang-gou, nin juoi do guh to anih
mang-glong, huoi lai lam du monih thuai hid p6
sang ja truh pojum 'bong hi monih
prong-mang rolau to ha,

9 bloh nn monih p6 sang rotu truh dom song
ha: ‘Yong so-ai luoi anih to monih ni do guh!’
tu nun ha rot molou alah koyoa pal triun do
guh to anih lui-dut.

10 Bloh tu ha hi arang ja truh mofium 'bong,
nun rowah bé du anih tolui bloh do guh, t6 tu
monih pé hi ja hd mofium 'bong truh dom
song ha: ‘O monih adoi-ai gou, yong ja di do
guh to anih glong ni.” TU nun, ha rou hi co
prong-mang to anau du monih thuai do guh
lam anih ¢onung hua 'bong gam song droi.

11 Koyoa arang soi pé poglong rup-phiin droi
di, rou pal kong potrun; do arang soi po-oneh
rup-phiin droi triin, roi hii pé poglong.”

12Yang Jésu kung dom song monih hi ja P6
lai: “Tu ha ja arang soi truh hua 'bong jola
halai hua 'bong molam, nin juoi ja monih
adoi-ai gou, adoi-ai phun, gou-potian halai
monih gou-ploi moda gon-hup, huot lai buol
gunu kung rotu ja ha wo t6 bo-yar ¢iu ponual
ha hd ja buol guniu.

13 Bloh tii ha pd ponuai hud bong, nitn ja bé
du monih ro'bah ro'bup, monih joh-je, monih
kwét-kolte, monih bom mosrt,

14 ni*n ha rou hi longai-potuah, koyoa buol
guniu 'buh hi hogeé t6 ja bo-yar wa; song truh
horoi monih ring-topa hodiu wao, ha rou hu
bo-yar wa.”

Pogdp-Pomoyou Mitng Ponuai PO Hud 'Bong
Prong
(Mathio 22:1-10)

15 Sa arang monih thuai do guh lam anih
conung 'bong gam song Yang Jésu, pang du
ponuai ni, nin dom song P6: “Longai-potuah
to monih loi hd toma lam ponuai hua 'bong
prong lam logar Yang P6 Longi!”

16 Yang Jésu dom: “Sa arang monih dih po sa
ponuai hua 'bong prong, song hi ja 16 monih
truh hua 'bong.

17 T4 truh jo 'bong, Nu podar monih
holun-hola droi nau truh dom séng du monih

hi ja lai: ‘Ja truh bé, koyoa abih togré mota hi
rocang loih bojo.’

18 Bloh abih buol guniu sa ponuai dom yong
lokou droi. Monih comrup dom: ‘Dolha hi bloi
sa bi homa, nun pal nau ¢o. Yong broi dolha

lokou droi.” . 5
19 Monih pokon dom: ‘Dolha porpa bloi loma

you lomo, nin dolha pal nau co. Yong broi
dolha lokou drai.’

20 Monih pokon wo dom: ‘Dolha porpa
khiang komoi, koyoa nun, dolha 'buh rogoi
truh jiong.’

21 Monih holun-hola gai morai wd, dom
akhan w@ brua ntn song monih pé droi.
Monih p6 anok hotai, podar monih holun-hola:
‘Nau somar bé, truh to du jolan-roya song du
jolan lam ploi-prong, ba du monih ro'bah
ro'bup, monih joh-je, monih b6m mosru,
monih kwét-kolte, truh to anih ni.’

22 Monih holtin-hola dom: ‘O p6, brua p6
podar, buol dolha hi nga bojo, bloh sodau do
dolah anih.’

23 Nun monih p6 sang dom podar monih
holun-hola: ‘Tobia bé to agah du jolan prong
song ro gah boga, pap arang soi nin pokot ja
toma, t6 bau sang kou.

24 Koyoa kou dom song buol guh4, lam abih
togrd monih hi ja dolhou, rou 'buh sa arang
monih loi hd tiam sa-sit hogé lam ponuai po
'bong prong kou ou.” ”

Glam Koyou Pokal Droi Bloh Nau Tui Yang
(Mathio 10:37,38)

25 Hu torpuol buol lang 16 nau gam song Yang
Jésu. P6 potrah wa, dom song buol gunu:

26 “Yah arang soi truh tui Kou bloh ronam to
ame ama, sodiu ana, adoi-ai, gou komoi, song
ponuai hodiu rup-phun droi rolau to Kou, nun
'buh rogoi ngd monih tui-mogru Kou jiong. *

27 Arang soi 'buh glam koyou pokal droi bloh
tui Kou, kung 'buh rogoi nga monih tui-mogru
Kaou.

28 Arang soi lam buol guha khiang bd-nga sa
boh sang glong, bloh dolhou bia 'buh do guh
khi-korhia t6 ¢o thou droi hi tol pria nga truh
wil-to]l brua nun ou?

29 Yah 'buh ou nun, tu hii bd-nga rono bojo,
bloh nun 'buh rogoi nga truh wil-tdl jiong, nun
togro monih 'buh, rou klau-potat,

30 song dom lai: ‘Monih ni hd bo-nga, bloh
'buh rogoi nga truh wil-tol jiong!”’

31 Halai hd potau loi ba ling nau tamnga song
potau pokon, bloh dolhou bia 'buh do guh
sonung boyai co, droi apan nau sa-pluh robou
ling hil rogoi tamnga jai song potau dih apan
dua pluh robou Iing ou?

32 Yah boyai co 'buh tamnga jai, nun tu potau
dih sodau do atah, podar bé monih droi truh
yong poholar-tamsor.

33 You nun, yah arang soi lam buol guha 'buh
prah luoi abih togrd hoge droi hi, nin 'buh
rogoi nga monih tui-mogru Kou jiong.

* 14:26 14:26 Hii 16 bo-ar wa: “Yah arang soi truh tui Kou
bloh 'buh mobai ame ama, sodili ana, adoi-ai, gotu komoi, song
rup-phin ponuai hodit droi wd, nén 'buh rogoi nga monih
tui-mogru Kou.

34 Sra la phon siam, bloh yah sra lohia koya
'ba, nn ma hoge nga to nu 'ba wo jiong?

35 Sra nun 'buh rogoi angui t6 dau lam homa
halai t6 jrou nga phong jiong tra, arang pal
prah fiu tobia to agah. Arang soi hi tonia t6
pang, nin pang be!”

15

Pogap-Pomoyou Mung Abo Nau Corlah Lohia
(Mathio 18:12-14)

1 Td nun, abih du monih ri-ma jia séng du
monih glai-sonoh truh jé t6 pang Yang Jésu
poto-moblang.

2 Du monih Pharisi song du monih
gonuar-poto ponual adat-adia dom yuam lai:
“Monih ni wa-ro du monih glai-sonoh song hua
'bong song gunu!”

3 Koyoa nun, P6 dom song buol guriu ponuai
pogap-pomoyou ni:

4 “Arang soi lam buol guhda hi sa rotuh droi
abo, yah lohia sa droi, bloh 'buh luoci solpan
pluh solpan droi abo dih lam anih 'blang-johua,
t6 nau duah goht abo corlah lohia ou?

5 Tu duah hi bojo, nin soh-sai glam niu to
ngo bra.

6 Song tu morai wa truh sang, monih nun iou
ja du monih adoi-ai gou song monih gou-ploi
truh bloh dom: ‘Soh-sai bé song dolha, koyoa
dolha hi duah hu abo corlah lohia.’

7Kung you nun roi, Kou dom song buol guha,
to ngo longi rou sch-sai ming sa arang monih
glai-sonoh thou maobai prah-luoi glai-sonoh,

rolau la solpan pluh solpan arang monih
ring-topa 'buh cang pal mobai prah-luoi
glai-sonoh.

Pogdap-Pomoyou Mung Pong Pria Lohia

8 Halai, hii monih komai loi hi sa-pluh boh
pria, yah lohia sa boh, bloh 'buh tui apui deng,
bah sang, song duah ni-nun goht boh pria
lohia ou?

9Tu duah hi bojo, fiu iou ja du monih
adoi-ai gou song monih gou-ploi truh bloh
dom: ‘Soh-sai bé song dolha, koyoa dolha hi
duah 'buh boh pria lohia.’

10 Kiing you nun roi, Kou dom song buol
guhd, du monih godruh Yang P6 Longi rou
soh-sai mung sa arang monih hi glai-sonoh
thou mobai prah-luoi glai-sonoh.”

Pogdp-Pomoyou Miung Ana Lokoi Prong-Preh
Phon-Bona

11Yang Jésu dom wo: “Sa arang monih dih hid
dua arang ana lokoi.

12 Monih adoi dom song ama: ‘O ama, yong
porpha broi to ana po-onah phum-kosai
phon-bona bloh ana rou hi.” SOng monih ama
hi porpha phum-kosai phon-bona droi to dua
arang ana.

13 Du horoi hodoi, monih adoi torgum abih
phum-kosai phon-bona droi hi, song nau truh
to sa anih atah. Do to anih nun, fiu 'béng mo-in
léeng-lang, prong-preh abih phon-pria droi.

14 Hodoi tu 'bong angui abih phon-pria droi
hi bgjo, lam logar nin pap sa ponuai o-lopa
prong, song fnu tobia jiong sicu ro'bah bia.

15 Nu pal nau nga td-apah to sa arang monih
lam logar phun nun. Monih nun podar nu
tobia to 'blang glang baobui.

16 Nu lokou khiang bia hii ma koduh rota
bobui 'bong bloh 'bong t6 troi, bloh 'buh arang
soi broi.

17 T4 nun fiu sonung sodor wo song dom: ‘L6
monih nga té-apah lam sang ama kou hii pah
'bong dolah-dolai, bloh kou to anih ni pal
motai 0! )

18 Kou rou togo dong, gai morai wo song ama
kou, bloh dom: O ama, ana hi sung glai song
Longi song ama,

19'puh iot pal t6 hi angan la ana ama tra.
Yong ama Co ana you sa arang monih nga
té-apah to ama roi.’

20 Bloh nin fiu togoé dong, gai morai wo song
ama droi. Bloh tu do mung atah, monih ama
'buh fu nn hi hotai-hotian anit-ronam, dual
truh kwar tokuai nu bloh cum.

21 TU n¥n monih ana dom séng ama: ‘O ama,

ana hi nga sung glai song Longi song ama, 'buh
iou pal t6 hi angan la ana ama tra.’

22 Bloh monih ama dom song du monih
holun-hola: ‘Somar-somar bé, ma ao
mokru-siam rolau abih pocu to fiu, pobuh krah
lam tongan, pojua tokho lam tokai.

23 Bloh nin ma bé sa droi ana lomo loma nga
rolo, t6 buol gudroi moium 'bong soh-sai song

gou!

24 Koyoa ana kou ni hii motai bojo bloh td ni
hodit wa, hi lohia bagjo bloh tu ni duah hi
wo.” Bloh nun buol guniu toma soh-sai monium
'bong.

25 TU nun, monih ana lokoi kocoa do to 'blang
homa. Tu morai wo kgjé truh to sang, fiu
mohu sap koni pé song sap adoh moya,

26 nn flu iou sa arang monih holun-hola
truh song tonia co hd brua hoge.

27 Monih holun-hola dom: ‘Adoi mia porpa
morai wo, song ama mia hii nga rolo ana lomo
loma, koyoa 'buh adoi mia morai wd hu pran
longai.’

28 Monih so-ai kacoa anok hotai song 'buh
khiang toma lam sang. Nun monih ama nau
tobia song dom poluo-poto fiu.

29 Bloh fiu dom song ama droi: ‘Ama Co nun,
thou hodum thun ni bgjo ana dong duh brua
ama, song 'buh tu loi nga sung ponuai ama
podar, nun bloh ama ka tu loi broi to ana sa
droi bobe tit t6 ana 'bong mo-in soh séng buol
adoi-ai gou.

30 Bloh ana lokoi ama dih, la monih hii 'bong
mao-in prong-preh abih phon-pria ama song
buol komoi dri, tu ni fiu gai morai wo, nin
ama koyoa niu bloh nga rolo ana lomo loma t6
soh-sai mohum 'bong!’

31 Monih ama dom: ‘O ana, ana mit-mit do
song ama, abih togré hoge phon ama la phon
ana.

32 Bloh bia pal po ponual mofium 'bong song



LUKA 16:1 XCVi LUKA 16:6

soh-sai, koyoa adoi ana ni hid motai bojo bloh
ni hoditu wa, hi lohia bojo bloh ni duah hi
wao.” ”

16

Pogdp-Pomoyou Mung Monih Co Apan-Ako
Brua Sang Jak-Khoh

1 Td nin Yang Jésu dom song du monih
tui-mogru P6: “Sa arang monih moda gon-hup
dih hi sa arang monih ¢o apan-ako brua sang;
monih co-apan brua sang nin hi kodong arang
dom ya la prong-preh phon-pria monih p6.

2 Nun, monih p6é iou fiu truh song dom: Brua
kou hi mohw arang dom ya mung ha la hoyou?
bom akhan bé ming brua co apan-ako brua
sang ha to kou co, kayoa mung ni ha 'buh hi
nga monih ¢o apan-ako brua sang tra.

3 Monih co apan-ako brua sang sonung lam
hotai-hotian: ‘Monih p6 sua-ma gonuar brua
droi bojo, droi rou nga hoge ni? Coh 1on nun
droi 'buh t6l pran, bloh nau yong 'bong nun
molou mota bia.

4 Kou thou kou pal nga hogé bojo, té hodoi tu
lohia gonuar brua, rou hi monih ja-ro kou
morai wo sang buol gufiu.’

5You nun, niu iou kroi yau arang monih
kodong sre song monih p6 droi truh, song tonia
monih comrup lai: ‘Ha kodong sre song p6 kou
hodum?’

6 Monih ni'n dom: ‘Sa rotuh thing mona.’
Monih ¢o apan-ako brua sang dom: ‘Ma apan

bé bo-ar sre, do guh to anih nin, wa somar:
Loma pluh!’

7Bloh nun nfiu tonia monih pokon: ‘Ha sre
hodum?’ Monih nitn dom: ‘Sa rotuh yot
bodai.” Monih ¢o apan-ako brua sang dom: ‘Ma
apan bé bo-ar sre song wa: Tolpan pluh yot!’

8 Monih p6 dom moyom monih ¢o apan-ako
brua sang 'buh ring-topa nun hu nga jak-rogoi.
Koyoa du ana rai ni jak-rogoi rolau du ana
ponual sordah lam brua hodiu song du monih
hodiu lam rai song droi.

9 Po-onah Kou, Kou dom song buol guha: Pal
angui bé phon-pria dun-ya ni, la phon-pria 'buh
ring-topa, bloh nga adoi-ai gou, t6 tu phon-pria
nun abih, buol guha rou hii wa-ro toma lam
sang rai podo rai.

10 Arang soi topa sa hotai-hotian lam brua fit,
kiung rou topa sa hotai-hotian lam brua prong.
Arang soi 'buh topa sa hotai-hotian lam brua
tit, king rou 'buh topa sa hotai-hotian lam
brua prong.

11You nun, yah buol guha 'buh topa sa
hotai-hotian ming phon-bona dun-ya, la
phdn-bona 'buh ring-topa, nin arang soi khin
pang-tui t6 jao phon-bona bia to buol guha?

12'Yah buol guha 'buh topa sa hotai-hotian
mung phon-pria monih pokon, nin arang soi
rou broi to buol guhad phon-pria pioh kroi to
buol guha?

13'Buh monih holun-hola loi hi rogoi nga
holin dua arang monih p6, koyoa rot mobai
pO ni bloh ronam p6 dih, halai ¢o prong-mang

to po ni bloh ¢o 'buh sop to pé dih. Buol guha
'buh rogoi gam duh brua Yang P6 Longi, gam
duh brua phon-pria jiong.”

14 Monih Pharisi la du monih ham jén-pri4,
moht Yang Jésu dom you nun, buol gurfiu klau
potat Po.

15P6 dom song buol guniu: “Buol guha nga
mothi you droi la du monih ring-topa to anau
arang, bloh Yang P6 Longi thou loh-lang lam
hotai-hotian buol guhda, koyoa ponuai joi ana
monih ¢o prong-mang la ponuai kir-sou to
anau Yang P6 Longi.

16 Ponual adat-adia song du ponuai dom
hwor hi truh to rai Jang soh. Mung horoi nun,
Ponuai-Siam mung logar Yang P6 Longi hi
poto-akhan, song arang soi kung angui
pran-khang tampojeh gou bloh toma.

17 Longi song tonah nau rolau thit do 'buon
rolau la sa creh akhar lam ponual adat-adia pal
Kkla luoi.

18 Arang soi pokloh sodiu bloh khiang song
sodit pokon la kodong glai klé sodiu-arang
posang-gou. Arang soi khiang song monih
komoi kodong posang pokloh, nun kung
kodong glai klé sodiu-arang posang-gou.”

Monih Moda Gon-hitp Song Lasaro

19 “Hd sa arang monih moda gon-hup dih, tu
loi kiing ¢u khan-ao song bo-yai cok-mang,
hodit 'bong longai do soh, yau horoi pé ponuai
moftum 'bong dolah-dolai.

20 Kung hi sa arang monih ro'bah ro'bup,
angan la Lasaro, do dih to agah boh 'bang sang
monih moda gon-hup nun, 16k bau du kotal

loka.
21 Lasaro mohau song eh-uan bia hud 'bong du

phdn-koya mung conung 'bong monih moda
gon-hup nun ho to ala. Kung hi du asou truh
lo-yah kotal loka ldm 16k Au.

22 Monih ro'bah motai, du monih godruh
apan fiu truh do song Abraham. Monih moda
gon-hup kung motai, song arang apan nau dor.

23 Lam anih monih motai, monih moda kong
podi-podoa gleh-glar bia, nguk mota to ngo,
'buh Abraham do mli’ng atah, song 'buh Lasaro
do sdng Abraham.*

24 Nun monih moda iou driau: ‘O kagi-ko
pang-yau Abraham, yong anit-anar ana, so'ng

podar Lasaro ofiru ana tongan lam ia, t6 nga to
morét dolah ana; kayoa ana kong podi-podoa
bia lam apui ni!’

25 Bloh Abraham dom sodé6: ‘O ana, sodor wa
bé ti ana do hoditd, ana hi dé-ma togrd ponuai
longai-soh droi bgjo, do Lasarc nun pal kong 16
ponuai joha song podi-podoa. Tu ni, iu do to
anih ni hii poluo-porongai, do ana pal kong
podi-podoa gleh-glar.

26 Rolau wa, tokrah buol gudroi song ana hu
sa boh drong dorlam prong bia poklah kroi, tol
truh arang soi khiang mung gah ni nau truh to
gah nun, halai ming gah nun nau truh to gah

* 16:23 16:23 Akhar mul la Hades, tui monih Grek soniing niin
la anih monih motai do.

ni, kung 'buh jiong ou roi.’

27 Monih moda dom: ‘O koi-ko pang-yau! Yah
you nun, yong koi-ko pang-yau podar Lasaro
truh to sang ama ana,

28 koyoa ana hi loma arang adoi-ai, t6
Lasarc nga groh to buol gunu mung togro
ponuai ni, huol buol gufiu kung kodong 1€ toma
lam anih podi-podoa gleh-glar ni roi.’

29 Bloh Abraham dom: ‘Buol guriu hi Méise
song du monih gonuar-hwor. Buol guriu pal
pang ponual du monih nuin.’

30 Monih moda dom: ‘O koi-ko pang-yau
Abraham, 'buh iou you nun ou, bloh yah hu
monih motai hodiu wa truh song buol gunu,
nun buol gunu rou mobai prah-luoi
glai-sonoh!”

31 Abraham dom: ‘Yah buol guriu 'buh khiang
pang Moéise song du monih gonuar-hwdr, nin
yah hi monih motai hodiu wa, buol gufiu kung
'buh pang-tui ou.” ”

17

Du Ponuai Poto-Podar Pokon
(Mathio 18:6-7; Mak 9:42)

1Yang Jésu dom song du monih tui-mogru:
“'Buh rogoi 'buh hi du ponuai nga to arang
soné lobuh lam ponuai sung glai, bloh gleh-glar
don-sad bid to monih loi la monih ngd ponuai
nun!

2Yah aka losung potou to tokuai fiu bloh
prah trun lam ia-tosi, do siam rolau la luoi

monih nin nga to sa arang lam du monih tit ni
soné lobuh lam ponuai sung glai!

3 Pal co-korhia be! Yah buol adoi-ai ha hu
nga glai sung, nuin dom puai poto bé; so’ng yah
buol gufiu mobai prah-luoi glai-sonoh, nitn anit
toh-luoi bé.

4Yah lam sa horoi, adoi-ai hd nga glai siing
song ha tojuh amang, song tgjuh amang gai
truh song ha bloh dom: ‘Dolha mobai prah-luoi
glai-sonoh,” nin ha kung pal anit toh-luoi to
buol gunu.”

5Du monih todi-todai dom song Yang: “Yong
Yang broi potol ponuail pang-tui to buol dolha!”

6 Yang dom: “Yah buol guha hi ponuai
pang-tui kar sa gar soboi, buol guha hi rogoi
dom podar phiin so-oyo ni lai: ‘Bui akha togo
bé, bloh trun pla lam ia-tosi,” nin fiu kung rou
pang-bobah buol guha.

7 Arang soi lam buol guha hid monih
holiin-hola nau lo-ua halai nau glang abo, tu fiu
porpa mung 'blang homa morai wo, bloh dom
podar fiu lai: ‘Somar truh do guh hua 'bong bel’

8 Torbld wo, 'buh iou buol guhd rou dom
podar fiu lai: ‘Pd bé bu-soi to kou 'bong, akd ao
to ko-iang duh brua lam tu kou hua 'bong, bloh
nun ha hua 'bong hodoi,” ou?

9 Monih holun-hola pang-bobah bloh nga,
nun monih p6é hi thou wvnjomun fiu ou?

10 Buol guha kung you nun roi, tu nga abih
du brua hi podar pal nga, nun dom bé lai:
‘Buol dolha la du monih holun-hola 'buh

kwo-mang, ponuail buol dolha hi nga min la
ponual buol dolha pal nga soh.” ”

Sa Pluh Arang Monih Diin Hii Poso-Posaih

11 Lam jolan truh to ploi-prong Jerusalem,
Yang Jésu nau gan nal poklah-kroi tokrah dua
car Samari song Galile.

12 Tu P6 toma lam sa ploi dih, hi sa-pluh
arang monih dun tobia nau ro P6. Buol guiu
do dong mung atah,

13 s0ng prong sap iou lokou: “Khoai Jésu,
khoai P6-Poto, yong anit-anar buol dolha!”

14 TU 'buh buol gunu, Yang Jésu dom: “Nau
poto rup bé song du monih gonuar poya phon
duh-dolbat!” Tu buol gufiu do nau, nitn dun had
poso goh abih.

15 Sa arang lam torpuol buol guriu 'buh droi
hi pos6 goh, nin gai morai wé mu song prong
sap moyom-poglong Yang P6 Longi.

16 Monih nun truh podih rup to tokai Yang
Jésu bloh unjomun P6. Monih nun la sa arang
monih Samari.

17Yang Jésu dom: “'Buh iou abih sa-pluh
arang hi poso goh ou? Do solpan arang monih
dih anih 1oi?

18 Koda hogé 'buh hi arang soi lam buol
gunu gai morai moyom-poglong Yang P6 Longi,
min sa arang monih logar agah ni soh?”

19 Bloh nin P6 dom song monih nin: “Togo
dong song nau bé! Ponuai pang-tui ana hi
poso-posaih to ana!”

Logar Yang P6 Longi
(Mathio 24:23-28,37-41)

20 Monih Pharisi tonia Yang Jésu logar Yang
P6 Longi tu loi ka truh, P6 dom: “Logar Yang
P6 Longi 'buh truh you sa ponuai hii rogoi co
'buh jiong.

21 Song arang rou 'buh dom: Dih fiu do to
anih ni halai to anih nin! Koyoa logar Yang P6
Longi do lam buol guha.”

22 Yang Jésu dom song du monih tui-mogru
P6: “Rou hi tu-horoi, buol guha lokou-khiang
hi 'buh sa horoi lam du horoi Ana Monih, bloh
'bu 'buh jiong.

23 Arang rou dom song buol guha: ‘Dih, P6 do
to anih ntn!” halai ‘Ni, P6 do to anih ni!” Buol
guha juoi nau song juoi duai tui buol gunu.

24 Koyoa mohio you ca korla kocra sordah
mung gah longi ni truh gah longi dih, n&n Ana
Monih lam horoi P6 kung you nun roi.

25 Bloh dolhou bia, P6 pal kong 16 ponual
podi-podoa gleh-glar, song kong joi-potian ni
komlah-luoi.

26 Lam rai N6e hoyou loi, nitn 1am horoi Ana
Monih kung you nun roi.

27 Arang 'bong, mofium, puai-lokoi
khiang-komoi, t6l truh to horoi Noe toma lam
aho, bloh nun ia-tosi di ia-doba truh
polui-polohia abih.

28 Brua hi tobia truh lam rai Lot king you
nun roi, arang 'bong, moium, pobloi solih, pla
dra, song bo-podong,



LUKA 17:29 civ LUKA 17:37

2910l truh to horoi Lot tobia mung S6d6m,
nun hojan apui song siau-apui mung longi trun,
polui-polohia abih buol lang ploi-prong nun.

30 Horoi Ana Monih tobia po'buh king you
nun roi.

31Lam horoi nun, arang soi do to ngo bobung
sang bloh hii phon-bona lam dorlam sang, nin
juoi trin ma. King you nin roi, arang soi do to
'blang homa nun juoi gai morai wo to sang tra.

32 Sgdor wo bé sodiu Lot!

33 Arang soi duah ponual gar-dong ponuai
hodiu droi, nin rou lohia; arang soi lohia
ponuai hodiu droi, nin rou hd wa.

34 Kou dom song buol guha, lam molam nun,
dua arang monih dih lam sa boh conung song
gou, sa arang rou hi ba nau, sa arang kadong
luoi wa.

35 Dua arang monih komoi xai bodai song
gou lam sa boh xai, sa arang rou hi ba nau, sa
arang kodong luoi wo.

36 HU dua arang monih lokoi do to 'blang
homa, sa arang rou hud ba nau, sa arang kodong
lugi wa.” ™

37 Du monih tui-mogru dom song P6: “O
Yang, ponual nun rou tobia truh to anih loi?”
P6 dom: “Rup atou motai anih loi, ¢im gro
pogum to anih nun!”

18

Pogap-Pomoyou Mung Komoi Bodrau Song
Kwang Cahrotia 'Buh Ring-Topa

* 17:36 17:36 Lam du bo-ar yau 'buh hii jolan 36 ni.

1Yang Jésu dom song du monih tui-mogru sa
ponuai pogap-pomoyou té poto buol guriu pal
iou-lai mit, juoi pobld hotai-hotian.

2P6 dom: “Lam ploi-prong dih, hid sa arang
monih kwang cahrofia 'buh duh-huoi to Yang
P6 Longi, king 'buh huoi-komluh to arang soi.

3 Lam ploi-prong nun kung hi sa arang
monih komoi bodrau. Komoi nin ku truh
lokou yong song kwang cahrofa: ‘Yong
cahrofa ring-topa to dolha t6 tamdra-wag song
monih mobai-tamdra song dolhal!’

4 Kwang cahrona nun komlah-luoi suoi bajo,
bloh truh lui-dut fiu sonung lam hotai-hotian:
‘Yah kou 'buh duh-huoi to Yang P6 Longi song
kung 'buh huoi-komluh to arang soi,

5 bloh koyoa monih komoi bodrau ni truh
po-ua pogleh kou mit, ni'n kou rou cahrofa
ring-topa to nu, huol nu ku truh mit, nga to kou
podi ako.” ”

6 Bloh ni'n Yang dom: “Buol guhd pang mohu
bé ponuai monih kwang cahrona 'buh
ring-topa nun dom.

7Yang P6 Longi tu loi kung cahrofa ring-topa
to du monih P6 hu polih-rowah, la du monih
molam-horoi lokou-yong song P6. P6 'buh
suci-rolé lam brua truh dong-kol buol gunu ou.

8 Kou dom to buol guha thou, P6 rou somar
mu Cahrona ring-topa to buol guniu. Bloh tu
Ana Monih truh, P6 rou do 'buh ponuai
pang-tui lam lon-tonah cu?”

Pomoyou Mung Monih Pharisi Song Monih

9Yang Jésu dom ponuail pogap-pomoyou ni to
poto du monih broi rup-phun droi la monih
ring-topa, bloh co 'buh sop to monih pokon:

10 “H{ dua arang monih di nau to sang
duh-dolbat t6 iou-lai. Sa arang la monih Pharisi
song sa arang la monih ri-ma jia.

11 Monih Pharisi do dong song iou-lai you ni:
‘Khoai Yang P6 Longi, dolha unjomun PG,
koyoa dolha 'buh iot you du monih pokon,
ham-lam, 'buh ring-topa, klé sodiu-arang
posang-goi, king 'buh icd you monih ri-ma jia

i,

12 Dolha wer 'bong yau tojuh dua amang,
song poya to Yang sa po-onah sa-pluh mung
abih togro phon dolha nga hi.’

13 D0 monih ri-ma jia nin do dong doh-doh,
'buh khin t¢ mota to ngo longi, min sodu harda
dom: ‘Khoai Yang P6 Longi, yong anit-anar to
dolha, koyoa dolha la sa arang monih
glai-sonoh!”’

14 Kou dom to buol guha thou: monih ri-ma
jia ni tu gai nau wo to sang, hii angan la
ring-topa bloh 'buh iot la monih dih. Koyoa
arang soi po-poglong rup-phiin droi di, rot pal
kong potrun, do arang soi po-oneh rup-phun
droi triin, rot hi pdé-poglong.”

Yang Jésu Broi Longai-Potuah To Du Lo-oneh
Tit
(Mathio 19:13-15; Mak 10:13-16)

15 TU nun arang ba du lo-oneh tit truh song
Yang Jésu t6 P6 dau tongan to ngo gunu, du
monih tui-mogru 'buh you nin, dom puai to du
monih ba truh.

16 Bloh Yang Jésu iou buol gunu truh song

dom lai: “Ku luoi du lo-oneh tit truh song Kou,
juoi pokou-cokha buol gunu, koyoa logar Yang
P6 Longi la gam song du monih hi
hotai-hotian mohid you du lo-oneh tit nin. ™

17 Iou bia, Kou dom song buol guhd, arang soi
'buh d6-ma logar Yang P6 Longi song
hotai-hotian you sa arang lo-oneh tit, nin rou
'‘buh hi toma lam nun jiong.”

Monih Kwang Moda Gon-hup
(Mathio 19:16-30; Mak 10:17-31)

18 H{ sa arang monih kwang dih tonia Yang
Jésu: “O P6-Poto siam, dolha pal nga hoge t6
hi do-1éng ponual hodiu rai podo rai?”

19Yang Jésu dom: “Koda hoge ha iou Kou la
monih siam? 'Buh hi arang soi la monih siam
ou, min sa arang P6 siam soh, la Yang P6 Longi.

20 Bia ha ht thou du ponual adat-adia ni: ‘Ha
juoi nga glai klé sodiu-arang posang-gou; juoi
pomotai monih; juoi kl€ blg; juoi dom nga groh
1oT; pang-duh bé to ame ama.” ” *

21 Monih ntn dom lai: “Dolha hd pang-romia
nga tui abih togro ponuai nun mung tu dolha
do lo-oneh.”

* 18:16 18:16 Koyoa Yang P6 Longi khidng apan-aké du monih
hi hotai-hotian 'buh poglong-rup séng pang-gonum to Yang P6
Longi you du lo-oneh tit ni. T 18:20 18:20 Tobia Ming Ejipto
20:12-16.

22 TU Yang Jésu mohu you nun, P6 dom: “Ha
do siou sa ponuai: Pobloi bé abih togre hoge
ha ht, bloh nun apan porpha broi to monih
ro'bah, nun ha rou hd phon-bona cok-mang to
ngo longi; tu nun truh be bloh tui Kou.”

23 Bloh tu mohu you nun, fiu tobia jiong
donuh-dona, koyoa fiu moda gon-hup bia.

24Yang Jésu co to fiu song dom: “Monih
moda toma lam logar Yang P6 Longi la
kan-doman thou hodum!

25 Bia you nun, lakda ro gan lobang jrum do
'budn rolau monih moda toma lam logar Yang
P6 Longi!”

26 Du monih moht ponual nun, dom lai:
“You nun arang soi rogoi hi dong-poklah?”

27P6 dom: “Togro hoge joi ana monih 'buh
rogoi nga jiong, nun Yang P6 Longi rogoi nga
jiong abih.”

28 Pier dom: “P6-Poto hi 'buh nun, buol
dolha hi luoi abih togré hogé droi hi bloh tui
P6-Poto.”

29 P6 dom: “Iot bia, Kou dom song buol guha,
'buh arang soi kla luoi sang-dono, ame ama,
adoi-ai, soditu ana, koyoa logar Yang P6 Longi,

30 bloh rot 'buh d6-ma wad hi 16 amang rolau
lam rai ni, song ponuai hodiu rai podo rai lam
rai hodoi!”

Yang Jésu bom Dolhou Miing Ponuai P6 Motai
Song Hodiu Wo
(Mathio 20:17-19; Mak 10:32-34)

31Yang Jésu ba sa-pluh dua arang monih

todi-todai tobia kroi bloh dom séng buol guriu:

“Ni, buol gudroi di nau to ploi-prong Jerusalem,
song togro ponual bloh du monih gonuar-hwor
hid wa mung Ana Monih, rou hi tobia truh iou
topa you nun.

32 Koyoa P6 rou kong jao to buol lang agah;
buol guniu rou klau-potat P, nga molou alah,
song kocuh ia bobah lam Po6.

33 Buol guniu rou glih-pong song pomotai Po.
Bloh hodoi klou horoi, P6 rou hodiu wo.”

34 Bloh du monih tui-mogru 'buh wong hogé
mung du ponual nun, koyoa du ponuai nun do
kong bodou-tordou song buol guriu, song buol
gunu 'buh thou Yang khiang dom hogeé.

Yang Jésu Posé-Posaih To Monih Bom Lam
Ploi-Prong Jeriko
(Mathio 20:29-34; Mak 10:46-52)

35 Tu Yang Jésu truh jé€ to ploi-prong Jeriko,
hii sa arang monih bom do guh yong 'béng to
gah jolan.

36 Moht sap torpuol monih 16 nau gan, fiu
tonia suo hi brua hoge.

37 Arang broi fiu thou, Yang Jésu, monih
Nasaret, kgjé nau gan nun.

38 Nttn monih bém préng sip iou: “Khoai
Jésu, Ana potau Pabit, yong anit-anar dolha!”
39 Du monih nau dolhou dom puai fiu, podar
do kodong. Bloh fiu 'bro icu prong rolau wo:
“Khoai Ana potau Dabit, yong anit-anar dolha!”
40 Yang Jésu do do’ng w0, podar ba monih

bom truh. Tt monih bém truh jé, Pé tonia:

41 “Ana khiang Kou nga hogé to ana?” Monih
bom dom: “Khoai Yang, yong broi mota dolha
co 'buh jiong.”

42 Yang Jésu dom: “Sordah mota wo bé!
Ponuai pang-tui ana hd poso-posaih to ana.”

43 Lim tok ti nitn mw, mota monih bém hu
¢o 'buh jiong. Nu nau tui P6 song adoh-moyom
Yang P6 Longi. 'Buh you nin, abih torpuol buol
lang pd-sdp moyom-poglong Yang P Longi.

19

Yang Jesu Toma Sang Sace

1 Hodoi tu toma lam Jeriko, Yang Jésu nau
gan ploi-prong nun.

2To anih nun, hd sa arang monih angan la
Sace. Nu la monih apan-ako du monih ri-ma jia,
song la monih moda gon-hup.

3 Nu khiang duah nga hoyou té ¢o thou Yang
Jésu la arang soi, bloh 'bu 'buh jiong, koyoa
torpuol buol lang nun 16, bloh rup fiu nun bier.

4You nun, Sace duail dolhou, di to ngo koyou
hra, t6 hi rogoi co 'buh Yang Jésu, koyoa P6
kojé nau gan nun.

5 Tu Yang Jésu truh anih nun, P6 t6 mota co
to ngo bloh dom song nu: “O Sace, trin somar
bé, koyoa horoi ni Kou pal do lam sang ha!”

6 Sace tombah-tomban trun song soh-sai
wa-ro P6.

7'Buh you nun, buol lang yuam dom song
goli: “Koda hogé P6-Poto toma lam sang monih
glai-sonoh bloh do!”

8 Bloh Sace do dong to anau Yang song dom:
“Khoai Yang, ni, dolha ma sa motuh phon-bona
dolha bloh broi to monih ro'bah, song yah
dolha hi 16T pong-gola ma soh phon hoge
mung arang soi, dolha yong bo-yar wag pa
amang.”

9Yang Jésu dom song nu: “Horoi ni, ponuail
dong-poklah hi toma sang ni, koyoa monih ni
king la ana-tgco Abraham.

10 Koyoa Ana Monih hi truh t6 duah song
dong du monih kodong lohia.”

Pogdp-Pomoyou Mung Du Kleh Pria
(Mathio 25:14-30)

11 Lam tu buol guniu pang du ponual nun,
Yang Jésu dom potdl sa ponual pogap-pomoyou
tra, koyoa P6 kaojé truh to ploi-prong Jerusalem,
song arang sonung lai logar Yang P6 Longi rou
tobia truh mu.

12 Koyoa nun, P6 dom: “Hi sa arang monih
prong-mang, nau truh to sa logar atah t6 do-ma
gonuar potau, bloh nun gai morai wo.

13 Nu iou sa-pluh arang lam torpuol monih
holun-hola droi truh, jao to buol guiu sa-pluh
kleh pria song dom: ‘Apan bé pria ni nau
pobloi-solih aka-bonia t6l truh to tu kou gai
morai wol’

14 Bloh buol lang lam logar fiu mobai fiu, nin
podar sa torpuol monih nau tui hodoi fiu song
dom lai: ‘Buol dolha 'buh khiang monih ni
apan-ako buol dolha!’

15 Hodoi td hid d6-ma gonuar potau gai morai
w0, potau iou du monih holun-hola bloh nu hu

jao pria truh, t6 thou yau arang poblai-solih
aka-bonia nga tobia phun-hgjung hi hodum.

16 Monih holun-hola comrup truh dom
akhan: ‘O p6, kleh pria p6 tobia phun-hojung
hu sa-pluh kleh.’

17 Monih p6 dom: ‘O monih holin-hola
topa-siam dih, iot bia! Koyoa ha hi topa sa
hotai-hotian lam brua tit, hd rou hd apan-ako
sa-pluh ploi-prong.’

18 Monih holun-hola dua truh dom akhan: ‘O
po, kleh pria p6 tobia phun-hgjung hi loma
kleh.’

19 Monih p6 dom song monih nwn: ‘Ha hi
apan-ako loma ploi-prong.’

20 Sa arang monih holun-hola pokdén truh
dom akhan: ‘O p6, ni la kleh pria p6, dolha hu
ma conra popo wo song pioh romia ni-nun.

21 Koyoa dolha huoi p6, koyoa p6 la monih
kodong-mosak, jiang ma lam anih 'buh dau,
yua lam anih 'buh dra.’

22 Monih p6é dom: ‘O monih holin-hola
mosak-joha dih! Ku tui you ponuai hd dom

bloh kou cahrofia hd, Ha thou kou la monih
mosak-kodong, ma lam anih 'buh dat, yua lam

anih 'buh dra.

23 You nun koda hogé ha 'buh jao pria kou to
monih pobloi-solih pria, té tu kou morai wa,
rou ri-ma wo gam pria phiun song pria hgjung?’

24 Bloh nin monih p6 dom song du monih do
dong to anih nun: ‘Ma bé kleh pria mung fiu
song broi to monih hi sa-pluh kleh pria.’

25 Buol gufiu dom: ‘O pd, monih nun had
sa-pluh kleh bagjo!”’

26 ‘Kou dom song buol guha: Arang soi hu,
rou hu broi potol rolau, bloh arang soi 'buh hi,
nun gam togro hoge buol guriu hi kung rou
kong ma abih roi.

27 Do torpuol monih mobai-tamdra song Kou
dih, du monih 'buh khiang Kou nga potau
apan-ako buol gunu, nin ba bé guniu morai to
anih ni, song pomotai gunu to anau kou.” ”

28 Hodoi ti dom du ponuail nin, Yang Jésu
nau dolhou, ba ako buol guriu di to ploi-prong
Jerusalem.

GONUAR-BRUA YANG JESU TO

JERUSALEM
(Miing tal 19:29 truh tal 21:38)

Yang Jésu Toma Lam Ploi-Prong Jerusalem

29 TU truh jé ploi 'Betphage song 'Bethani, to
gah ronong ¢d angan la co Olibe, P6 podar dua
arang monih tui-mogru P6 nau,

30 song dom podar lai: “Nau toma bé lam ploi
do to anau buol guhda. Tu toma lam ploi, buol
guha rou 'buh sa droi alang ana, ka tu loi hd
arang soi di, arang aka 1oih to anih nin. Toleh
bé toloi song dui nu morai to Kou.

31Yah hi arang soi tonia: ‘Koda hoge buol
so-ai toleh alang?’ nin dom sodo6 bé: ‘Yang
khiang angui nu!’ ”

32 Dua arang monih tui-mogru nin tobia nau,
song pap togro brua iou topa you Yang Jésu hd
dom.

33 Lam tu buol gunu do toleh toloi alang, nun
du monih p6 alang dom song buol gunu: “Koda
hogé buol so-ai toleh alang ni?”

34 Buol guiiu dom sodo: “Yang khiang angui
nu.”

35 Dua arang buol guniu dui alang morai to
Yang Jésu, bloh nin ma ao droi lang to rong
alang, song dong P6 di.

36 TU Yang Jésu di alang nau, hd 16 monih
lang ao droi lam jolan.

37Tu truh jé tokai ¢o Olibe, abih torpuol
monih tui-mogru ma nga sch-sai, song prong
sap adoh-moyom Yang P6 Longl mung abih
togro brua gonap-gonuar bloh buol guniu hid
'buh.

38 Buol guriu driau prong dom:

“Moyom-poglong Potau ma angan Yang bloh
truh!

Ring-longai to ngo longi, song mang-kocra to
anih ngo glong rolau abih!” *

39 Hi du monih Pharisi do lam torpuol monih
16 dom song P6: “O P6-Poto, yong dom puai to
du monih tui-mogru P6-Poto!”

40 P6 dom: “Kou dom song buol guhd, yah
buol gufiu do koddng, nin potou rou driau!”

41 Tu Yang Jésu truh jé ploi-prong Jerusalem,
P6 'buh ploi-prong, nin hia mung fiu song dom:

42 “L,o0kou hoge horoi ni, hd wong-thou jiong
ponuail hoge apan ponuai ring-longai truh to
ha! Bloh tu ni, ponual nun sodau do kodong
acing-tordot, mota ha 'bu 'buh jiong.

* 19:38 19:38 Podik Adoh Moyom 118:26.

43 Koyoa du horoi truh, buol ling
mobai-tamdra song ha rou kloi lobang tomdar
ha, gorwang-soka ha kojap mung pa gah.

44 Buol guiiu rou polui-polohia ha gam song
du ana do tokrah ha. Buol gufiu rou 'buh luoi
sa boh potou loi rong to ngo sa boh potou loi.
Koyoa ha 'buh kran-thou tu-horoi droi hi Yang
P6 Longi Cua-rowang.”

Yang Jésu Proh Du Monih Do Pobloi-Solih Lam
Anih Sang Duh-Dolbdt
(Mathio 21:12-17; Mak 11:15-19; Jang 2:13-22)

45 Yang Jésu toma lam sang duh-dolbat, proh
abih du monih do pobloi-solih lam nin tobia
to agah.

46 P6 dom song buol guniu: “Hd ponuail wa:
‘Sang Kou rot la sang iou-lai,” bloh buol guha
hii ngd to fiu tobid jiong go-lobang buol klé
blo!”t

47 Yau horoi, P6 poto-maoblang lam sang
duh-dolbat. Du monih gonuar apan-ako poya
phon duh-dolbat, du monih gonuar-poto
ponuai adat-adia, song du monih apan-ako lam
buol lang, duah ponuail pomoatai Po,

48 bloh buol guiiu 'buh thou pal nga haoyou,
koyoa abih buol lang arang soi kung khiang bia
song ni-nun pang P6 poto-moblang.

20

Tonia Mitng Gonudr Yang Jésu
(Mathio 21:23-27; Mak 11:27-33)

T 19:46 19:46 Fsai 56:7; Jeremi 7:11.

1Sa horoi, tu Yang Jésu do poto-pasai buol
lang lam sang duh-dolbat song poto-akhan
Ponuai-Siam, nin du monih gonuar apan-ako
poya phon duh-dolbat, du monih gonuar-poto
ponuai adat-adia, song du monih gonuar-tha ba
gou truh,

2 tonia P6 you ni: “Pom bé to buol dolha
thou, P6-Poto ma gonuar loi bloh nga du brua
ni? Arang soi broi to P6-Poto gonuar nun?”

3Yang Jésu dom: “Kou kung tonia buol guha
sa ponuai, dom bé to Kou thou:

4Tu Jang 'Baptis nga adat 'baptem to buol
lang, nun Jang ma gonuar mung Yang P6 Longi
halai mung joi ana monih?”

5 Buol guniu dom tamboyai song gou: “Yah
buol gudroi dom: ‘Mung Yang P6 Longi,” nin
nu rot dom: ‘You nin koda hogé buol guha
'buh pang-tui Jang?’

6 Bloh yah buol gudroi dom: ‘Mung joi ana
monih,” nin abih buol lang rou prah potou
pomotai buol gudroi, koyoa buol guniu hu
pang-tui nin-kojap Jang la sa arang monih
gonuar-hwor.”

7 Koyoa nun, buol gunu dom sodo lai buol
gunu 'buh thou adat 'baptem nun truh mung
loi.

8'Yang Jésu dom song buol gunu: “Kou kung
'buh dom to buol guha thou koyoa mung
gonuar loi bloh Kou nga du brua ni!”

Pogdp-Pomoyou Mung Monih Apah Apuh No
(Mathio 21:33-46; Mak 12:1-12)

9Yang Jésu dom song buol lang ponuai
pogap-pomoycu ni: “Sa arang monih dih pla sa
apuh no song broi to du monih pla fio apah,
bloh nun nau truh to sa logar pokon lam suoi
horoi.

10 Truh blan pé boh o, monih p6é apuh podar
sa arang monih holun-hola truh tom du monih
pla fio t6 d6-ma po-onah phin-hojing mung
apuh fo droi. Bloh du monih pla fio nga pong
monih holun-hola nun song proh morai wo
tongan soh.

11 Monih p6 apuh podar sa arang monih
holun-hola pokon truh, bloh buol gunu kung
nga pong monih holtin-hola nin, co-ua nga
pomolou, song proh morai wo tongan soh.

12 Monih p6 apuh podar wag sa arang monih
holun-hola klou, bloh buol guriu king nga pong
monih holun-hola nun trau bia, song proh nau.

13 Tu nun, monih p6é apuh no dom: ‘Kou pal
nga hoyou ni? Kou rotu podar ana lokoi
uon-ronam kou truh. Hd rogoi buol guniu rou
huoi-komluh to ana kou.’

14 Bloh tu 'buh ana lokoi nin, du monih pla
no tamboyai song gou: ‘Ni la ana tui-jonua, la
monih bogi-kodih rou jiong p6 phun apuh fio
ni. Buol gudroi pomotai fiu bé, nun phum-kosai
nu rot morai abih lam tongan buol gudroi.’

15 Buol gunu prah ana lokoi nin to agah
apuh no, song pomotai. You nun, monih po
apuh 1o rou nga hogeé song buol nun?

16 P6 apuh rou truh song polui-polohia abih
du monih pla fio nin, bloh ni*n ma apuh jao to

du monih pokon.”

Tu moht du ponual nin, buol gufiu dom:
“'Buh tu loi hi ponual you nun ou!”

17Yang Jésu co to buol gunu song dom: “You
nun, ponuai lam 'Bon Bo-ar Soc¢ih-Sri wa ni hi
moblang hoge:

‘Boh potou monih khoh bo-nga sang prah
luoi,

Hii tobia jiong potou akidng sang.” *

18 Arang soi lobuh iou potou ni, nitn rou
kodong lomui-phw; potou ni 1€ iot arang soi,
nun rou nga lomui-pht monih nun!”

19 Du monih gonuar apan-ako poya phon
duh-dolbat song du monih gonuar-poto ponuai
adat-adia khiang ma P6 tu nun mu, koyoa buol
gunu thou P6 angui ponual pogap-pomoyou
nin la dom mung buol gunu, bloh buol guriu
'buh rogoi nga hoge jiong, koyoa huoi to buol
lang.

Yang P6 Longi Song SeSa
(Mathio 22:15-22; Mak 12:13-17)

20 Buol gunu krau co P6 song podar du monih
tui-tokai nga mothi-lor you monih siam topa,
khiang ma pokal P6 lam ponuail dom, t6 jao P6
to gonuar apan-ako ploi-logar song lam tongan
kwang apan-ako du car lam logar.

21 Du monih nin tonia Yang Jésu: “O P6-Poto,
buol dolha thou P6-Poto dom song poto tui
ponuai topa, 'buh huoi-komluh to arang soi,

* 20:17 20:17 Podik Adoh Moyom 118:22.

ma ponuai topa bloh poto-posai jolan sonah
Yang P6 Longi.

22 You nun, buol dolha hi pal dau jia to Sesa
ou?”

23 Co thou loh-lang mung hotai-hotian blo lor
buol gufiu, nin P6 dom:

24 “Broi bé to Kou co sa boh pria. Boh pria ni
hi rop song angan arang soi?” Buol gunu dom
sodo: “Sesa.”

25 P6 dom: “You nun, phon Sesa bo-yar wo bé
to Sesa, phon Yang P6 Longi bo-yar wa beé to
Yang P6 Longi.”

26 T anau buol lang, buol guniu 'buh rogoi
ma pokal P6 sa ponual loi jiong. Buol guriu ma
nga kroi-takotua bia ming ponuai P6 dom
s0do, nin pal do kodong rik.

Monih Motai Hodiu Wo
(Mathio 22:23-33; Mak 12:18-27)

27 H{ du monih Saduse, la du monih dom lai
'buh hi ponuai hodit wo, truh song Yang Jésu,
bloh tonia P6:

28 “(Q P6-Poto, M6ise hli wa ponuail adat-adia
ni to buol dolha: ‘“Yah sa arang monih lokoi hi
adoi-ai droi motai, luoi sodiu wa, 'buh hi ana,
nun monih adoi-ai nun pal khiang song komoi
bodrau nun t6 hd ana potui joi to adoi-ai droi.’

29 Lam sang-dono dih hi tojuh arang adoi-ai
lokoi, monih so-ai kacua khiang komaoi bloh
nun motai, 'buh hi ana.

30 Monih dua,

31 bloh nun truh monih klou kung khiang
song monih komoi nin; abih tojuh arang

adoi-ai kung you nun roi, arang soi kung
khiang song monih komoi nin soh, song kung
motai, 'buh hid ana.

32 Hodoi lui, monih komoi ni'n kung motai.

33 You nin lam horoi hodiu wo, monih komoi
nun rou la sodiu arang soi? Koyoa abih tgjuh
arang adoi-ai arang soi kung hu khiang song
monih komoi nun soh!”

34Yang Jésu dom: “Ana monih rai ni khiang
komoi puai lokoi,

35 bloh du monih hi ¢o la iot pal t6 do-ma
ponuai longai-potuah rai hodoi, song hi hodiu
w0 mung ponuai motai, nin 'buh khiang
komoi halai puai lokoi.

36 Buol gunu rou 'buh motai tra, koyoa mohic
you du monih godruh, song la ana Yang P6
Longl, nun la ana ponuai hodiu wa.

37 D0 mung brua monih motai hodit wo, nin
rup-phun Moise kung hi broi thou lam tal
bo-ar dom mung puk druoi, tu fiu iou Yang la
Yang P6 Longi Abraham, Yang P6 Longi Isak,
song Yang P6 Longi Jakop.

38 You nun, P6 'buh iou la Yang P6 Longi
monih motai, bloh la Yang P6 Longi monih
hodiu. Koyoa song P06, abih togré monih la do
hodiu.”

39 HU du monih gonuar-poto ponuai
adat-adia dom song P6: “O P6-Poto, P6-Poto
dom igu bia!”

40 Song buol guriu 'buh khin tonia P6 ponuai
hoge tra.

Pé6 Krist Ana Potau Pabit
(Mathio 22:41-46; Mak 12:35-37)
41 Yang Jésu tonia buol guniu: “Koda hogée
arang dom P6 Krist la ana potau Pabit?
421,am tu rup-phin potau Pabit hi dom lam
'bdn bo-ar ponuai Podik Adoh Moyom lai:
‘Yang dom song Yang dolha: Do guh bé gah
honua Kou,

43761 truh to tu Kou dau du monih _
mobai-tamdra song Ana nga gonul to ala tokai
Ana.’ f

44 You nun, potau Pabit hi iou P6 la Yang,
nin nga hoyou P6 la ana potau nun jiong?”

Pal Co-Kormap Mung Du Monih Gonudar-Poto

Ponuai Adat-Adia
(Mathio 23:1-36; Mak 12:38-40)

45 Lam tu buol lang do pang, nin Yang Jésu
dom song du monih tui-mogru Po:

46 “Pal co-korhia bé mung du monih
gonuar-poto ponual adat-adia, la du monih
khiang cu ao jruh nau-nau morai-morai;
khiang hid arang tonia cua droi tokrah du anih
dra, khiang do guh to du anih prong-mang
rolau abih lam sang potom, song khiang do guh
to du conung ako lam anih mofium 'bong.

47 Buol gufiu pong-gola klé-ma abih sang
dono du monih komoi bodrau, bloh tu loi kiing
nga mothi-1or you droi la du monih socih-topa
song brua porpoh-co du ponuai icu-lai atah
song suoi. Buol gunu rou kodong nga glai trau
rolau!”

T 20:43 20:43 Podik Adoh Moyom 110:1.

Monih Komoi Bodrau Poyd Phon
(Mak 12:41-44)

1Yang Jésu Co to ngo song 'buh 16 monih
moda dau pria poya lam thung pria.

2 P6 kiung 'buh sa arang komoi bodrau ro'bah
dau 1dm nin dua su prid kong.*

3P6 dom: “Iou bia Kou dom song buol guha,
monih komoi bodrau ro'bah ni hu dau lam_
thung pria poya 10 rolau to abih togro monih
pokon.

4 Koyoa abih du monih pokon ma phon-pria
dolah droi bloh poya, do monih komoi bodrau
ni, yah siou ro'bah bia, bloh ht poya abih
togro hogé nu hi t6 rong hodiu droi.”

Yang Jésu bom Dolhou Muing Brua Sang
Duh-Dolbat Kodong Jorloh-Torling
(Mathio 24:1-51; Mak 13:1-37)

5Tu hii du monih dom mung brua sang
duh-dolbat hi nga mokru song du potou
mokru, king you du phdn mang arang hi
poya, Yang Jésu dom:

6 “Rou hu horoi abih togro hoge buol guha
'buh ni rot kodong jorloh-torlung abih, 'buh do
sa boh potou loi rong to ngo boh potou pokon.”

7 Buol guniu tonia P6: “O P6-Poto, tu loi du
brua ni rou tobia truh, song hi nal loi broi
thou dolhou du brua nin kojé tobia truh ou?”

* 21:2 21:2 Pria ni ia Grek angan la “Lepta.” Lam tu nun, sa
horoi nga brua léng hii 128 Lepta.

8Yang Jésu dom: “Pal co-korhia bé, juoi luoi
arang soi poluo pong-gola buol guhd, koyoa hu
16 monih rot ma angan Kou truh bloh dom lai:
‘Rup-phun kou la P6 Krist,” song ‘Horoi-tu hi
truh jé bojo!” Buol guha juoi tui buol gunu.

9 Td buol guhd mohtt dom mung ponuai
mosuh-mota, ponual koprah-kopring nun juoi
Kir-huoi, koyoa du brua ni pal tobia truh
dolhou, bloh ka iou la lui-diut mu cu.”

10 Bloh ntn P6 dom song buol gunu: “Buol
lang ni rot togo tamdra-wo song buol lang
pokon, logar ni tamdra-wo song logar dih.

11 Rou hi ponual totuon-jorlch 1on-tonah
prong, song 16 anih rou hi ¢ lopa song suh-ru;
kung rou hi du brua Kkir-huoi bia song du
nal-Crih prong to ngo longi.

12 Bloh dolhou tu du brua nun tobia truh,
koyoa ming angan Kou arang rou ma-pokou
song nga joha bia to buol guha. Buol guniu rou
ma jao buol guha to du sang potom, sGng ma
buol guha kro lam sang jam. Buol guha rou
kodong hua truh to anau du potau song du
kwang apan-ako car lam logar.

13 Ni rou la ti honan-siam t6 buol guha nga
groh mung Ponuai-Siam to buol gunu.

14You nun, buol guhda pioh-sodor ni-nun bé
lam hotai-ako ponual ni: juoi soning ko-u
dolhou pal dom hogé t6 dong rup-phtn droi,

15 koyoa Kou rou broi to buol guha
kotha-ponual dom gam song ponual jak-khoh,
nga to abih du monih mobai-tamdra song buol
guha 'buh hi rogoi tamdra-wo halai

pokal-cokha jiong.

16 Buol guha rou kodong ame ama, adoi-ai,
gou potian, song adoi-ai gou droi ma jao. Buol
gufiu rolu nga to 16 monih lam buol guha pal
motai.

17 Buol guha rou kodong togrd monih
mobai-lomu koyoa mung angan Kou.

18 Bloh sa dét 'bu to ako buol guha king 'buh
lohia ou.

19 Gonum to ponuai kojap hotai-hotian kong
a-un bloh buol guha rou pang-romia jiong
bonga-joa droi.”

Yang Pom Dolhou Mung Ploi-Prong Jerusalem
Roti Kodong Polui-Polohid
(Mathio 24:15-21; Mak 13:14-19)

20 “Td buol guha 'buh ploi-prong Jerusalem
kodong torpuol ling gorwang-cokha tomdar,
nun thou bé lai ponuai polui-polohia
ploi-prong nun kgje truh bajo.

21 Td nun, arang soi do lam car Jude, duail
dot bé to ngo ¢o; arang soi do lam ploi-prong,
dual tobia bé to agah; arang soi do to agah
ploi-prong, juoi gai toma lam ploi-prong.

22 Koyoa nun la du horoi Yang P6 Longi nga
glai, horoi bloh abih togrd ponuai hogé hi wa
rou hi tobia iol topa.

23 Lidm du horoi nin, gleh-gldr don-sd bid to
du monih komoi hii motian song du monih
komoi hii ana do mdm! Koyoa rotu hii ponuai
rung-rai prong lam 1on, gam séng ponuai
anok-anoa prong tamdra-wo song buol lang ni.

24 Buol guriu rou lobuh motai to ala mota
dao, song rou kodong ma ba nau nga
holun-hola tokrah du logar. Ploi-prong
Jerusalem rou kodong koto-jua koyoa du buol
lang agah, t6l truh tu abih tu-horoi buol lang
agah.

25 Rou hi du nal-crih l1am ia-horoi, ia-blan,
song du ia-poti. Lam ala 16n, buol lang togro
logar rou huoi-koda Kir ko-u, koyoa sap ia-tosi
komrao-donai roya poh robu prong.

26 Arang rou motai-sornga koyoa huoi-koda
lam tu do sonung ko-u krau-cang togro hoge
kajée tobia truh to dun-ya, koyoa du
gonap-gonuar to ngo longi rou totuon-mogoi.

27 TU nun arang rou 'buh Ana Monih ma
gonap-gonuar song ponuai mang-kocra prong,
mung ngo hwal longi bloh truh.

28 TU buol guha 'buh du brua ntn toma tobia
truh, do dong topa bé song t¢ ako to ngo, kayoa
ponuai dong-poklah buol guha hi truh jé bojo.”

Pogdp-Pomoyou Miung Koyou Hra

29 Bloh ntn Yang Jésu dom song buol guriu sa
ponual pogap-pomoyou: “Co bé koyou hra
song abih togro joi koyou pokon.

30 TU sola moda tomuh tobia, nun buol guha
thou lai brofian phang kojé truh.

31 Kung you nun roi, tu buol guhé 'buh du
ponuai nin tobia truh, nitn thou bé lai logar
Yang P6 Longi hi truh jé bajo.

32 Jou bia Kou dom song buol guhad, joi-potian
ni rou 'buh nau rolau dolhou to tu togro
ponuail nun tobia truh.

33 Longl song tonah rou lohia abih, bloh
ponuai Kou dom rou 'buh tu loi lohia ou.

34 You nun, buol guha pal co-korhia, juoi luoi
hotai-hotian droi trad d6i mung brua moium
'bong 'buh thou-ting, mobu-mobeng, song du
ponuai soning ko-u mung rai ni, bloh horoi
nun rou more-moro dua trun to ngo buol guha
you kodong jal trah,

35 koyoa horoi nun rou truh to ngo abih
togrd monih do lam abih togrd anih lam
lon-tonah, kung you nun roi.

36 You nun, pal mit-mit modoh-krau song
iou-lai, t6 buol guha hi tdl pran bloh pleh klah
jiong mung togro ponual rou tobia truh, song
hi do dong kojap to anau Ana Monih.”

37 Glai horoi, Yang Jésu poto-maoblang lam
sang duh-dolbat; bloh truh molam, P6 tobia
mung ploi-prong song do molam to ngo co
angan la co Olibe.

38 Porpa ring om, abih buol lang truh song P6
lam sang duh-dolbat, t6 pang P6 poto-moblang.

PONUAI PODI-POPOA, PONUAI
MOTAI, SONG PONUAI YANG
JESU HODIU WO

22

(Mitng tdl 22:1 truh tdl 24:53)

Du Monih Gonuar Apan-Ako Poya Phon
Duh-Dolbdt Duah Pocong bo-yai Ponuai To
Pomotai Yang Jésu

(Mathio 26:1-5; Mak 14:1,2; Jang 11:45-53)

1 Horoi pojum 'bong Pah 'Buh Hi Topoi, king
angan la ponuai Pgjum 'Bong Nau-Gan, hu truh
jé.
2 Du monih gonuar apan-ako poya phon
duh-dolbat song du monih gonuar-poto ponual
adat-adia duah pocong bo-yai ponual t6
pomotai Yang Jésu, koyoa buol guiiu huol to
buol lang.

Juda, Monih Poblo-dra Yang
(Mathio 26:14-16; Mak 14:10,11)

3 Tu nun, komlai Satan toma lam Juda, angan
la Iskari6t, la sa arang lam torpuol sa-pluh dua
arang monih todi-todai.

4 Nu nau dom tamboyai song du monih
gonuar apan-ako poya phon duh-dolbat song
du monih gonuar apan-ako torpuol ling
khia-gar sang duh-dolbat, mung brua hoyou
bloh fiu rogoi jao P6 to buol monih nun.

5 Du monih dih uén droi bia, song dom
poguan rou broi pria to fiu.

6 Juda hi sa hotai song buol guniu, song duah
tu honan-iotu t6 jao Yang Jésu to buol gunu, tu
'buh hi torpuol monih 16.

Brua Rocang Ponuai Pgjum 'Bong Nau-Gan
(Mathio 26:17-25; Mak 14:12-21; Jang 13:21-30)

7 Truh horoi pgjum 'bong Pah 'Buh Hu Topoi,
la horoi arang pal pomotai abo ana ponuai
pojum 'bong Nau-Gan,

8 Yang Jésu podar Pier song Jang nau bloh
dom kokoi: “Nau bé, roéing pé ponuai pojiim
'bong Nau-Gan t6 buol gudroi 'bong.”

9 Dua arang buol gufiu tonia: “P6-Poto khiang
buol dolha roéing pé ponuai pojiim 'béng nitn
to anih loi?”

10 P6 dom: “Tu toma lam ploi-prong, buol
guhd rou tom sa arang monih doa abu ia. Nau
tui bé monih n¥n. Monih ntn toma sang loi,
buol guha tui toma bé sang nun,

11 song dom song monih p6 sang lai: ‘P6-Poto
tonia ha lai: Adu thuai la anih Kou rotu 'bong
ponual pojum 'bong Nau-Gan song du monih
tui-mogru Kou, to anih 1oi?’

12 Monih p6 sang rou poto to buol guha sa
adu prong to tal ngo sang, togrd phon angui hi
roging loih abih bojo. Buol guhd rocang pé bé
ponuai pojum 'bong to anih nun!”

13 Dua arang monih tui-mogru nau séng pap
togro ponuai iou you P6 hii dom dolhou song
buol guniu; nin buol gufiu rocang po ponual
pojum 'bong Nau-Gan.

Ponuai Pgjim 'Bong Sodor Yang
(Mathio 26:26-30; Mak 14:22-26; I Korinto
11:23-25)

14 T4 truh jo, Yang Jésu do guh lam conung
'bong, du monih todi-todai do guh gam song Po.

15 P6 dom song buol gunu: “Kou khiang bia
'hong ponual pojum 'bong Nau-Gan ni song
buol guha dolhou tu Kou kong podi-podoa
gleh-glar.

16 Koyoa Kou dom song buol guhd, Kou rou
'buh 'bong ponuail pojum 'bong ni tra, tol truh
to tu ponual pojum 'bong ni hi wil-tol lam
logar Yang P6 Longi.”

17 P6 apan Cuan, unjomun, bloh ni*n dom:
“Ma bé song porpha to gou.

18 Koyoa Kou dom song buol guhd, mung ni
Kou rou 'buh moinum ia 1io ni tra t6l truh to tu
logar Yang P6 Lo’ng1 truh.”

19 Bloh nun P6 ma pah, wnjomun, 'bét porpha
to du monih tui-mogru song dom: “Ni la
rup-phap Kou, koyoa mung bucl guha bloh
poya broi. Nga bé ponuai ni t6 sodor truh
Kou!” *

20 Hodoi tu 'bong, P6 kung nga you nun roi,
ma cuan broi to du monih tui-mogru song dom:
“Cuan ni la ponuai Poguan-Podoan Borhou lam
drah Kou, koyoa mung buol guhé bloh ho tobia.

21 Ni, tongan monih poblo-dra Kou do jé Kou,
anih conung 'bong ni.

22 Ana Monih nau you ponuai hi nga-nin,
bloh gleh-glir don-sd bid to monih pobld-dra
Ana Monih!”

23 Du monih tui-mogru toma tonia gou lam
torpuol droi arang soi la monih rot nga ponuai
nun.

* 22:19 22:19 Hi bo-ar wa: “Nila rup-phap Kou, koyoa mung
buol guha bloh pal motai.”

Ponuai Tamporjai Gou Tokrah Du Monih Tui
Mogru
(Mathio 18:1; Mak 9:34; Luka 9:46)

24 Du monih tui-mogru tamporjai mosau
song gou, co arang soi la monih prong rolau
abih lam torpuol droi.

25 Yang Jésu dom song buol guriu: “Du potau
buol lang agah ma gonuar bloh apan-ako buol
lang, song du monih apan-ako ni po-angan droi
la du monih nga ponuail anit, du monih
dong-kol buol lang.

26 Bloh buol guha nun 'buh iou you nun ou.
Monih prong rolau abih tokrah buol guha pal
tobia jiong you monih tit rolau abih, song
monih apan-ako pal tobia jiong you monih duh
brua.

27 Koyoa tokrah monih do guh 'bong séng
monih duh brua, arang soi la monih prong
rolau? Hu iou la monih do guh 'bong ou? Bloh
Kou do tokrah buol guha, Kou hodiu you sa
arang monih duh brua.

28 Buol guha la du monih hi kojap sa
hotai-hotian tui Kou, tokrah du tu Kou pap
ponuai polong gleh-glar.

29 Koyoa nun, Kou broi logar to buol guha,
kung you Ama Kou hi broi to Kou roi,

30t6 buol guha rot hi 'bong moiim gam sa
boh ¢onung song Kou lam logar Kou, song hi
do guh to ngo soban t6 cahrona sa-pluh dua
joi-potian Israel.”

Ponuai Pom Pothou Dolhou To Pier
(Mathio 26:31-35; Mak 14:27-31; Jang 13:36-38)

31 “Q Simo6n, Simén! Komlai Satan hi yong
gonuar t6 polong-oniai buol guha you arang
topoi pruh bodai.

32 Bloh Kou hi iou-lai to ha, t6 ha 'buh lohia
ponuai pang-tui. You nun, hodoi tu ha gai
morai wo, nga bé to buol adoi-ai droi
pran-kojap ponuai pang-tui.”

33 Pier dom song P6: “O Yang, dolha hi
rocang loih hotai-hotian t6 nau song Yang, yah
pal kong jam-kr¢ halai pal kong motai song
Yang.”

34Yang Jésu dom: “O Pier, Kou dom to ha
thou, horoi ni, dolhou tu monu ko-iok, ha rou
klou amang dom komlah la hd 'buh thou Kou!”

35 Bloh nun Yang Jésu dom song du monih
tui-mogru P6: “Tu Kou podar buol guha nau,
'buh apan tui kodung pria, kodung, halai tokho
kagjua, buol guha hi siou hoge cu?” Du monih
tui-mogru dom lai: “'Buh siou hogé ou!”

36 P6 dom: “Bloh tu ni, arang soi hd kodung
pria nun apan tui bé, arang soi hii kodung kung
you nun roi. Arang soi 'buh hi dao, nin pobloi
bé ao agah bloh bloi sa 'bé dao.

37 Koyoa Kou dom song buol guha, ponuai
'Bon Bo-ar Socih-Sri ni pél hi tobia iotl topa
lam Kou: ‘Gufiu hi nga to P6 you nga to sa
arang monih hi glai-sonoh.’ Bia you nun, togro
hoge hii wa mung Kou pal tobia iou topa.” +

38 Du monih tui-mogru dom: “Khoai Yang, ni
hi dua 'bé dao.” P6 dom: “Nun kung tol bojo!”

T 22:37 22:37 Esai 53:12.

Apuh Getsemane
(Mathio 26:36-46; Mak 14:32-42)

39 Hodoi mung nun, Yang Jésu tobia nau,
song tui lodap-bohian, P6 nau truh to ¢o Olibe.
Du monih tui-mogru nau tui P6.

40 Tu truh anih, P6 dom song buol gunu: “Pal
iou-lai bé t6 buol guha 'buh kodong lé-toma
lam ponuai poluo-oniai.”

41 Bloh nin P6 nau doh mwng anih buol gufiu
pogap atah kar prah sa boh potou. P6 cé to-u
trun song iou-lai:

42 “Khoai Ama, yah Ama khiang, yong sua
cuan ponual podi-podoa gleh-glar ni klah mung
Ana! Bloh yah you nun, yong hotai-khiang Ama
hi jiong, 'buh iou tui hotai-khiang Ana.”

43 TU nun hd sa arang monih godruh mung
ngo longi truh séng potdl pran to P6.

44 1.am ponual podi-podoa donuh-dona, P6
iou-lai 'bro abih pran-hotai, ia so-uh P6 tobia
jiong you du to-ioh drah, ho trun to ala lon.

45 T iou-lai abih, P6 togo dong, truh to anih
du monih tui-mogru, 'buh buol gufiu do dih
koyoa donuh-dona bia.

46 P46 dom song buol guniu: “Koda hoge buol
guha dih? Togo bloh iou-lai bé, t6 buol guha
'buh lé-toma lam ponuai poluo-oniai!”

Yang Jésu Kodong Arang Ma

(Mathio 26:47-56; Mak 14:43-50; Jing 18:3-11)
47 Lam tu Yang Jésu do dom, nin dih, sa

torpuol monih 16 ba gou truh. Nau dolhou ba

ako la Juda, sa arang lam torpuol sa-pluh dua

arang monih todi-todai. Nu truh jé Yang Jésu t6
cum P6.

48 Bloh Yang Jésu dom: “O Juda, hd ma
ponuai cum t6 poblo-dra Ana Monih?”

49 Du monih do song P6 'buh brua kojé tobia
truh, nin dom séng P6: “O Yang, buol dolha
pal angui dao t6 tamnga ou?”

50 Sa arang lam torpuol buol gunu ta
holun-hola monih gonuar prong apan-ako poya
phon duh-dolbat kloh tonia gah honua.

51 Bloh Yang Jésu dom: “Luoi, juoi nga tra!”
Song P6 rowd to tonia monih holun-hola nun
sOng posod-posaih to 1fiu.

52 Bloh nun Yang Jésu dom song du monih
gonuar apan-ako poya phon duh-dolbat, du
monih apan-ako torpuol ling khia-gar sang
duh-dolbat, song du monih gonuar-tha truh ma
P6: “Koda hogé buol guhd apan dao-sodra song
gai-hwai truh ma Kou you ma monih klé blg?

53 Horoi horoi Kou do lam sang duh-dolbat
song buol guh4, bloh buol guhé 'buh ma Kou.
Bloh ni la jo buol guha, song gonuar ponual
mosru-konam.”

Pier bom Komlah 'Buh Thou Yang
(Mathio 26:57,58,69-75; Mak 14:53,54,66-72; Jang
18:12-18)

54 Buol gufiu ma Yang Jésu song ba P6 nau;
buol gurniu ba P6 truh to sang monih gonuar
prong apan-ako poya phon duh-dolbat. Pier
nau tui P6 doh-doh.

55 Buol guriu cuh apui tokrah 'blang, bloh
nun do guh song gou, Pier kung do guh song
buol gunu roi.

56 Sa arang monih holun-hola komoi 'buh Pier
do guh jé apui, nin co konal Pier ni-nun song
dom: “Monih ni king do s6ng monih nun roi!”

57 Bloh Pier komlah mu song dom: “Ni komoi
dih, kou 'buh thou monih ntn ou!”

58 Hodoi mung nun 'buh suoi, hi monih
pokon 'buh Pier song dom: “Ha kung la sa
arang monih gam lam torpuol monih nun roi!”
Bloh Pier dom: “Ni so-ai, kou 'buh iot la monih
lam torpuol nun cu!”

59 Pogap sa jo hodoi, hi sa arang monih
pokon dom nin bia lai: “Monih ni iou topa bia
kung la monih do song Jésu roi, koyoa fiu la
monih Galile.”

60 Bloh Pier dom: “Ni so-ai, kou 'buh thou
so-ai dom hogé!” Lam tu Pier do dom, nin
monu ko-iok.

61 Yang potrah wa co Pier. Pier sodor wo
ponuai Yang hii dom song droi lai: “Horoi ni,
dolhou tu monu ka ko-iok, ha rou klou amang
dom komlah la hd 'buh thou Kou.”

62 Pier nau tobia to agah song hia-co
podi-podoa bia.

Buol Ling Klau-Potdt Song Pong-Nga Yang Jésu
(Mathio 26:67-68; Mak 14:65)

63 TU nun, du monih khia-gar Yang Jésu
klau-potat song pong-nga Po.

64 Buol gufiu kobd mota P6 wa, bloh nun
tonia: “Co dom hwor beé, arang soi nga ha
nun?”

65 Buol gufiu do dom sok-sorbil klau-potat P
16 ponuai pokdn wa.

Yang Jésu To Anati Torpuol Gonudr Apan-Ako
Buol Lang Juda
(Mathio 26:59-66; Mak 14:55-64; Jdng 18:19-24)

66 Truh 0m horoi hodoi, du monih gonuar-tha
lam buol lang, du monih gonuar apan-ako poya
phon duh-dolbat, song du monih gonuar-poto
ponuai adat-adia pogum-potom gou wa, bloh
nuin buol gunu ba Yang Jésu truh to anau
Torpuol Gonuar Apan-Ako Buol Lang Juda.

67 Buol guriu tonia P6: “Yah ha la PO Krist,
nun dom beé to buol gukou thou.” P6 dom:
“Yah Kou dom, buol guha kung 'buh pang-tui;

68 yah Kou tonia, buol guha king 'buh dom
s0do.

69 Bloh mung ni truh hodoi, Ana Monih rou
do guh to gah honua Yang P6 Longi
gonap-gonuar.”

70 Abih buol guniu tonia: “You nun ha la ana
Yang P6 Longi?” P6 dom: “Iou you buol guha
dom, Kou la P6 nun.”

71 Buol gufiu dom: “Tu ni buol gudroi cang
hogé monih nga groh tra? Rup-phtn buol
gudroi hi moht ming kang niu dom tobia
bojo!”

23

Yang Jésu To Anau Pilat Song Herot
(Mathio 27:1,2,11-14; Mak 15:1-5; Jang 18:28-38)

LT nun, abih torpuol monih 16 togo dong,
ba Yang Jésu truh to anau Pilat.

2 Buol gufiu toma dom ya P6 lai: “Buol dolha
hd 'buh monih ni postt-podar buol lang lam
logar buol dolha, pokotu 'buh broi buol dolha
dau jia to Sesa, song fiu po-angan rup-phun fiu
la P6 Krist, nin la Potau!”

3 Pilat tonia P6: “Ha hu iou la Potau buol
lang Juda ou?” Yang Jésu dom sodo: “Iou you
koi dom.”

4 Pilat dom song du monih gonuar apan-ako
poya phon duh-dolbat song torpucl buol lang:
“Kou 'bu 'buh monih ni hi glai-sonoh hoge!”

5 Bloh buol guniu sa ponuai dom nin lai:
“Monih ni postut-podar buol lang, poto-akhan
lam abih car Jude, toma comrup mung car
Galile tol truh to anih ni.”

6 T moht you nun, Pilat tonia hi iou P6 la
monih Galile ou.

7Tu thou P6 do to ala gonuar potau Hero6t
apan-ako, nun Pilat podar ba bonau P6 to potau
Her6t, ti nin king hii mota lam Jerusalem roi.

8 Her6t 'buh Yang Jésu nun soh-sai bia, kaoyoa
suoi ni bojo potau hi moht dom mung P6, nun
khiang tom P6 song kung khiang co P6 nga
ponuai-Crih.

9 Koyoa nun, potau tonia P6 16 ponuai, bloh
P6 'buh dom sodd hogé.

10 Du monih gonuar apan-ako poya phon
duh-dolbat song du monih gonuar-poto ponual
adat-adia do dong jé to anih nin, dom ya P6
pran mosak bia.

11 Her6t song torpuol ling fiu ¢o 'buh sop to
P6 song klau-potat P6. Buol guriu pocu to Po sa
blah ao bonga colir-colar, bloh nun ba jao P6
wo to Pilat.

12 Dolhou throi, Pilat song Her6t mobai-lomu
gou, bloh lam horoi nun buol guiiu tobia jiong
adoi-ai gou.

13 Pilat pogum-potom abih du monih gonuar
apan-ako poya phon duh-dolbat, du monih
gonuar apan-ako, song buol lang wa, bloh dom
lai:
14 “Buol guhd ba jao monih ni to kou, ming
glai fiu posut-podar buol lang togd nga
kluk-klok; bloh kou hi tonia-khao to anau buol
guha, nn 'bu 'buh monih ni hii nga sa ponuai
glai loi you buol guha hd dom ya.

15 Her6t king 'buh you nun roi, koyoa potau
hd jao fiu morai w@ to kou. You nin, monih ni
'buh hid nga ponuai hoge pal motai.

16 Nun kou rou glih-atong, bloh nun toh luoi
nu nau.”

17'TU nun, lam yau ponual pojum 'bong
prong, Pilat jiang hu adat-lodap toh-toleh to
buol lang sa arang monih glai jam. *

18 Bloh abih togrd monih song gou driau
prong: “Pomotai monih ntn be, song toh-toleh
'‘Baraba to buol dolha!”

* 23:17 23:17 Lam du bo-ar yau 'buh hi jolan 17 ni.



LUKA 23:19 cxxxviii LUKA 23:26

19 'Baraba la monih hi kong jam koyoa glai
togo nga kluk-klgk lam ploi-prong, song koyoa
glai pomotai monih.

20 pilat khiang toh-toleh Yang Jésu, ni'n dom
song buol lang sa amang tra wo.

21 Bloh buol guniu kv driau komrao prong:
“Pong nu to koyou pokal! Pong fiu to koyou
pokal!”

22 Pilat tonia buol gunu amang klou wa:
“Koda hoge? Monih ni hi nga ponual
mosak-joha hogé? Kou 'buh duah hi monih ni
nga glai hoge t6 pal motai. Koyoa nun, kou rou
podar glih-atong bloh nun toh luoi fiu nau!”

23 Bloh buol guniu 'bro driau komrao prong
rolau wa, nga-nin d6 pal pong Pé to koyou
pokal, song sap buol guriu driau komrao hi
pha-jai rolau.

24 Pilat nga nin-glai tui you ponuai buol gufiu
yong.

25 Nu toh-toleh 'Baraba, monih glai jam bloh
buol gufiu hi yong, la monih hi kong jam
koyoa glai togd nga kluk-klok lam ploi-prong
song pomotai monih. Do Yang Jésu, nun Pilat
jao to buol guniu tui hotai buol gufiu khiang.

Yang Jésu Kodong Pong To Koyou Pokal
(Mathio 27:32-44; Mak 15:21-32; Jang 19:17-27)

26 TU ba Yang Jésu nau, buol gufiu ma sa
arang monih Siren, angan la Simén, porpa
mung ploi di to Jerusalem, s6ng ma pokou fiu
pal glam koyou pokal nau tui hodoi Yang Jésu.

27 H1 torpuol buol lang 16 bia nau tui Yang
Jésu, lam torpucl monih nin hi 16 monih
komoi sordu harda hia-anit mung P6.

28 Bloh Yang Jésu potrah wo dom song buol
gunu: “0 ana komoi Jerusalem! Juoi hia mung
Kou, bloh hia bé mung rup-phun buol guha
song ana-toco buol guha.

29 Koyoa ni, du horoi truh, arang roa dom:
‘Longai-potuah to du monih komoi kotual, to
du monih 'buh dih apui ba ana, song to du
monih komoi 'buh hi ana t6 broi mom!’

30 TU nun arang rou dom song ¢o lai: ‘Jorlch
triin bé to ngd buol dolha!’ dom sdng bot lai:
‘Acing-tordou bé buol dolha!’+

31 Koyoa yah arang hii nga you ni song koyou
sat, nin koyou thu rou hoyou loi?”

32 Buol gunu king ba dua arang monih glai
pokdn nau roi, la du monih klé blg, t6 pomotai
gam song Po.

33 TU truh to sa anih angan la anih Bro Ako,
buol gufiu pong P6 lam koyou pokal, gam song
dua arang monih nga glai klé blg, sa arang
pong to koyou pokal gah honua song sa arang
pong to koyou pokal gah otiiau P6.

T 23:30 23:30 Ose 10:8. i 23:31 23:31 Koyou sit, nin la dom
mung Yang Jésu, la P6 ring-topa. Koyou thu, nin la dom mung
du monih glai-sonoh. Yah arang hid nga to Yang Jésu, la monih
ring-topa, pal kong du ponuai podi-podoa potat-pomolou you ni,
nin Yang P6 Longi rod nga to du monih glai-sonoh, bloh 'buh
khiang mobai prah-luoi glai-sonoh, pal kong ponuai podi-podoa
gleh-glar trau rolau truh kar loi wo.

34 TU nun Yang Jésu dom: “Khoai Ama, yong
anit toh-luoi to buol gunu, koyoa buol gufiu
'buh thou droi nga ponuai hoge.” Bloh nun
buol guriu sua-kha t6 porpha got ao agah P6.

35 Buol lang do dong co, do du monih
apan-ako nun dom klau-potat P6 lai: “Nu hud
dong monih pokon jiong. Yah fiu bia la P6 Krist,
P6 hi Yang P6 Longi rowah, nun co luoi fiu
dong bé rup-phun droi!”

36 Buol ling king klau-potat P6. Gunu truh jé,
ma ia mosam broi to P6 monum,

37s0ng dom: “Yah ha la Potau buol lang Juda,
nun ¢o dong bé rup-phun droi!”

38 Gah ngo ako P6, hi sa blo koman wa:
MONIH NI LA POTAU BUOL LANG JUDA.

39 Sa arang lam dua arang monih glai kl€ blo
kodong pong to koyou pokal jé song P6, kung
dom klau-potat P6 lai: “Ha 'buh iou la P6 Krist
ou? Co dong bé rup-phun droi song dong gam
buol dolha roi!”

40 Bloh monih dih dom puai to fiu: “Ha kung
kong gam sa ponuai nga glai bloh do 'buh thou
huoi to Yang P6 Longi ou?

41 Buol gudroi kong you ni la iou pal bia,
koyoa ponuai nga glai buol gudroi kong iou pal
song brua buol gudroi nga; bloh Monih ni 'buh
hid nga sa ponual hoge sung asu cu!”

42 Bloh nun fiu dom song Yang Jésu: “Khoai
P6 Jésu, tu P6 truh lam logar droi bgjo, yong
sodor truh dolha!”

43 Yang Jésu dom song nu: “Iou bia, Kou dom
song ha, horoi ni hd rot hii do song Kou lam

anih Longai-Soh, angan la Paradi.”$S

44 Tu nun, pogap sa-pluh dua jo horoi dong,
abih togro anih jiong konam-mosru, tol truh to
klou jo diou.

45 Ja-horoi tobia jiong konam, song khan
dorning lam sang duh-dolbat torhét gan tokrah
jiong dua.

46 Yang Jésu iou prong sap lai: “O Ama, Ana
yong jao bonga-joa Ana lam tongan Ama!”
Hodoi ti dom you nun, P6 kloh suan.

47 TU monih apan-ako sa rotuh ling 'buh brua
hii tobia truh you nin, fiu pd sip
moyom-poglong Yang P6 Longi song dom lai:
“Monih ni iou topa bia la monih ring-topa!”

48 Abih torpuol buol lang nau co, 'buh brua
hi tobia truh you nun, buol guniu sordu harda
bloh gai morai wo.

49 Du monih lodap-thou Yang Jésu kung you
du monih komoi hiil nau tui P6 mung Galile,
nun do dong mung atah bloh co so'buai togrd
brua.

Brua Dor Yang Jésu
(Mathio 27:57-61; Mak 15:42-47; Jang 19:38-42)
50 Tu nun, hil sa arang monih siam song
ring-topa, angan la Jésep, sa arang monih lam
Torpuol Gonuar Apan-Ako buol lang.
51 Nu 'buh sa hotai lam brua Torpuol Gonuar
Apan-Ako buol lang nga-nin, kung you lam

§ 23:43 23:43 Ia Grek angan la Paradeisos (Paradi). Pom truh sa
anih soh-sai song siam-longai bloh du monih ring-topa nau truh
tu buol gufiu motai.

brua du monih dih nga. Nu la monih
ploi-prong Arimathe, sa ploi-prong lam car
Jude, song kung la monih sodau krau-cang
logar Yang P6 Longi.

52 Nu truh tom Pilat, sOng yong rup atou Yang
Jésu.

53 TU hd ma rup atou P6 mung kayou pokal
trun, Josep popo wo song bo-yai lomun, bloh
nun dau P6 lam sa boh kit hi phat 1oih lam
potou, kut nun ka hi dor arang soi.

54 Tu nun la horoi Rocang Dolhou, song horoi
sa'bat kojé truh.

55 Du monih komoi nau gam séng P6 mung
car Galile, kung nau tui truh to anih nin t6 co.
Buol gunu 'buh kut atou song 'buh loh-lang rup
atou P6 hi dau hoyou loi. Bloh nun buol gunu
gai morai wd, rocang loih du jrao soOng mofa
'bou bolhou.

56 Horoi sa'bat buol gufiu do podoi-gleh tui
ponuai adat-adia hil nga-nin.

24
Yang Hodiii W&
(Mathio 28:1-10; Mak 16:1-8; Jang 20:1-10)
1 Horoi comrup lam sa-tojuh, tu porpa ring
sordah, du monih komoi nitn ma jrao 'bou
bolhou bloh buol gufiu hii rocang, apan truh to

kut atou Po. N . 5
2 Buol gufiu 'buh boh potou hi porlong tobia

klah mung boh 'bang kit,
3 bloh tu nau toma, buol guniu 'bu 'buh rup
atou Yang Jésu.

4Lam tu buol guniu 'buh thou
sonung-bongoan hoyou loi mung brua nun,
phu-pha hi dua arang monih lokoi ¢u ao kocra
sordah, tobia po'buh, do dong to anau buol
gunu.

> Lam tu buol guniu huoi-koda song trup
mota to ala 1on, nin dua arang monih nun
dom song buol gunu: “Koda hoge buol guha
duah monih hodiu lam tokrah monih motai?

6 P6 'buh do to anih ni ou. P6 hi hodiu wo
bgjo! Sodor wao be tu do to Galile, P60 hu dom
song buol guha hoyou loi,

7P6 dom lai: ‘Ana Monih pal kodong jao lam
tongan du monih glai-sonoh, pal kong pong to
koyou pokal, song hodoi klou horoi rou hodiu
wao.” "

8 Tu nun buol guniu sodor wo du ponuai Yang
Jésu hd dom.

9 Mung kut atou gai morai wd, buol gunu
dom akhan abih togrd brua nun to sa-pluh sa
arang monih todi-todai song du monih pokon
thou.

10 Du monih hii dom akhan wd togrd ponual
nun to du monih todi-todai la Mari Madolen,
Janno, Mari ame Jako, song du monih komoi
pokdn nau gam song buol gunu.

11 Bloh du monih todi-todai 'buh pang-tui,
broi du ponuail nin you la ponuai dodm mo-in,
'buh hi bia. X

12 Yah you nun, Pier togo dong, duai truh to
kut atou song ku to ala co, bloh min 'buh khan
popo atou soh. Nu gai morai wo to sang, ma
nga crih-takotua bia mung brua hu tobia truh.

Dua Arang Monih Tui Mogru Lam Jolan Truh To

Emmaus
(Mak 16:12,13)

13 King lam horoi nun, hii dua arang monih
tui-mogru nau truh to sa ploi dih, angan la
Emmaus, ploi nin atah mung Jerusalem pogap
nam pluh estado. *

14 Buol gurfiu dom glai song gou mung togro
brua hi tobia truh.

15 Lam tu buol guriu dom glai song
tamporjai-boyai song gou, nun rup-phun Yang
Jésu truh jé, nau jolan gam song buol gunu.

16 Bloh mota buol guriu hii kodong
acing-tordot, nun 'buh co thou P6.

17 P6 tonia buol gunu: “Buol so-ai dom
tamporjai-boyai song gou mung brua hoge lam
tu nau jolan nun?” Buol gufiu do dong wa, 'bo
mota donuh-dona bia.

18 Bloh ntn lam dua arang buol guriu, sa
arang angan la Kle6pa, dom sodo: “Hu iot min
sa arang koi la monih thuai-Crih lam Jerusalem,
'buh moht thou mung togrd brua hu tobia
truh tg anih nun lam du horoi ni ou?”

19 P6 tonia: “Brua hogé nun?” Buol gurniu
dom sodo: “Nun la brua hi tobia truh to Jésu
monih Nasaret; P6 la sa arang monih
gonuar-hwor hi gonap-gonuar lam brua nga
song ponual dom to anau Yang P6 Longi song
abih buol lang,

20 bloh 'buh wong koda hogée, du monih
gonuar apan-ako poya phon duh-dolbat song

* 24:13 24:13 Pogap 11 kosé.

du monih gonuar apan-ako buol gudroi hi ma
jao P6 t6 kodong nga nin-glai pomotai, song hua
pong P6 to koyou pokal.

21 Buol dolha gonum-cang lai P6 rou
dong-poklah buol lang Israel. Bloh yah hoyou
loi, nun togrd brua ni kung hu tobia truh klou
horoi bojo.

22 Rolau wo, hii du monih komoi lam torpuol
buol dolha hi nga to buol dolha ma nga
kroi-takotua bia: Tu ring-ring om, buol guriu
truh to kut atou,

23 bloh 'bu 'buh rup atou P6, song buol gunu
gai morai wo dom lai hi monih godruh tobia
pa'buh, dom broi thou P6 hi hodiu wa bojo.

24 H du monih lam torpuol buol dolha kung
nau truh rowang kut atou, song 'buh togro
brua iou you ponuai du monih komoi hi dom;
do rup-phun P6 nun buol guniu 'bu 'buh.”

25 Yang Jésu dom song buol gunu: “O du
monih borngul-gola, hi hotai-hotian suoi
pang-tui togro ponual du monih gonuar-hwor
dom!

26 'Buh iou PO Krist pal kong podi-podoa
gleh-glar you nun, bloh ntn ka toma lam
ponuai mang-kaocra P6 ou?”

27 Bloh nin P6 toma mung Mdise truh to abih
du monih gonuar-hwor, P6 dom moblang to
buol gufiu togrd anih lam 'Bon Bo-ar Socih-Sri
hd wa mung P6.

28 Tu dua arang monih tui-mogru truh jé to
ploi buol gunu khiang truh, nin Yang Jésu nga
you khiang nau atah rolau wa.

29 Bloh buol guniu pokou-ja P6 lai: “Yong do
wo song buol dolha, koyoa longi kgjé molam
bojo!” You nun, P6 toma do wo song buol gunu.

30 Lam tu do guh 'bong song dua arang buol
guniu, P6 ma pah, wnjomun, bloh nitn 'bét broi
to buol gunu.

31 Tu nun mota buol guniu hi poh song buol
guniu kran-thou P6, bloh P6 more-moro sorlou
thit.

32 Dua arang buol gufiu dom song gou: “Lam
tu jolan nau, P6 dom glai song moblang tobia
mung 'Bon Bo-ar Socih-Sri to buol gudroi, 1dm
hotai-hotian buol gudroi 'buh kluoi you apui
ou?”

33 Lam tu jo nitn mu, buol guriu togd dong,
gai morai wo to ploi-prong Jerusalem, tom
sa-pluh sa arang monih todi-todai gam song du
monih tui-mogru pokon do pogum-potom gou
to anih nun.

34 Du monih ni dom song dua arang buol
gunu: “Yang hu hodiu wo bia bojo, song hi
tobia po'buh to Simén!”

35 Bloh ntn dua arang buol gufiu dom akhan
w0 brua hi tobia truh tu buol guniu nau jolan,
song buol gufiu hd kran-thou P6 tu 'bét pah la
hoyou loi.

Yang Jéesu Tobid Po'buh Mota Song Du Monih

Tui-Mogru

(Mathio 28:16-20; Mak 16:14-18; Jing 20:19-23)
36 Lam tu buol guriu do dom, nin rup-phun

Yang Jésu tobia po'buh do dong tokrah buol

gunu song dom: “Ring-longai to buol guha!”

37 Bloh du monih tui-mogru kotua ko'bla,
huoi-koda bia, sontng lai buol guniu 'buh atou.

38 P dom song buol gunu: “Koda hoge buol
guha huoi, song koda hoge lam hotai-hotian
buol guha sodat do sontng wi-wd 'buh
pang-tui?

39 Co bé tongan song tokai Kou. Iou bia la
rup-phun Kou ni! Buol guha rowd co be, kayoa
atou nun 'buh hi tolang 'buh hi rolo, bloh
buol guha buh Kou hi!”

40 Hodoi tu dom you nun, P6 yor tongan song
tokai P6 to buol gunu co.

41 Lam tu buol gufiu hol-domol koyoa sodau
do ma nga takotua song soh-sai bia, nin P6
dom song buol guniu: “To anih ni buol guha hi
hoge 'bong roi?”

42 Buol guriu poyor broi to P6 sa kleh akan
am.

43 P6 apan song 'bong to anau buol gufiu.

44 Bloh nun, P6 dom song guniu: “Ni la du
ponuai bloh Kou hi dom song buol guha tu
Kou do song buol guha: Togrd ponual hi wa
mung Kou 1dm 'bon bo-ar ponuai Adit-Adia
Moise, du bo-ar ponuai Gonuar Hwor, gam
song du ponuail Podik Adoh Moyom, pal hi
tobia iou topa.”

45 Tu nun P6 poh ako-glo to buol guriu, t6
buol gufiu wong thou 'Bon Bo-ar Socih-Sri.

46 P6 dom: “Hu ponual wa: P6 Krist pal kong
podi-podoa gleh-glar, bloh nun truh klou horoi
hodoi, rou mung ponual motai hodiu wa,

47 song arang rou ma angan P6 bloh
poto-akhan to abih togro buol lang togro logar,
song iou ja buol gufiu mobai prah-luoi ponuai
sung t6 hu anit toh-luoi glai-sonoh, toma
comrup mung ploi-prong Jerusalem.

48 Rup-phtn buol guha la du monih nga groh
mung togro brua nun. Kou ni, rou broi to buol
guha ponual Ama Kou hu poguan;

49 do mung po-onah buol guha, do cang bé
lam ploi-prong to6l truh to tu hi do-ma
gonap-gonuar mung ngo glong.”

Yang Jésu Hii RO Pi To Ngo Longi
g]\/éalklg 6:19,20; Brua Du Monih Todi-Todai

50 Hodoi mung nun, P6 ba du monih
tui-mogru truh jé ploi '‘Bethani song yor tongan
broi longai-potuah to buol gunu.

51Lam tu broi longai-potuah, P6 luoi buol
gunu song hid ro di to ngo longi.

52 Du monih tui-mogru cé-dolbat P6, bloh
nun gai morai wo' to Jerusalem, lam
hotai-hotian bau-beng ponuai soh-sai.

53 Buol guniu ku do 1lam sang duh-dolbat mit,
moyom-poglong Yang P6 Longi.

